
КІРІСПЕ

Сақтандыру – азаматтардың, ұйымдардың және мемлекеттің мүлкін сақтандыратын жүйе ретінде өркениетті қоғамның барлық қызметтерін, сондай-ақ өмір деңгейін қамтиды.
Нарықтық экономиканың қазіргі жағдайында өнеркәсіп, сауда, банктік капиталының басты бөлігі жеке тұлғалардың, немесе шаруашылық серіктес-тіктердің, акционерлік қоғамдардың, кооперативтердің меншігінде қалып-тасқан. Сондықтан, өрттер, апаттар, әр түрлі табиғи катаклизмалар немесе бәсеке шығындары, сондай-ақ, заңнамаға сәйкес, залалдарды орнына келті-руге байланысты міндеттерді орындау бұл құрылымдармен, яғни тұлғалармен өз алдына, жеке іске асырылады. Мұндай жағдай төтенше және басқа да жағымсыз әрекеттердің нәтижесінде пайда болған мүліктік залалдардың орнын өз бетінше толтыратын жеке тұлғаларға да тән, олардың жұмыссыз қалуы және отбасының материалдық жағдайының төмендеуіне ұшарауы мүмкін. Бұдан басқа, ауырып қалғанда емделуі және медициналық қызметке азаматтар өздері төлейді, өйткені бұл мемлекетгің міндетті медициналық көмек бағдарламасында қарастырылмаған. Мұндай жағдайда мемлекет шығындарды өтеуге және көмектесуге міндетті емес, өйткені, шаруашылық қызметті жүргізуде нарықтық жүйенің қалыптасуына байланысты, яғни экономиканы орталықсыздандырылу қажеттілігі пайда болды.
Осындай жағдайда тәуекелдің көптеген түрлерінен қорғау маңызды қажеттілікке айналуда. Сақтандыру зардап шегушілерге кездейсоқ қира-тылған, жағымсыз, епсіз жағдайлар шығынынын, орнын толтыруға және сақтандыру мен қамсыздандыруға мүмкіндік береді.
Мұнымен байланысты, бұл дәріс жинағының мақсаты ұдайы өндірістік процесте сақтандырудың мәнін ашу, сақтандыру қатынастарын қалыптастырудың ұйымдық-құқықтық тұрғыдан, сақтандыру қызметтерін іске асыру механизмдері мен лицензиялау мәселелерін қысқаша түсіндіру болып табылады. Сонымен бірге, бұл дәріс жинағында нарықтық шаруашылық құрылымының, аса маңызды бөлігі – бизнеске, тұтастай алғанда, ұдайы өндіріске және азаматтарға белсенді әсерін тигізетін сақтандырудың, оның механизмдерінің негізі зерделініп қарастырылады.
Дәріс жинағында сақтандырудың негізін құрайтын мынадай мәселелер қарастырылған: сақтандырудың мәні және сақтандырудың қажеттілігі; сақтандыру нарығының және сақтандырудың ерекшеліктері; жеке және мүліктік сақтандырудың ерекшеліктері мен жауапкершілікті сақтандыру; сақтандыру ұйымының қызметін ұйымдастыру; сақтандырушының қаржысын қалыптастыру.

 Сонымен қатар бұл дәріс жинағы қоғамдық өндірісті дамыту үрдістерін белсенді пайдаланатын жоғары білікті қаржы мамандарын дайындауға үлесін қосады.

1-тақырып. САҚТАНДЫРУДЫҢ ЭКОНОМИКАЛЫҚ МӘНІ ЖІКТЕЛУІ
1.1  Сақтандырудың түсінігі және онын әлеуметтік экономикалық мәні 

Қоғамдық ұдайы өндіріс процесі – табиғи және әлеуметтік-экономикалық сипаттағы әртүрлі күштердің қарсыласуы мен өзара әрекет етуі болып табылады. Адам мен табиғат арасындағы қарама-қайшылық (су тасқыны, құрғақшылық, дауылдар жер сілкінісі және т.б. табиғи кездейсоқ апаттар), бір жағынан, қоғамдық қарама-қайшылықтар (экономиканық, саяси, діни, ұлтаралық дағдарыстар, әртүрлі сипаттағы соғыстар және т.б.),  екінші жағынан, бұлар жинақтала келе, кездейсоқ сипаттағы жағымсыз салдарлардың пайда болуына жағдай жасайды, қоғамдық-ұдайы өндірістің әртүрлі кезеңдеріне және кез-келген әлеуметтік-экономикалық қатынастарға тән белгілі бір тәуекел пайда болады. Осындай жағдайлар бүкіл әлемдегі сақтандыру іс-әрекетінің пайда болуына және дамуына әкеледі. 

Сақтандыру экономиканың маңызды, бірақ азырақ зерттелген саласы болып табылады. Сақтандыру өте ертеректе пайда болған категориялардың бірі және ол кездейсоқ қауіптерден  сақтық қорғаудағы адамның әртүрлі қажеттіліктерін қанағаттандыруға бағытталды. Сақтандыруда өндіріс, айналым, материалдық игіліктерді айырбастау және тұтыну процестерде адамдар арасында қалыптасатын белгілі экономикалық қатынастар іске асады. Ол барлық шаруашылық жүргізуші субъектілер мен қоғам мүшелеріне шығындарын өтеуде кепілдік береді,  яғни көптеген тұлғалар арасында бөлу арқылы заңды немесе жеке тұлғаның мойнына алған шығындарын өтеу әдісі ретінде көрініс береді. Осылайша, шығындарды өтеу (немесе орнын толтыру) сақтандыру ұйымдарының басшылығындағы сақтандыру қорларының қаражаттарымен жүзеге асырылады. 

Экономикалық категория ретінде сақтандыру бұл әртүрлі тәуекелдер кезіндегі сондай-ақ азаматтарға олардың өмірінде белгілі бір жағдайларда көмек көрсету кезіндегі шығындарын өтеу үшін ақша қаражаттарының мақсатты қорларын құру және пайдалану әдістері мен формаларының жиынтығын қамтитын экономикалық қатынастар жүйесі болып табылады. 

Сақтандыру, бір жағынан, адамдардың бизнесі мен әл-ауқатын қорғау құралы, ал екінші жағынан, табыс әкелетін іс-әрекет түрі ретінде көрініс табады. Сақтандыру ұйымдарының табыс көздері келесідей: 

· сақтандыру іс-әрекетінен түсетін табыстар;

· мемлекеттік бағалы қағаздар бойынша табыстар;

· басқа кәсіпорындардың акциялары бойынша табыстар;

· банктік депозиттер бойынша табыстар;

 Экономикалық категория ретіндегі сақтандырудың қажеттілігі келісідей белгілерімен анықталады:

· табиғи апаттардың немесе басқа да қиратушы күштерінің кездейсоқ сипаты;

· залалдың (зиянның, шығынның) натуралды немесе ақшалай формада-ғы көрінісі;

· шығындарды өтеудің объетивтік қажеттігі;

· нақты оқиғалардың салдарларын алдын алу және өзгерту бойынша шараларды іске асыру.

Сақтандыру экономикалық категория ретінде қаржының құрамдас бөлігі болып табылады, бірақ оның бірқатар ерекшеліктері бар:

-   қаржыға әрқашан ақшалай қатынастары және ақша қаражат қорларын құру тән болса, сақтандыру натуралдық-заттық сипатты болуы мүмкін;

· сақтандыру әрқашан сақтандыру жағдайының болу мүмкіндігіне ие, яғни сақтандыру қатынастары кездейсоқ мінездемелі; сақтандыру қорының қаражаттарын пайдалану, сақтандыру оқиғаларының болуымен және салдарларымен байланысты;

· егер мемлекеттік бюджет табыстары заңды және жеке тұлғалардың міндетті төлемдері есебінен құрылатын болса, мұнда, бұл қаражатты пайдалану осы төлемдерді төлейтін төлеушілер шегінен шығып кетеді де белгілі бір уақыт ішінде және аумақтық бірліктер арасында қайта бөлу жүреді, ал сақтандыру – сақтандыру жарналары есебінен құралатын  арнайы ақшалай сақтандыру қорының көлемінде  шығындардың тұнықталған қайта бөлінуін қарастырады;

· құнның ақшалай формасының қозғалысы сақтандыруда сақтандыру оқиғасының нәтижесінде әкелінетін шығын ықтималдығының дәрежесіне бағынады.

 Сондай-ақ, сақтандырудың «қаржы» және «несие»  категорияларымен ұқсас белгілері бар:

"қаржымен" – сақтандыру кезінде арнайы сақтандыру қорын қалыптас-тыру және пайдалану бойынша қайта бөлгіштік қатынастары пайда болады;

"несиемен" – сақтандыру қорының қаражаттары қайтарымды болады (өмірді сақтандыруға қатысты); мүліктік сақтандыру кезінде, қайғылы оқиғалардан сақтандыру және тағы басқа сақтандырудың түрлері бойынша, төлемдер сақтандыру оқиғасы пайда болғанда және сәйкес қаражаттар негізінде  төленеді. Бірақ, бұл төлемдердің экономикалық мазмұны сақтандыру төлемдерін қайтарудан айрықша. 

  «Сақтандыру» – «қаржы» және «несие» категорияларымен байланысты-рушы белгілерге байланысты, экономикалық категория ретінде тек өзіне тән функцияларды атқарады. Сақтандырудың функцияларын жалпы және арнайы деп ажыратуға болады.  Жалпы функциялары ретінде келесілерді көрсетуге болады: 

Ақша қаражатының арнайы сақтандыру  қорын құру:  ол міндетті және ерікті түрде құрылады. Бұл функция арқылы  келесі жағдайлар іске асырылады:

· банктік және басқа да комерциялық құрылымдардың қызметіне уақытша бос қаражаттарды инвестициялау;

· жылжымайтын мүлікке ақша қаражаттарын салу;

· бағалы қағаздарға ие болу т.б.

Заңды және жеке тұлғалардың материалдық қамсыздандырылуы және залалдардың орынын толтыру. Сақтандыру  қорын құруға қатысушылар болып табылатын, заңды және жеке тұлғалар ғана шығындардың орынын толтыруға құқылы. Осы функция арқылы олар сақтық қорғануда өздерінің экономикалық қажеттілігін  іске асырады.

Сақтандыру оқиғасын алдын ала  ескерту және шығынды (зиянды) төмендету. Бұл функция табиғи апаттар, қайғылы оқиғалардың жағымсыз салдарын азайту немесе болдырмауға байланысты іс-шараларды қаржыландыруды қамтитын шаралар кешенін қарастырады. Осы функцияны іске асыру мақсатында сақтандырушы алдын-ала ескерту іс-шараларының жүргізуде ерекше ақшалай қорын құрады. Қорды құрудың көзі болып сақтандыру сомасы бойынша сақтандыру төлемдері табылады. 

«Қаржы» категориясы өзінің мәнін бөлгіштік функциясы арқылы бейне-лейді, бұл функция сақтандырудың арнайы қызметтерінде көрініс табады:

· тәуекелдік;

· ескерту;

· жинақтық;

· бақылау.

Ескерту функциясы – сақтандыру тәуекелінің салдарымен дәрежесін төмендетуге және сақтандыру қоры қаражатының бөлігін пайдаланумен байланысты.

 Жинақтау функциясы – отбасының жетістіктерін сақтық қорғауды қажетсінуімен байланысты өмір сүруінің соңына дейін сақтандыру көмегімен ақша сомаларын жинақтау.

Бақылау функциясы – сақтандыру қорын міндетті құру және оның қаражаттарын мақсатты пайдалану ретіндегі, сақтандыру категориясының қасиетін сипаттайды. Бұл функция сақтандырудың жоғарыда көрсетілген функцияларынан шығады, және солармен бір уақытта нақты сақтандыру қатынасында, сақтандыру жағдайларында көрініс табады. Бақылау функциясының талаптарына сәйкес, сақтандыру операциясын дұрыс жүргізу бойынша қаржылық – сақтандыру бақылауы жүзеге асырылады. 

Сонымен, сақтандыру – сақтандыру ұйымының активтері есебінен, сақтандыру төлемдері арқылы, сақтандыру келісімінде белгіленген сақтандыру оқиғаларының пайда болуы кезіде жеке немесе заңды тұлғалардың, яғни олардың заңды мүдделерін, мүліктерін қорғауға байланысты кешенді қатынастардың жиынтығы болып табылады. 
1.2  Сақтандырудың жіктелуі

Сақтандырудың жіктелуі сақтандырудың қызмет ету салалары, сала асты, түрлері мен бөлімдері бойынша бөлініуінің ғылыми жүйесі болып табылады. 

Сақтандырудың ұйымдастыру формасы бойынша, келесідей түрге бөлінеді: 

· мемлекеттік;

· акционерлік;

· бірін бірі - өзара;

· кооперативтік;

· медициналық;

Мемлекеттік  сақтандыру – бұл ұйымға арнайы өкілеттенген мемлекет-тің сақтандырушы ретінде қатысатын ұйымдық формасы. Мемлекет мүдесінің шеңберіне сақтандырудың кез-келген немесе жекеленген түрлерін жүргізуде оның монополиясы кіреді. 

Акционерлік сақтандыру – бұл салыстырмалы шектеулі қаражаттар сақтандыру компанияның тиімді жұмысын тез дамытуға мүмкіндік береді. Заңды және жеке тұлғаларға тиісті акция (облигация) және басқа да бағалы қағаздардан құралатын акционерлік қоғам, жарғылық қор түріндегі жеке ка-питал – сақтандырушы ретінде қатысатын мемлекеттік емес ұйымдық форма. 

Бірін бірі - өзара (взаимное) сақтандыру – жеке, заңды тұлғалар топтары-ның арасында бір-біріне белгілі бір үлесті қабылданған шарттарға сәйкес болашақтағы  мүмкін  шығындарды өтеу  туралы келісімді сипаттайды.

Комерциялық емес типтегі сақтандыру ұйымы болып табылатын өзара сақтандыру қоғамы құрылған сақтандыру кәсіпорнынан пайда алу мақсатын көздемейді. Бұл сақтандыру – жүргізудің ірі ұйымдық формасы, дара сақтандыру қоғамы заңды және жеке тұлғалардың мүліктік мүдделерін қорғау үшін олардың арасындағы ерікті келісім негізінде құрылған ұйым ретінде бейнеленеді. Өзара сақтандыру қоғамы заңды тұлға болып табылады және өзінің міндеттемелері бойынша өзінің барлық мүліктеріне  жауап береді, әрбір сақтандырушы өзара сақтандыру қоғамының пайлық үлесі бар мүшесі болып табылады. Пайлық үлесі бар мүшелердің минималды саны қоғам жарғысымен анықталады. 

Қазіргі уақытта өзара сақтандыру қоғамының қызмет етуі үшін құқықтық база жоқ. Өзара сақтандыру ұйымдары шетелде аймақтық, ұлттық және халықаралық сақтандыру рыноктарының ірі шаруашылық жүргізуші субъектілері болып табылады. 

Кооперативтік сақтандыру – мемлекеттік емес ұйымдық формасы. Ол сақтандыру операцияларын кооперативтер жүргізілуімен түсіндіріледі. 

Сақтандыру қызметінің ерекше ұйымдық формасы – медициналық сақтандыру болып табылады. Ол халықтық денсаулығын сақтаудағы әлеуметтік мүддесін қорғау формасы ретінде сипатталады. Оның мақсаттары:

· сақтандыру оқиғасы пайда болған жағдайда азаматтарға жинақталған қаражаттар есебінен медициналық көмек алуға кепілдік беру (сондай-ақ, деңсаулық сақтаудың мемлекеттік және муниципалды жүйесі);

· профилактикалық іс-шараларды қаржыландыру (диспансерлерді, вак-цинацияны жүргізу және тағы басқаларды);

Медициналық сақтандырудың  субъектілері:

· азамат;

· сақтанушы;

· медициналық сақтандыру  ұйымы (сақтандырушы);

· медициналық мекеме  (емхана, амбулатория, аурухана және тағы басқалары);

Мемлекеттік сақтандыру монополиясы кезінде КСРО-да келесідей екі не-гізгі сала ерекшеленген: мүліктік және жеке. Нарықтық экономикада сақтан-дыру объектілерін экономикалық сипаты бойынша келесідей айыруға болады:

· жеке сақтандыру;

· мүліктік сақтандыру;

· жауапкершілік сақтандыруы;

· экономикалық  тәуекелдіктерді сақтандыру.

Мұндай сыныптау сақтандыруға жататын объектілермен тәуекелдер тізімімен анықталады.

Жеке сақтандыру – бұл сақтандырудың бір саласы, объектісі болып – адам өмірі, денсаулығы және еңбекке қабілеттілігі табылады. Жеке сақтан-дыру келесілерге бөлінеді:

· өмірді сақтандыру;

· қайғылы оқиғалардан сақтандыру. 

Жеке сақтандыру да тәуекелдік және жинақтық функциялары көрініс табады. 

Мүліктік сақтандыру – бұл, сақтық-құқықтық қатынастардың объектісі әртүрлі мүліктер болып табылатын сақтандырудың  саласы. Сақтандыру жағдайы есебінен табылған шығындардың орнын толтыру – мүліктік сақтандырудың негізгі қызметі. Сақтанушылардың меншігі ретіндегі, сондай-ақ оның иелігіндегі, қолданудағы, бұйрық  етуіндегі мүлік сақтандырылған бола алады. Сақтанушылар ретінде тек мүлік иелері ғана емес, сондай-ақ мүліктің сақталуына, қорғалуына жауапкершілікті көтере алатын басқа да заңды және жеке тұлғалар бола алады. 

Жауапкершілікті сақтандыру – бұл сақтанушының  қандай да бір әрекетінің (немесе әрекетсіздігінің)  салдарынан зиян шегетін үшінші тұлға (заңды және жеке) алдындағы жауапкершілік – объект болып табылатын сақтандырудың саласы. Жауапкершілікті сақтандыру арқылы мүмкін болатын зиян келтірушілердің экономикалық мүддесін қорғау жүзеге асырылады. Бұл мүдделер әрбір сақтандыру оқиғасында нақты ақшалай сипатқа ие.  Жауапкершілікті сақтандыру келесі сала астыларына (подотрасли) бөлінеді: қарызды сақтандыру және зиянды өтеу жағдайын сақтандыру, немесе ол азаматтық жауапкершілікті сақтандыру деп аталады. 

Экономикалық тәуекелдерді сақтандыру (кәсіпкерлік тәуекел) мынандай 2 сала астына бөлінеді:

· тікелей шығындар тәуекелін сақтандыру;

· жанама шығындар тәуекелін сақтандыру.

Тікелей шығындарға – пайданы толығымен  алмау шығындары, шикізат-тардың толық жеткізілмегендігінің салдарынан құрал-жабдықтардың тоқтап қалуының шығындары, ереуілдер және басқада объективтік себептер шығын-дары жатады. 

Жанама шығындарға – айырылып қалған табыстар және тағы басқалары жатады. 

Жүргізу формасына қарай, сақтандыру: міндетті  және ерікті  болып бөлінеді.

Міндетті сақтандырудың  бастамашысы, заңды және жеке тұлғаларды қоғамдық мүдделерді қамтамасыз ету үшін қаражаттар қосуға заң негізінде міндеттеуші, мемлекет болып табылады. Міндетті сақтандыру мынандай жағдайларды қарастыратын заңнамалық актілер негізінде жүргізіледі:

· сақтандыруға қажетті, объектілерінің тізімі;

· сақтандыру жауапкершілігінің көлемі;

· сақтандырумен қамсыздандыру деңгейі (нормасы);

· сақтандыруға қатысушы тараптардың негізгі міндеттері мен құқықтары;

· тарифтік қойылымдарды сақтандыру төлемдерін және басқа да кейбір мәселелерді белгілеу тәртібі.

Заң, міндетті сақтандыруды жүргізу тапсырылған сақтандыру ұйымын анықтайды. Міндетті сақтандыру кезінде сақтандыру объектілерінің толық-тығына қол жеткізеді. Бір жағынан, сақтандырудың міндетті формасы ерікті формаға тән сақтандырудың жекелеген объектілердің таңдамалылығын жоққа шығарады. Сақтандыру объектілерін максималды қамту есебінде, оны жүргізудің міндетті формасында минималды тарифтік қойылымдарды қолдану, сақтандыру операцияларының жоғары қаржылық тұрақтылығына қол жеткізу мүмкіндігі туындайды.

Ерікті сақтандыру міндетті сақтандыруға қарағанда, сақтанушымен сақтандырушы арасында тек ерікті түрде жасалған келісім кезінде ғана пайда болады. Мұндай келісім жасауда көбінесе тараптар арасында сақтандыру брокері немесе сақтандыру агенті сияқты делдалдар қатысады. Сақтандыру келісімі сақтандыру полисімен куәландырады.

Сақтандыру нарығының қатысушылары:

· сақтандыру брокері;

· сақтандыру агенті;

· сақтандыру ұйымы;

· актуарий;

· сақтанушы;

· тәуелсіз бағалаушы;

· андеррайтер;

· аджастер және т.б.

Сақтандыру брокері – сақтанушының тапсыруы бойынша сақтандыру-шымен сақтандыру шарттарын жасасуға және орындауға байланысты қаты-настарда сақтанушының атынан өкілдік ететін немесе өз атынан сақтандыру немесе қайта сақтандыру шарттарын жасасуға байланысты қызмет көрсету жөніндегі делдалдық қызметті, сондай-ақ сақтандыру және қайта сақтандыру мәселелері бойынша консультациялық қызметті жүзеге асыратын заңды тұлға;

Сақтандыру агенті – сақтандыру агенттерінің тізіліміне енген және тапсырыс шарты негізінде бір немесе бірнеше сақтандыру ұйымдарының атынан және олардың тапсыруымен сақтандыру шарттарын жасасу жөніндегі делдалдық қызметті жүзеге асыратын жеке немесе заңды тұлға;

Сақтандыру ұйымы – сақтандыру шарттарын жасасу және орындау қызметін уәкілетті органның тиісті лицензиясы негізінде жүзеге асыратын заңды тұлға;

Актуарий – сақтандыру (қайта сақтандыру) ұйымының қажетті төлем қабілеттілігі мен қаржылық тұрақтылығының қажетті деңгейін қамтамасыз ету мақсатында сақтандыру және қайта сақтандыру шарттары бойынша міндеттемелер мөлшерінің, сақтандыру сыйлықақысы ставкаларының экономикалық-математикалық есептеулерін жүргізуге байланысты қызметті жүзеге асыратын, сондай-ақ сақтандыру (қайта сақтандыру) ұйымы жүргізіп жатқан және жүргізуді жоспарлап отырған сақтандыру түрлерінің пайдалылығы мен табыстылығын бағалауды жүргізетін, уәкілетті органның лицензиясы бар жеке тұлға;

Сақтандыру омбудсманы – сақтандыру нарығына қатысушылар арасын-дағы өзара қатынастарды реттеуді жүзеге асыратын, өз қызметінде тәуелсіз жеке тұлға;

Аджастер – функциясына сақтандыру төлемі бойынша өтінішті қарау және сақтандыру жағдайынан болған залалды бағалау кіретін сақтандыру (қайта сақтандыру) ұйымының қызметкері;

Андеррайтер – функциясына сақтандыруға қабылданатын сақтандыру тәуекелдерін бағалау және сақтандыру (қайта сақтандыру) шарттарының талаптарын айқындау кіретін сақтандыру (қайта сақтандыру) ұйымының қызметкері;

2. ТӘУЕКЕЛ САҚТАНДЫРУ ҚАТЫНАСТАРЫНЫҢ ПАЙДА БОЛУЫНЫҢ НЕГІЗІ РЕТІНДЕ
2.1. Тәуекел түсінігі және оны бағалау
«Тәуекел» түсінігі күтілетін құбылыстың жағымсыз нәтижесінің болу қауіпін білдіреді. Залал болуының жорамалданған мүмкіндігі. Әрбір нақты тәуекел (мысалы, өрт тәуекелі, сел, жер сілкінісі), ол белгілігі бір оқиғаның болу мүмкіндігімен сипатталады (мысалы, сақтандырылған объектінің өртенуі). Тәуекел дегеніміз – адам қызметінің кез-келген өрісінің объективті құбылысы және көптеген бөлек, жеке  тәуекелдер ретінде көрініс табады.

Тәуекелді математикалық жолмен ықтималдықтар теориясын және үлкен сандар заңын пайдалану арқылы нақты өлшеуге болады. Тәуекел өзінің табиғаты бойынша болашақта белгісіз көлемде болуы мүмкін, тиімсіз экономикалық нәтижеге ие, жағымсыз оқиға болып табылады. Тәуекел түсінігі мен залал түсінігі тығыз байланысты.  Адам зерттемеген тәуекел ең үлкен залал әкеледі. Тәуекел деңгейі көтеріледі, егер:

- мәселелер кенеттен және күтілімге қарамастан пайда болса;

- коммерциялық ұйымының өткен тәжірибесіне сәйкес емес мақсаттардың қойылуы (нарықтық жағдайларда жұмыс істеу тарихы аз болып табылатын біздің компанияларға аса өзекті);

- қаржылық шығынға әкеліп соғатын (қосымша немесе тұрақты табыс алу қабілетінің төмендуі), компания басшылығының қажетті және мерзімді шараларды қабылдау мүмкінсіздігі;

- нақты жағдайы бойынша  кейбір оптималды шараларды қолдануға, заңнама жүйесінің жетікіліксіздігі немесе компания қызметінің тәртібі.  

Тәуекел факторлары және пайда болған залалдың орнын толтыру сақтандырудың қажеттілігін айқындайды. 

Тәуекел, мынадай керексіз кездейсоқ нәтижелердің болуымен сипатталады:

- алынған  өнім (қызмет) төлемсіз қалған себебінен табылған шығын және табысты жоғалту; 

- ресурстік базаның қысқартылуы.

Сонымен қатар тәуекел көлемі төмендеген сайын, үлкен табыс алу мүмкіндігі төмендейді, сондықтан:

- бір жағынан, әр өндіруші өзінің тәуекелін төмендетуге тырысады және бірінші балама шешімдердің ішінде ен төменгі тәуекелді таңдайды; 

- екінші жағынан, тәуекел мен іскерлік, табыстылы дәрежесі арасындағы оптималды қатынасты таңдау қажет.

Салыстыру шамасы ретінде қолданылатын тәуекел міндеттемлерінің орташа көлемі орташа тәуекел тобы деп аталады. Сақтандыру объектісін бағалау,  мынаған қажет:

- сақтандырушы жағынан ахуалдық  шамасын анықтайтын сақтандыру сомасын белгілеуге; 

- кездейсоқ залалдың көлемімен нақтыланатын, сақтандыру сыйақысының көлемін белгілеуге;

- берілген тәуекелдің мүмкіндігі мен мүмкінсіздігін бағалауға. 

Сақтандыру тәжірибесінде тәуекел бағалаудың әртүрлі әдістері қолданылады, оларды төменде  қарастырамыз: 

- Индивидуалды бағалау әдісі тәуекелдің орташа типімен салыстыруға мүмкін емес тәуекелдерге ғана қатысты қолданылады. Субъективті көзқарасын және кәсіби тәжірибесін білдіретін, сақтандырушы ерікті бағалауды жасайды.

- Орташа көлемдер әдісіне тәуекел топтарының шағын топтарға бөлінуі тән. Сол арқылы тәуекел белгілері бойынша ауқымды анықтауға аналитикалық негіз (база) құрылады (мысалы, сақтандыру объектісінің баланстық құны, өндірістің жиынтық қуаттылығы, өндірілетін циклдік түрі).

- Пайыздар әдісі тәуекелдің орташа типінің оң және теріс ауытқу мүмкін-дігіне тәуелді иеліктегі аналитикалық базаға, жеңілдіктер мен үстемеақы-лардың жиынтығын көрсетеді. Қолданылатын жеңілдіктер мен үстемақылар пайыз түрінде (кейде промилль түрінде) тәуекел типі бойынша көрсетіледі.

Тәуекелді бағалағанда, оның келесі негізгі түрлерін бөліп қарастырады:  

- сақтандырылатын тәуекелдер;

- сақтандырылмайтын тәуекелдер;

- қолайлы тәуекелдер;

- сақтандырушы тәуекелдері бойынша тиімсіз, жағымсыз (В.В. Шахов).

Сақтандыруға мүмкін тәуекелдер ең үлкен топты құрайды. Залалдың мөлшерлік көлемі мен сақтандыру оқиғасының болу ықтималдығы тұрғысы-нан бағалауға болатын тәуекел, сақтандыру тәуекелі болып табылады. 

Сақтандыру тәуекелің анықтайтын негізгі шарттар:

- өтелуге қажетті, сақтандырушының жауапкершілік көлеміне кіретін тәуекел;

-  тәуекелдің кездейсоқ мінездемесі;

- берілген тәуекелдің кездейсоқтығын біртекті объектілердің жиынымен салыстырылуы;

- тәуекелдің жүзеге асуын бейнелейтін сақтандыру оқиғасының болуы, сақтанушының еркі немесе басқа да қызығушы тұлғамен байланысты болмауы тиіс, яғни сақтанушының мұқтаждықтарымен байланысты тәуекел-дерді сақтандыруға болмайды;

- сақтандыру оқиғасының болу ақиқаты уақыт және кеңістікте белгісіз; 

- сақтандыру оқиғасы апат көлемінде болмауы керек, яғни үлкен залал әкелмей, ірі сақтандыру жиынтығының шегіндегі объектілер массасын қамтымауы тиіс;

- тәуекелдің іске асу салдарының зиянын объективті өлшеу және бағалау қажет. 

Қауіп көзіне байланысты келесі тәуекелдер бөлінеді:

- табиғаттың апат күштерінің шығуымен байланысты – жер сілкіністері, су басу,  селдер, қуаншылық және басқа табиғи құбылыстармен байланысты; 

- адамның мақсаты іс-әрекетімен және материалдық құндылықтарды өзіне алу процесімен байланысты – ұрлық, тонау, вандализм және басқа да заң бұзушылық әрекеттер.

Сақтандырушының жауапкершілік көлемі бойынша тәуекелдер жеке және әмбебап болып бөлінеді. Мысалы, сурет өнерінің біртумасын тасымал-дау және вандализм актілері бойынша экспозициясын сақтандыру шартымен бейнеленеді. Мүліктік сақтандыру шарттарының көбісі бойынша сақтандыру-шының жауапкершілік көлеміне кіретін әмбебап тәуекел дегеніміз - тонау. 

Ерекше топты спецификациялық тәуекелдер құрайды: аномальді және апаттық. Сәйкес объектілерді сақтандыру жиынтығының  топтарына жатқызуға мүмкіндік бермейтін тәуекелдерді аномальдарға жатады.            

Сақтандырылған объектілері немесе сақтаушылардың үлкен санын қамтитын, аса ірі ауқымда зор залал әкелетін апаттық тәуекелдер маңызды топ құрайды. Бұл тәуекелдер табиғаттың апаттық күштерінің көрінісімен байланысты, сонымен қатар материалдық құндылықтарды игеру процесіндегі адам қызметімен (мысалы, АЭС-ғы авария) байланысты.

Кәсіпкер тәуекелмен өзінің қызметінің әртүрлі сатыларында кездеседі, және нақты тәуекел жағдайының пайда болу себептері өте көп болуы мүмкін. Оқиға нәтижесінің белгісіз болуының шартты пайда болуы себебін түсіндіреді. Тәуекел үшін мұндай көздер: фирманың тікелей шаруашылық қызметі; кәсіпкерлік қызмет нәтижесіне әсер ететін сыртқы ортаның жағдайы туралы ақпарттың жетіспеушілігі, және т.б.

Осыған сүйене отырып мыналарды ажырату қажет:

- шаруашылық қызметпен байланысты тәуекел;

- кәсіпкер тұлғасымен байланысты тәуекел;

- сыртқы ортаның жағдайы туралы ақпараттың жетіспеушілігімен байла-нысты тәуекел.

Шетелдегі серіктестің немесе Қазақстандағы салық салу туралы ақпарат-тың жетіспеушілігі – мемлекеттік органдардың фирмадан айыппұл санкция-ларын өндіріп алу нәтижесіндегі залал көзі. Кәсіпкер үшін бәсекелес туралы ақпараттың жетіспеушілігі де залал көзі болуы мүмкін. Кәсіпкер тұлғасымен байланысты тәуекел кәсіпкерлердің кәсіпкерлік аясындағы әртүрлі көлем, кәсіпкерлік қызметі жүргізудің дағдылары және тәжірибесі, бөліп алынған мәліметтердің тәуекелділік деңгейінде болуымен анықталады.  Тәуекелдің тағы екі үлкен топтарын бөлінеді: 

- статистикалық (жай); 

- динамикалық (спикулятивтік). 

Статистикалық тәуекелдер кәсіпкерлік қызметке іс жүзінде әрқашан залал әкелуімен ерекшеленеді. Жеке фирманың залалы  әдетте жалпы қоғам залалын білдіреді. Залалдардың себебіне сәйкес статистикалық тәуекелдер келесі топтарға бөлуі мүмкін: 

- табиғи апаттардың (оттың, судың, жер сілкінісінің, дауылдың және т.б.) фирма активтеріне зиянды әрекет нәтижесінде ықтималды залалдар;

- қылмыстық іс-әрекет нәтижесінде ықтималды залалдар;

- компанияға тиімсіз заңнаманы қабылдау салдарынан ықтималды залал-дар (жетілмеген заңнама үшін айыптыдан өcімақыны немесе тікелей мүлікті өндіріп алу мүмкін еместігімен байланысты залалдар);

- тұтынушы немесе жеткізуші негізіне қызметтің мәжбүрлі тоқтатылуына әкелетін үшінші тұлғалардың мүлік қауіпі нәтижесінде ықтималды залалдар; 

- компанияның маңызды қызметкерлері әлде оның негізгі иесінің өлімі немесе қабілетсіздігі залалдары  (мамандандырылған кадрлер таңдау мүдделігі, сонымен қатар мүліктік құқықтарды берумен байланысты).

Статистикалық тәуекелмен салыстырғанда динамикалық тәуекел фирмаға залал әкелетін – динамикалық тәуекелдер, бір мезгілде бүкіл қағидаға пайда әкелуі мүмкін. сондықтан динамикалық тәуекелдерді басқару қиын болып табылады. 

2.2 Тәуекел түрлерінің сипаттамасы
Тәуекелдердің келесідей түрлерін қарастырайық:

- саяси тәуекел;

- өндірістік тәуекел;

- коммерциялық тәуекел;

- қаржылық тәуекел;

- техникалық тәуекел;

- салалық тәуекел;

- инновациялық тәуекел.

Саяси тәуекел – мемлекеттік саясат нәтижесінде пайда болуы мүмкін залалдар немесе пайда көлемінің қысқаруы. Ол өкімет бағытының, оның қызметінің басыңқы бағытарының өзгеруі мүмкіндігімен байланысты. Берілген тәуекел түріне есеп жүргізу заң шығару жетілмеген, кәсіпкерлік мәдениетті және дәстүрі жоқ елдерде аса маңызды. Саяси тәуекел кәсіпкерлік қызметке тән, одан бас тартуға болмайды, тек нақты бағалауға және есепке алу керек.

Саяси тәуекелдерді 4-топқа бөлуге болады:

- Бара бар өтем ақысыз ұлттандыру және экспроприация тәуекелі; Ұлттандыру тәуекелін кең мағынада түсіндіріледі – экспроприациядан бастап компания мүлігін мәжбүрлеп сатып алу немесе инвесторларды активтерді басқаруға шығуын шектеу.

- Трансферт тәуекелі жергілікті валютаның айырбастауында мүмкін бола-тын шектеулер. Трансферт тәуекелі жергілікті валютаны шетел валютасына аударумен байланысты. Кәсіпорын қызметі пайдалы болып, пайданы ұлтық валютада алады, бірақ несие бойынша есеп айырысу үшін оны инвестор валю-тасына аудара алмауы мысал бола алады. Оған көптеген себептер болуы мүм-кін, мысалы айырбасқа (конвертациялық) қызметінің мәжбүрлі ұзақ болуы.

- Контрагент – компаниясы болатын мемлекет билігінің іс-әрекетіне байланысты шартты үзу тәуекелі. Шартты үзу тәуекелі шартта көрсетілген айыппұл  санкциялары да, арбитраж да, көмек көрсетпейтін жағдайларды ескереді: шарт серіктеске тәуелсіз себептерге байланысты үзіледі, мысалы ұлттық заңдардың өзгеруі.

- Әскери іс әрекеттер және азаматтық тәртіпсіздік тәуекелі нәтижесінде компания шығындары көп болады және ол банкроттыққа ұшырауы мүмкін.

Сонымен қатар саяси тәуекелді мемлекеттік, аймақтық, халықаралық деп бөліуге болады. Мемлекеттік саяси тәуекел компания  қызметінің нәтижесіне әсер ететін мемлекеттегі ішкі саяси жағдайдың тұрақсыздығымен сипатталады. Нәтижесінде олардың қаржылық жағдайының құлдырау тәуекелі өсіп банкроттыққа дейін әкелуі мүмкін. Аймақтық саяси тәуекел кәсіпкерлік фирмалардың қызмет нәтижесіне ықпал ететін белгілі бір аймақтағы саяси жағдайдың тұрақсыздығымен бейнеленеді. Халықаралық саяси тәуекелді есепке алу кәсіпкерлік қызметтің халықаралық нарықта қызмет ететін фирмаларға да, шетелдік серіктестері бар фирмаларға да маңызды.

Кез-келген өндірістік қызмет жаңа техника және технология игерумен, резервтерді іздеумен, өндіріс қарқынын жоғарылатумен байланысты. Бірақ жаңа техника және технология енгізу табиғатқа, адамдарға,    өндіріске зиян келтіретін техногендік апат қаупіне әкеледі.

Техникалық тәуекел анықталады:

- өндірісті ұйымдастыру деңгейімен;

- алдын алу шаралардың жүргізілуімен (үнемі жабдық профилактикасы, қауіпсіздік шаралары);

- фирманың өз күшімен жабдықтарды жөндеуді жүргізу мүмкіндігімен.  Техникалық тәуекелдерге мыналар жатады:

- ғылыми-зерттеу жұмыстарының нәтижесінде зиян шегу ықтималдығы;

- конструкторлық және технологиялық талдамаларды жүзеге асырғандағы жоспарланған техникалық параметірлерге қол жеткізбеу нәтижесіндегі залал ықтималдығы;

- жаңа талдамалардың нәтижелерін игеруге бермейтін, өндірістің төмен технологиялық мүмкіншіліктер нәтижесінде зиян шегу ықтималдығы;

- құрал-жабдықтардың істен шығуы және бұзылуы нәтижесінің залал ықтималдығы; техникалық тәуекел ішкі тәуекелдер тобына жатады, кәсіпкер осы тәуекелдерге тікелей ықпал ете алады және олардың пайда болуы көбінесе кәсіпкердің қызметіне байланысты.

Өндірістік тәуекел келесілермен байланысты:

· қызмет, тауар және өнім өндірумен;

· өндірістік қызметтің кез келген нысанын жүзеге асыру процесіндегі шикізатты дұрыс қолданбау, өзіндік құнының өсуі, жұмыс уақытының жоғалуы, өндірістің жаңа әдістерін пайдалану.

 Өндірістік тәуекелдің негізгі себептеріне мыналар жатады:

· еңбек өнімділігінің төмендеуі, құрал-жабдықтардың тұрып қалуы, еңбек уақытының шығысы, бастапқы материалдардың болмауы, өндірілетін өнімнің жарамсыздық пайызының жоғары болуы нәтижесінде өнім өткізу және жоспарланған өнім көлемінің төмендеуі;

· қызмет немесе өнім өткізудің жоспарланған бағаларының төмендеуі, өнім сапасының жеткіліксіз болуы, рыноктық  коньюнктураның жағымсыз өзгеруі, сұраныстың төмендуімен байланысты;

· энергия, отын, шикізат материалдарды артық жұмсау, сауда, көлік және басқа да жанама шығындардың көбеюі;

· жоспарланаған қызметкерлер саны немесе бөлек алынған қызметкер-лерге еңбекақыны көтеру есебінен еңбекақы қорының ұлғаюы;

· салық қойылымының фирмаға қолайсыз өзгеруінің нәтижесінде салықтық төлемдер және басқа да аударымдардың өсуі;

· өнім жеткізу тәртібінің төмендігі, отын және электроэнергиямен қам-тамасыз етуіндегі іркілістер. 

· кәсіпорын құрал жабдықтарының физикалық және моральдық тозуы.        

Коммерциялық тәуекел – кәсіпкер сатып алған немесе өндірген тауарлар мен қызметтерді өткізу процесінде пайда болатын тәуекел. Коммерциялық тәуекелдің негізгі себептері:

· Фирмамен өткізілетін тауарға сұраныс немесе қажеттіліктің төмен-деуі, оның бәсекелес тауарларымен ығыстырылуы, сатуға шектеулердің енгізілуі.

· Кәсіпкерлік жобаны жүзеге асыру процесінде тауардың сатып алу бағасының көтерілуі.

· Бүкіл операция масштабын кішірейтетін және өткізілетін тауар бірлігі көлемінде шығындарды өсіретін (шартты – тұрақты шығындар есебінде) сатып алу көлемінің белгіленген сатып алу көлемімен салыстырғанда төмендуі. 

· Тауар ысырабы.

· Тауар бағысының төмендеуіне әкелетін айналыс аясындағы (тасымалдау, сақтау кезінде )  тауар сапасының ысырабы.

· Фирма пайдасының төмендеуіне әкелетін айыппұл төлеу, болжамбаған баждар және аударымдар нәтижесінде белгіленген мөлшерімен салыстыр-ғанда айналыс шығындарының өсуі.

Коммерциялық тәуекелге келесілер мен байланысты тәуекелдер кіреді:

· тауарларды (қызметтерді) рынокта  өткізумен;

· тауарларды тасымалдаумен (транспорттық);

· сатып алушы тауарды (қызметті) қабылдаумен;

· сатып алушы төлем қабілетімен;

· форс-мажорлық жағдайлармен.

Қаржылық кәсіпкерлікті немесе қаржылық мәмілелерді (қаржылық кәсіпкерлікті тауар ретінде валюта, бағалы қағаздар, ақшалай қаражаттар танылады) жүзеге асыру кезінде пайда болатын тәуекелдік қаржылық деп танылады. 

Қаржылық тәуекелге мыналар жатады:

-    валюталық тәуекел;

· несиелік тәуекел;

· инвестициялық тәуекел.
Валюталық тәуекел – өзара шарт жасасу мен ол бойынша есептеулер жасау кезеңі арасында болуы мүмкін валюта бағамының өзгерістер нәтижесінде қаржылық залал ықтималдығы. Валютаның сатып алу қабілетін есепке ала отырып белгіленетін валюталық бағам, біршама өзгермелі болады. Халықаралық экономикалық қатынастарға қатысушылар валюталық тәуекелдің бір бөлігі болып табылатын коммерциялық тәуекелдермен байланыстар. Валюталық тәуекел-шетел валютасын әртүрлі бағам бойынша сатып алу-сату кезіндегі залал тәуекел.  Валюта бағамдарының бір-біріне қатынастырының өзгеруі көптеген факторларға байланысты, сонымен қатар валюта ішкі құнының өзгеруіне, бір елден екінші елге ақша аударымдарының тұрақты құйылымы, алып сатарлық және т.б. 

Кез келген валютаны сипаттайтын негізгі фактор резидент және резидент еместердің валютаға сенімділік дәрежесі.  Валютаға сенімділік келесі көрсеткіштерден тұрады, ол  көп факторлы критерий:

· берілген елдегі саяси режиміне сенімділік;

· оның экономикасының ашықтық деңгейі;

· экономиканың ырықтандырылуы және айырбас бағамының режимі;

· базалық макроэкономикалық көрсеткіштер және елдің болашақтағы даму тұрақтылығына инвесторлардың сенімділігі;

Несиелік тәуекел – өзінің қызметін қаржыландыру үшін сыртқы қарызды пайдалану нәтижесінде фирманың инвестор алдындағы қаржылық жауапкершіліктерін орындамау мүмкіндігі. Несиелік тәуекел кәсіпорынның өзінің несие берушілерімен іскерлік, әріптестік процесінде пайда болады: 

· банкпен және басқа да қаржылық мекемелермен;

· контрагенттер, жеткізушілер және делдалдармен;

· акционерлермен. 

Несиелік операциялардың әртүрлілігі несиелік тәуекелдің ерекшеліктері және пайда болу себептерін анықтайды: 

· несие алған қарызгердің адал ниеті;

· коммерциялық немесе банктік несие алған нақты фирма бәсекелік орнының нашарлауы;

· экономикалық коньюнктураның қолайсыздығы;

· фирма басшылығының біліксіздігі және т.б.

Инвестициялық тәуекел фирманың әртүрлі жобалары ақшалай қаражаттар жұмсау ерекшеліктерімен байланысты. Отандық экономикалық әдебиеттерде көбінесе инвестициялық тәуекел ретінде қаражаттарды бағалы қағаздарға жұмсаумен байланысты тәуекелдер танылады. 

Инновациялық тәуекел – рынокта  күтілетін сұранысқа ие болмауы мүмкін,  жаңа тауарлар және қызметтер өндіруді фирманың қаражат жұмсау кезінде пайда болатын залал ықтималдығы.

Инновациялық тәуекел келесі жағдайларда пайда болады:

- Тауарлар немесе қызметтерді өндіру әдісінің қолданылып отырғанымен салыстырғанда өндірудің арзандау әдісін енгізгенде. Берілген технологияның жалғыз иесі болғанға дейін, мұндай инвестициялар фирмаға уақытша үстеме пайда әкеледі. Бұл жағдайда фирма тәуекелдің тек бір түріне кез болады – ол өндірілетін тауарға сұранысты бағалау қателігінің мүмкіндігі.

-  Жаңа тауарлар немесе қызметтерді ескі жабдықтармен жасау кезінде. 

Берілген жағдайда инновациялық тәуекелге мыналар кіреді: 

· жаңа тауар немесе қызметтің сатып алушыны таба алмау мүмкіндігінің тәуекелі;

· жаңа тауар немесе қызмет өндірулер қажетті талаптардың жаңа жабдықтар және технологияларға сәйкес болмауының тәуекелі;

· құрылған жабдықты сату мүмкінсіздігінің тәуекелі, өйткені ол басқа  өнімді өндіруге жарамайды.

Өзін-өзі тексеруге арналған сұрақтар:
1. Тәуекел және сақтандыру арасындағы байланыс немен анықталады?

2. Тәуекелдің негізгі факторларын атаңыз?

3. Тәуекелді бағалауда қандай әдістер қолданылады?

4. Тәуекелдер қандай критерийлер бойынша жіктеледі?

5. Тәуекелдердің негізгі түрлерін сипаттаңыз?  

6. Қаржылық тәуекелдерге нелер жатады?

7.   Инновациялық тәуекел дегеніміз не?
8.  Экономикалық тәуекелдер нені сипаттайды?
3-тақырып. САҚТАНДЫРУ ҚЫЗМЕТІН ҰЙЫМДАСТЫРУ ЖӘНЕ ОНЫҢ ҚҰҚЫҚТЫҚ НЕГІЗДЕРІ
3.1 Сақтандыру қызметін ұйымдастыру

Қазақстан Республикасының «Сақтандырудың қызметі туралы» заңына сәйкес, сақтандыру қызметін мемлекеттік реттеу және лицензиялауды ұйым-дастыру және жүзеге асыру үшін сақтандыру салаларға, топтарға, және түр-лерге бөлінеді. Сақтандыру ұйымының қызметі «өмірді сақтандыру» және «жалпы сақтандыру» салалары бойынша жүзеге асырылады. «Өмірді сақтан-дыру» саласы сақтандырудың ерікті формасында келесі топтарды қамтиды.

1) өмірді сақтандыру;

2) аннуитетті сақтандыру.

Жалпы сақтандыру саласы сақтандырудың ерікті формасында келесі топтарды қамтиды. 

1) қайғылы оқиғалардан және аурулардан сақтау;

2) медициналық  сақтандыру;

3) автомобиль көлігін сақтандыру;

4) темір жол көлігін сақтандыру;

5) әуе көлігін сақтандыру;

6) су көлігін сақтандыру;

7) жүктерді сақтандыру;

8) мүлікті сақтандыру, (осы бөлімнің 3.7. – пунктерін қоспағанда); 

9) кәсіпкерлік тәуекелді сақтандыру;

10) автомобиль көлігі иелерінің азаматтық-құқықтық жауапкершілігін сақтандыру;

11)  теміржол көлігі иелерінің азаматтық-құқықтық жауапкершілігін сақтандыру;

12) әуе көлігі иелерінің азаматтық-құқықтық жауапкершілігін сақтандыру;

13) су көлігі иелерінің сақтандыру;

14) тасымалдаушының азаматтық-құқықтық жауапкершілігін сақтан-дыру;

15) азаматтық-құқықтық жауапкершілікті келісім бойынша сақтандыру;

16) зиян келтіргені үшін азаматтық құқықтық жауапкершілікті сақтан-дыру (осы бөлімдегі 10), 14) пунктерінде көрсетілген топтарды қоспағанда).

Өмірді сақтандыру – сақтандырылған адамның қайтыс болу, немесе оның сақтандыру мерзімінің соңына дейін өмір сүруі, немесе белгілі келісім бойынша оның жасын сақтандыру жағдайларында сақтандыру төлемдерін төлеуді қарастыратын жеке сақтандырудың түрлерінің жиынтығы.

Аннуитеттік сақтандыру – сақтанушының белгілі жасқа жету, еңбекке қабілеттілігінен айырылу (жасы бойынша, мүгедектік бойынша, ауруы бойынша), асыраушысының қайтыс болуы, жұмыссыздық немесе сақтанушы-ның жеке табыс көздерін жоғалтуына, немесе әлеуметтік басқа да жағдай-ларда кезеңдік сақтандыру төлемдерін зейнетақы, немесе рента түрінде төлеуді қарастыратын  жеке сақтандыру түрлерінің жиынтығы.

Қайғылы оқиғалардан және аурулардан сақтандыру – бұл қайтыс болу, (толық немесе жартылай) еңбекке қабілеттілігінен (жалпы немесе кәсіптік) айырылу немесе қайғылы оқиға, әлде аурудың нәтижесінде сақтанушының деңсаулығына зиян келетін жағдайлардағы сақтанушының қосымша шығындарын толығымен немесе бөліктеп өтеудің тұрақты бекітілген сомада жүзеге асырылатын жеке сақтандырудың түрлерінің жиынтығы.

Медициналық сақтандыру – сақтандыру бағдарламасында  қамтылған, сақтанушының медициналық мекемелерге медициналық қызмет үшін жұмсаған шығындары толық немесе бөліктеп өтелетін сақтандыру төлемдерін жүзеге асыратын жеке сақтандырудың түрлерінің жиынтығы.

Көлік құралдарын сақтандыру – бұл көлік құралдарын жүргізу, билік жүргізу және бұйрық етуімен етумен оның салдарынан олардың зақымдауы немесе жойылуы, сондай-ақ жоғалып кетуі немесе ұрлануының орын алуы-мен байланысты тұлғаның мүліктік мүддесіне зиян келтіретін шығынды толығымен немесе бөліктеп өтеуін жүзеге асыратын сақтандыру түрлерінің жиынтығы.

Жүктерді сақтандыру – жүктерді пайдалану, билік жүргізу және бұйрық етумен, оның салдарынан олардың зақымдану және жойылуы, жоғалуының орын алуымен байлансты мүддесіне зиян келтіретін шығынды толығымен немесе бөліктеп өтеуді жүзеге асыратын сақтандыру түрлерінің жиынтығы.

Мүлікті сақтандыру – мүлікке иелік ету, пайдалану және билік жүргізу-мен, осының салдарынан оның зақымдалуы немесе жойылынуының орын алуымен байланысты тұлғаның мүліктік мүддесіне зиян келтіретін шығын-дарды толығымен және бөліктеп өтеуді жүзеге асыратын сақтандыру түрлерінің жиынтығы. 

Кәсіпкерлік тәуекелді сақтандыру – Қазақстан Республикасының Азаматтық кодексінің 810 бабында қарастырылған жағдайлары бойынша сақтандыру төлемдерінің төлеуді жүзеге асыратын сақтандыру түрлерінің жиынтығы. 

Көлік құралдары иелерінің азаматтық құқықтық жауапкершілігін сақтандыру - көлік құралдарының пайдалануымен, үшінші тұлғалардың шеккен шығындарын өтеу міндетімен байланысты, тұлғаның мүліктік мүддесімен зиян келтіретін шығынды толық немесе жартылай өтеуді жүзеге асыратын сақтандыру түрлерінің жиынтығы.
Тасымалдаушының азаматтық құқықтық жауапкершілігін сақтандыру – тасымалдаушы ретінде көлік құралдарын пайдаланумен, үшінші тұлғаның шеккен шығындарын өтеу міндетімен байланысты, тұлғаның мүліктік мүддесіне зиян келтіретін шығынды толығымен немесе бөліктеп өтеуді жузеге асыратын сақтандыру түрлерінің жиынтығы. 

Келісім бойынша азаматтық құқықтық жауапкершілікті сақтандыру –Қазақстан Республикасының Азаматтық кодексінің 812 бабында қарастырылған жағдайлары бойынша сақтандыру төлемдерінің төлеуді жүзеге асыратын сақтандыру түрлерінің жиынтығы. 

Зиян келтірілген үшін азаматтық құқықтық жаупкершілікті сақтандыру – Қазақстан Республикасының Азаматтық кодексін 811 бабында көрсетілген жағдайлары бойынша сақтандыру төлемдерін төлеуді қарастыратын сақтандыру түрлерінің жиынтығы.

Сонымен, сақтандырудың ерікті формасында әрбір топтың мазмұны және оны жүргізу шарттары бойынша қосымша талаптар өкілетті органның нормативтік құқықтық актілермен белгіленеді. 
Сақтандыру түрі – бұл сақтандыру келісімін бекіту арқылы бір немесе бірнеше сақтандыру топтарының шегінде сақтандыру ұйымы сақтанушыға жасалатын және жеткізілетін сақтандыру өнімі. Сақтандыру ұйымы сақтанушыға тек қана өкілетті органның бекіткен формасында сақтандыру полисін беруімен және сақтандыру ережесімен келісілгеннен кейін ғана, сақтандыру келісімін бекіту бойынша, іс-әрекетін жүзеге асыруға құқылы. 

Міндетті сақтандырудың әрбір түрі сақтандырудың жекелеген топтары болып табылады. Сақтандырудың міндетті формасында әрбір топтың мазмұны және оны жүргізу шарттары бойынша қосымша талаптар, осы сақтандырудың сыныптарын реттейтін заңнамалық актілермен белгіленді.

3.2 Қазақстан Республикасының сақтандыру (қайта сақтандыру)       ұйымдарын лицензиялау тәртібі және оны құру

Сақтандыру (қайта сақтандыру) ұйымы коммерциялық ұйым болып табылады, ол Қазақстан Республикасының «Сақтандыру қызметі туралы» заңына және басқа да нормативтік актілерге сәйкес өз қызметін жүзеге асырады. Ұйымдық құқықтық формасы акционерлік қоғам болып табылады, өзінің атауы ретінде жарғыда не жазылса, соны пайдаланады. Міндетті тәртіппен келесі ұжымдық құрылымдарды құрады:

1) директорлар кеңесі – басқару органы;

2) басқару атқарушы орган;

3) тексеру (ревизиялық) комиссия – бақылаушы орган.

Сақтандыру (қайта сақтандыру) ұйымының қатысушылары мен құрылтайшылары ретінде Қазақстан Республикасының заңында және басқа да нормативтік құқықтық актілерде көрсетілген талаптарға сәйкес, Қазақстан Республикасының резидент және резидент емес – заңды және жеке тұлғалары бола алады. Жарғылық капиталының 50%-нан көбі мемлекеттің үлесіне тиетін ұйымдар сақтандыру ұйымының қатысушысы және құрылтайшысы бола алмайды. Мемлекет сақтандыру (қайта сақтандыру) ұйымдарының міндеттемелері бойынша жауапкершілікті өз мойнына алады, егер оның жар-ғылық капиталына құрылтайшы немесе қатысушы шегінде қаражат салынса, осылайша, ұйымдық статусы бар, оффшорлы аймақта  тіркелген заңды тұлға немесе осы аймаққа тіркелген, жарғылық капиталға тікелей қатысы бар заңды тұлғалар – құрылушы сақтандыру (қайта сақтандыру) ұйымның (Қазақстан Республикасының резиденті) қатысушысы бола алмайды.

Сақтандыру (қайта сақтандыру) ұйымының қатысушылары мен құрыл-тайшылары иеленген акцияларын ақшалай ұлттық валюта негізінде төлеуге міндетті. 

Сақтандыру ұйымының акцияларын басқа заңды тұлғалардың жарғылық капиталындағы үлесі немесе акциясына төлем ретінде енгізілген активтер сомасын есептемегендегі, өзінің жеке капиталының шегінде ақшалай төлеуге құқылы. Бұдан басқа, заңды және жеке тұлғаларға сақтандыру (қайта сақтандыру) ұйымының акциясын төлеу үшін қарызға, кепілге алынған қаражаттар немесе басқа да тартылған қаражаттарды пайдалануға тиым салынады. Құрылған сақтандыру (қайта сақтандыру) ұйымының жарғылық капиталының минималды мөлшері оны мемлекеттік тіркеуден өткізу кезіне дейін оның қатысушыларымен толық төлеуі тиіс. Осылайша сақтандыру (қайта сақтандыру) ұйымы акционерлерден жеке акция сатып ала алады, егерде келісім нәтижесінде сақтандыру ұйымының қаржылық тұрақтылығы мен төлем қабілеттілігіне қатысты заңнамалық талапттар бұзылмайтын болса.

Сақтандыру қызметін жүзеге асыру құқығына лицензия алу үшін сақтандыру ұйымы өкілетті органдарға келесі құжаттарды көрсетуі керек:

· лицензия беру туралы өтініші;

· мемлекеттік тіркеу мен статистикалық карточка туралы куәліктің нотариалді расталған көшірмесі;

· өкілетті органның нормативтік құқықтық актілерімен белгіленген жеке капиталдың минималды мөлшері бойынша талаптарды орындау, жарғының капиталдық минималды мөлшерін толығымен төлегенін растайтын құжаттар;

· жұмысшылар қызметіне таңдалынатын, тағайындалатын тұлғалар туралы мәліметтер;

· актуариймен расталған және өкілетті органның нормативтік құқықтың актілерінің талаптарына сәйкес жасалған сақтандыру сыныптары бойынша бизнес-жоспар;

· ішкі аудиттің қызметі туралы  мәлімет;

· ұйымдық іс-шаралардың жоспарына сәйкес жүргізіліп жатқан іс-шаралар туралы есеп;

· міндетті сақтандыру келісімі бойынша сақтандыру ұйымының жойылып кетуі жағдайында сақтандырушыларға сақтандыру төлемдерін төлеуге кепілдік беретін қорға қатысу келісімінің нотариалды расталған көшірмесі (егер сақтандыру ұйымының мұндай қорға міндетті қатысуы Қазақстан Республикасының заңнамалық актілерімен бекітілсе).

Мемлекеттік сақтандыру қадағалуының мазмұндық функцияларын,

сақтандыру қызметі бойынша мынадай негізгі топтарға бөлуге болады:

· лицензиялау – сақтандырушыларды, сақтандыру аудиторлары мен брокерлерінің қызметін лицензиялау;

· норма-шығармашылық функция - сақтандыру ұйымдарының қызметін реттейтін нормативтік актілерді жасау;

· бақылау функциясы – қаржылық бақылау, қаржылық тұрақтылықты бақылау, сақтандырушының құқығын сақтау аясында компанияның қызметіне бақылау, келісім бойынша өз міндеттерін және нормативтік акті талаптарын орындауға сақтандыру аудиторларының қызметін бақылау.

Сақтандыру саласында мемлекеттік ретеудің негізгі міндеттемелері мыналар:

1) Қазақстан Республикасының тұрақты сақтандыру жүйесін құру және қолдану, және ұлттық сақтандыру рыногының инфрақұрылымын қалыптас-тыру.

2) Сақтандыру рыногын реттеу қағидалары мен әдістерін және сақтандыру қызметіне қадағалау тәртібін белгілейді.

3) Сақтандыру негіздерін заңнамалық түрде бекіту, міндетті сақтан-дырудың түрлерін белгілеу, халықаралық сақтандыру жүйесін Қазақстан Республикасының қатысу принциптерін анықтау.

4) Сақтандырушылардың, сақтанушылардың заңды мүдделерін және құқықтарын қорғау.

Сақтандыру аясында, Қазақстан Республикасының заңнамасына сәйкес, мемлекеттік саясатты жүзеге асыру, сақтандыру нарығындағы мемлекеттік бақылау, өкілетті және басқа да мемлекеттік органдармен реттеледі.

«Сақтандыру қызметі туралы» Қазақстан Республикасы заңымен реттелмейтін басқа да мемлекеттік органдардың өкілеттігі міндетті сақтандыру түрлері барынша сәйкес заңнамалық актілерімен реттеледі. Өкілетті орган сақтандыру аясында өкілетті орган болғандықтан келесідей функцияларды атқарады:

1)  сақтанушылардың және сақтандыру рыногының басқа да қатысушыла-рының заңды мүддесін қорғау, ұлттық сақтандыру нарығының инфрақұры-лымын қалыптастыру және Қазақстан Республикасында сақтандыру жүйесінің қызмет етуін қамтамасыз етуі бірнеше мемлекеттік саясат жүргізу;

2)  сақтандыру нарығын реттеудің әдістерімен принциптерін, сақтандыру қызметтерін қадағалаудың ұйымдастыру тәртібін анықтау;

3)  сақтандыру (қайта сақтандыру) ұйымдарын құруға, оларды бақылау құқығын иемденуге, олардың ерікті жойылуына қайта құрылуына рұқсат беру, сақтандыру ұйымдарының филиалдарымен өкілдіктерін Қазақстан Республикасының территориясында, сондай-ақ территориядан тыс жерде де ашуға келісім беру;

4)  сақтандыру қызметін жүзеге асыруға, сақтандыру брокеріне, сақтан-дыру рыногында актуарлық қызметімен сақтандыру ұйымының аудитіне лицензия беру;

5)  сақтандыру ұйымы және ондағы жарғылық, жеке капиталдық минималды мөлшері үшін пруденциналды нормативтер мен басқа да міндетті нормалар мен шектерді бекітуі және олардың сақталуына бақылау;

6)  жойылушы сақтандыру ұйымдарының жоюшы (таратушы) комиссиясының қызметіне бақылау жасау;

7)  сақтандыру ұйымының қаржылық тұрақтылығы мен төлем қабілеттілігін талдау, бағалау, бақылау;

8)  сақтандыру ұйымының сақтандыру келісімдері (сақатандыру полисі) есебінің тәртібін белгілеу;

9)  сақтандыру ұйымдарының, сақтандыру брокерлерінің, актуарий және өкілетті аудиторларының реестрін жүргізу;

10) Ұлттық Банкпен бірлесе отырып, өзінің бақылау және қадағалау функцияларын орындау үшін сақтандыру ұйымдарының, сақтандыру брокерлерінің қаржылық және басқа да есеп  берулерінің формаларын, мерзімін және тізімін анықтау;

11) сақтандыру ұйымдарының және сақтандыру нарығының басқа да қатысушыларының орындауындағы міндетті нормативтік  құқықтық актілерді қабыладау;

12) сақтандыру қызметі субъектілерін инспекциялау (тексеру) жүргізу;

13) сақтандыру рыногының кәсіптік қатысушыларына санкциялар жүргізу;

14) Сақтандыру нарығының кәсіптік қатысушыларына берілген лицензияның күшін тоқтату және қайта шығару туралы  шешім қабылдау.

Сақтандыру ұйымының қызметін реттеуде төлем қабілеттілігі және қаржылық тұрақтылықты қамтамасыз ету – маңызды шарт болып табылады. Төлемқабілеттілік – ол қаржылық міндеттерін өз уақытында және толығымен орындау қабілеттілігі. Ұйымның төлемқабілеттілік көрсеткіштері олардың жойылуын ескеретін активтер мен қабылдаған міндеттемелер арасындағы нормативтік қатынастардың сақталуы болып табылады. Қаржылық тұрақтылық – ол қаржылық және басқа да сыртқы факторлардың жағымсыз әсерінен сақтандыру және қайта сақтандыру келісімі бойынша қабылданған міндеттемелердің әсер етуінің бүкіл мерзімі ішіндегі өзінің төлемқабілеттілік сақтап қалу қабілеттілігі.

Қаржылық тұрақтылықтың көрсеткіштері мыналар:

1) жарғылық және жеке капиталдың минималды мөлшері;

2) активтер құны және олардың диверсификациясының деңгейі;

3) төлемқабілеттілік көрсеткіштері;

4) сақтандыру резервтердің және басқа да міндеттемелер мөлшері;

5) сақтандыру және қайта сақтандыру бойынша міндеттемелері көлемінің арақатынасы;

6) көрсетілетін сақтандыру және қайта сақтандыру қызметтерінің рентабельдігі (пайдалылығы);

7) іске асырылатын инвестициялық саясаттың тиімділігі. 

Сақтандыру (қайта сақтандыру) ұйымының төлем қабілеттілік және қаржы тұрақтылық деңгейін анықтауда оның активтерінің құны, олардың сапасы және жойылуы боиынша жіктеу  есебімен есептеледі. Жеке капитал-сақтандыру резервтері мен басқа да міндеттемелер сомасына азайтылған барлық активтерінің құны. Қаржылық тұрақтылықты және төлемқабілет-тілікті қадағалау-пруденциалды нормативтер мен басқада міндетті нормалар мен шектер бекіту арқылы жүргізіледі.

Пруденциалды нормативтер өкілетті органдармен бекітіледі және мыналарды қамтиды:

· Төлемқабілеттілік нормативтері;

· Қаржылық тұрақтылық нормативтері.

Сақтандыру және қайта сақтандырудың жеке келісімдері бойынша міндеттемелердің максималды көлемі жеке капитал мен сақтандыру резервтері сомасынан 10%-ға артуы мүмкін емес.

Сақтандыру (қайта сақтандыру) ұйымының жойылуы – банкроттыққа ұшырау негізінде өкілетті органмен бекітілген нормативтік құқықтық актілер және заң ерекшеліктерімен ҚР заңнамалық актілеріне сәйкес жүзеге асырылады. Ол келесі негіздемелер бойынша жойылуы мүмкүн:

1) өкілетті органның рұқсатымен құрылтайшылардың шешімі бойынша (ерікті жойылу);

2) ҚР  заңнамасында қарастырылған жағдайларда сот шешімі бойынша.

3.3  Сақтандыру келісім шарты және оның экономикалық мәні

Сақтандыру келісімі – сақтандыру мәмілелерінің ақиқаттығын растайтын, сақтанушы мен сақтандырушы арасында бекітілген негізгі құжат болып табылады. Сақтандыру келісімін бекіту талаптары – келісімнің барлық шарттарына тараптар келісетін болса келісім бекітілген болып саналады. Шарттардың мынадай 3 типі бар: 

· келісімнің пәні бойынша шарт;

· осы типтегі келісім үшін заңды аталған шарт;

· өтініш бойынша тараптардың бірі келіскен салыстырмалы барлық шарттар.

Заңды аталған шарт пәні қандай келісім бекітілгелі жатқанына байланыс-ты. Шартқа келісу заңда көсетілген формада жүргізулері тиіс. (ауызша, жазбаша, нотариалды). Жоғарыда келтірілген талаптарға байланысты сақтандыру келісімдері бөлінеді:

- Концессуалды – барлық жоғарыда аталған талаптарды қанағаттанды-ратын және бекіту үшін оларға жеткілікті болатын сақтандыру келісімі. 

- Нақты - тек екі талапты қанағаттандыратын және оны бекіту үшін жеткіліксіз болатын сақтандыру келісімі.

Нақты сақтандыру келісімінде тараптар келісімінің күшіне ену кезін өз тілектеріне қарай өзгертіп белгілей алады. Концессуалды келісімде оның күшіне енуінің нақты мерзімі көрсетілуі тиіс. Сақтандыру келісімі бекітіл-геннен бастап, алғашқы сақтандыру жарнасы төленгеннен кеиін ол өз күшіне енген болып саналады. Сақтандыру келісімін бекітудің екі нұсқасы бар:

· келісім шарттың күшіне енгізілуі сақтандыру төлемдерін төлеуіне байланысты жағдайда;

· келісім шарттың күшіне енгізілуі сақтандыру төлемдерін төлеуіне байланысты емес жағдайда.

Сақтандыру келісім шарттың тоқтатылуы келісімнің аяқталуымен ұштасады. Сақтандыру келісім шартты тоқтудың екі ережесі бар:

· егер сақтандыру жағдайының мүмкін болуы жойылса;

· егер сақтанушы келісім шарттан бас тартса.

Міндеттемелерді тоқтату үшін бұл шарт сақтандыру келісімінің өзінде болуы тиіс. Бұл шартта қарастырылған келісім ондағы көрсетілген сәтке дейін ғана мойындалады. Тәжірибеге байланысты, сақтандыру келісімдері келесідей болып бөлінеді:

· болмашы - жарамсыз және оның жарамсыздығын мойындау үшін ешқандай арнайы процедураларды қажет етеді;

· таласты – тек сотпен ғана жарамсыз деп табыла алады.

Егер келісім жарамсыз деп табылса, онда реституция пайда болады. Реституция – сақтандыру келісімін орындау кезінде тараптардың бір-бірінен алғанын қайтарып беруі. Сақтандырушы келісімі жарамсыз деп мойындалатын мынадай  себептер бар:

· сақтандыру келісімі заңға немесе басқа да құқықтық актілерге сәйкес келмеуі;

· сақтандырушы өз қызметін лицензиясыз жүзеге асырса;

· келісімге қол қойған тұлға аз өкілеттілігін көтерсе;

· сақтандырушы келісімі сынға ұшыраса;

· келісім мақсаты заң тәртібі және құлықтылық негізіне қарама-қайшы болса.

Сонымен, мінді, сынды келісім – бұл мәміленің нағыз мақсатын жасыру болып табылатын келісім. Сақтандыру келісімдерін бекітуде заңнама бойынша олардың жарамсыздығын мойындау үшін бірқатар арнайы негіздемелер қарастырылған:

· егер сақтандыру сомасы сатандыру құнынан артық болса, онда сақтандырушы келісімі осы айырмада жарамсыз болады;

· егер сақтандырушы келісімі шартында сугробация (шығын келтіруші айыпталуы үшінші тұлғаға талап құқығының ауысуы) қарастырылса;

· егер сақтандырушы келісімі сақтандыру оқиғасы болганнан кейін бекітілсе.

Сонымен, сақтандыру келісімі – бұл сақтандырушының сақтанушы алдында, сақтандыру оқиғасы болған жағдайда сақтандыру төлемдерін төлеуді мойнына алу, ал сақтанушы белгіленген мерзімде сақтандыру премиясын төлеп туру шарты орын алатын, сақтандырушы мен сақтанушының арасындағы келісім.

Өзін-өзі тексеруге арналған сұрақтар:

1. Сақтандыруды  қандай салаларға бөлуге болады ?

2. Сақтандырудың қандай сыныптамалары мен сала түрлері бар ?

3. Сақтандырудың әрбір түріне мінездеме беріңіз? 

4. Сақтандыру (қайта) ұйымының қатысушы ретінде кім  танылады?

5. Қандай ұжымдық органдары сақтандыру ұйымдарын құруға міндетті?

6. Лицензия алу үшін қандай құжаттар қажет?

7. Сақтандыру аясында өкілетті орган қандай тапсырмаларды орындайды?

8. Сақтандыру аясында өкілетті орган қандай функцияларды атқарады?

9. Төлемқабілеттілік және қаржылық тұрақтылық түсініктерін ашыңыз? 

10. Сақтандыру келісімдері түсінігін және оның  түрлерін ашыңыз?
11. Қандай шарттар сақтандыру келісімдерінің  жарамсыздығына  әкеледі?
12. Сақтандырушы мен сақтанушының міндеттері мен құқықтары қандай?
4. ЖЕКЕ САҚТАНДЫРУ
4.1 Өмірді сақтандыыру
Жеке сақтандыру – бұл адам өміріне оның еңбек қабілеттілігі мен денсаулығына қауіп төндіретін тәуекелдердің алдын алу түрі. Өмір және өлімді ақшалай түрде объективті бағалау мүмкін емес. Сақтанушы мүгедектік және өлім жағдайына ұшыраса, материалдық қиындықтардың тек орнын толтыруға тырысуы мүмкін. Қорғаудың осы түрі құқықтық көзқарасы бойынша келісім-шартпен бекітіледі. Жеке сақтандырудың келісім-шарты-азаматтық-құқықтық келісім, бұл келісім бойынша алдын ала алынған сақтандыру төлемінің есебінен сақтандырушы сақтандыру жағдайы туындаған кезде жасалған шығынның белгілі мерзімде орнын толтыруға,  ренталар және басқа да белгілі төлемдерді төлеуге міндеттеледі.

Мүліктік сақтандыруға қарағанда жеке сақтандыруда объективті айқындалған мүдденің болмауы мүмкін, бірақ сақтандыру сомасы мен сақтанушы шеккен залалдардың арасында байланыс орын алады. Жеке сақтандыруда тәуекелге ұшырайтын адамның өзі сақтандыру объектісі ретінде көрініс табады, яғни оның өмірі, денсаулығымен байланысты. Сақтандыру сомалары табылған материалдық шығынның немесе залалдың құнын білдірмейді, олар объективті түрде нақтыланбай сақтанушының материалдық қабылетінің негізінде талап-тілектерімен анықталады.  Мүліктік сақтандырудағы сияқты жеке сақтандырудың келісім-шарты міндетті немесе ерікті болуы мүмкін және бұдан басқа ұзақ және қысқа мерзімді болады. Жеке сақтандырудың әр түрі бойынша сәйкес келісім-шарттар жасалады.

Жеке сақтандыру әр түрлі негізде жіктеледі. 
Тәуекелдіктің мөлшері бойынша:

· қалған  өмірін немесе өлім жағдайын сақтандыру;

· мүгедектік немесе жарамсыздық жағдайын сақтандыру;

· медициналық шығындарды сақтандыру.

Сақтандырудың жеке  түрі бойынша:

· өмірді сақтандыру;

· бақытсыз жағдайлардан сақтандыру.

Келісім-шартта көрсетілген тұлғалардың саны бойынша:

· жеке сақтандыру ( жеке  тұлға сақтанушының рөлінде);

· ұйымдық сақтандыру (сақтанушылар ретінде жеке тұлғалардың бір тобы).

Сақтандыруды қамтамасыз етудің мерзімі бойынша:

· қысқа мерзімді (1 жылға дейін);

· орта мерзімді     (1 - 5  жыл);

· ұзақ мерзімді     (6 – 15 жыл).

Сақтандыру  төлемдерін төлеп беру формасы бойынша:

· сақтандыру сомасын бір уақтылы төлеп беру;

· сақтандыру сомасын рента түрінде төлеп беру.

Сақтандыру сыйақысын төлеп беру формасы бойынша:

· бір уақтылы сыйақыларды төлеп беру арқылы сақтандыру;

· сыйақыны әр жыл сайын төлеп беру арқылы сақтандыру;

· сыйақыны әр ай сайын төлеп беру арқылы сақтандыру.

Өмірді сақтандыру жеке сақтандырудың кең жайылған және әдетті бір түрі болып табылады. Егер сақтандыру мерзімі ішінде сақтанушының өмірінде қаралған сақтандыру жағдайы туындаған кезде, сақтандырушы алынған сыйақының (сақтанушы төлейтін сыйақы) есебінен белгіленген сақ-тандыру сомасын төлеп беру міндетін келісім шартпен бекітеді. Сақтандыру оқиғасы болып сақтанушының өлімі немесе  және өмір ұзақтығы және қалған өмірі саналады. Сақтандыру келісім-шартының бір тұлғамен жасалған сияқ-ты бірнеше тұлғалар тобымен де жасалуы жеке сақтандырудың ерекшелігі болып табылады. Қандай да бір байланысымен және қызығушылығымен біріккен тұлғалар тобының топтық (ұйымдық) сақтандыруы бір полиспен іске асырылады.

Ұйымдық сақтандырудың негізгі түрлері:

· қосымша төлемдерсіз бір жылға созылған уақытша жаңарған сақтандыру;

· жесірлік, жетімдік және мүгедектік бойынша ренталар;

· сақтандыру сомасын ұзақ мерзімде төлеп беру арқылы сақтандыру;

· зейнетақы жағдайымен байланысты ренталар.

4.2 Жазатайым жағдайлардан сақтандыру

Жеке сақтандырудың неғұрлым кеңінен таралған түрі болып жазатайым жағдайлардан сақтандыру болып табылады. Сақтандырудың осы түріне қатысты жазатайым жағдай деп ойда жоқта болған, сақтандырылушының денсаулығына нұқсан келтірген немесе оның өліміне әкелген нақты жағдайды айтады. Жазатайым жағдайдан сақтандыру келесімшарты кез келген мерзімге немесе сақтанушының белгілі бір жұмысты орындаған уақытқа, жолсапарда болған кезде және тағы басқа жағдайларда жасалуы мұмкін. Нақты келісімшарттың күшінде болу мерзімі екі жақтың келісімі бойынша белгіленеді. 

Сақтандыру келісімшарты күшінде болған кезеңде сақтанушының негізгі міндеттері:

- сақтандырушыға қауіп-қатер деңгейін айқындау үшін маңызы бар сенімді ақпаратты  хабарлау;
- сақтандыру жарналарын уақытында төлеу;
- сақтандыру оқиғасы орын алған жағдайда, болған жағдайды бұрмалаусыз тірекуге мүмкіндік беретін өзіне мәлім кез келген әдіспен белгіленген уақыт шеңберінде сақтандырушыны хабардар ету. 

Жазатайым жағдайлардан сақтандыру келісімшарты мынадай жағдайларда тоқтатылады:
- келісімшарттың әрекет мерзімі біткен уақытта;
- сақтандырушы өз міндеттерін толық көлемінде орындаған жағдайда;
- сақтандырылған адам қайтыс болған жағдайда;
- сақтанушының сақтандыру жарнасын төлемеген жағдайында сақтандырушының талабы бойынша; 
- сақтандырушының сақтандыру ережесін бұзуына байланысты сақтанушының талабы бойынша;
- екі жақтың келісімі бойынша;
- егер сақтандырылған адам сақтандыру жарнасын төлеуді өз міндетіне алмаса, сақтандырушы – заңды тұлғаның жойылуына байланысты. 
Жазатайым жағдайлардан сақтандыру кезінде сақтандыру келісімшарты күшінде тұрған уақытта болған оқиғалар сақтандыру оқиғалары деп танылады:
- сақтандырылған адамның жалпы еңбекке қабілеттілігін уақытша жоғалтуы;
- сақтандырылған адамның жалпы еңбекке қабілеттілігін тұрақты жоғалтуы;

- сақтандырылған адамның жарақат алудан, қатты уланудан немесе басқа жазатайым оқиғадан қайтыс болуы.
Сақтандыру оқиғалары болып келесілер есептелмейді:
- сақтандырылушының қасақана қылмыс жасап, сақтандыру оқиғасына себепші болуы; 
- пайда алушының сақтандыру оқиғасын көздеген және себепші болған қасақана қылмыс жасауы;
- сақтандырылушының ішімдік, есірткі және уландыру заттарына мас болып көлік жүргізуі; 
- сақтандырылған адамның өзіне-өзі қасақана жарақат жасауы.
Сақтандыру жағдайы болған жағдайда сақтандырушы сақтанушыға келісім-шарт бойынша шартты сақтандыру өтемін төлеуге міндетті. Келісім-шарт бойынша сақтандыру өтемі сақтандыру сомасынан аспауы тиіс. Бақытсыз оқиға нәтижесінде қайтыс болған сақтанушыға сақтандыру сомасы, сақтандыру төлем көлемінде  төленеді. Егер, бақытсыз оқиға мүгедектікке әкеліп соқса сақтандыру өтемі келесі мөлшерлерде төленеді:

I  топ  - сақтандыру сомасының 100% көлемінде;

II топ  - сақтандыру сомасының  80% көлемінде;

III топ - сақтандыру сомасының  60% көлемінде.

Егер бақытсыз жағдай өлімге немесе мүгедектікке әкеліп соқпаса,  бірақ сақтанушы үздіксіз мерзімді (5 күннен аз емес) станционарлық және амбула-ториялық емдеуді талап етсе, әр емделген күні үшін сақтандыру сомасының 0,5% төленеді, ол төлемдер 50 күн үздіксіз емдеуден артық төленбейді.  Сақ-тандыру төлемін бөліп төлеу кезінде, сақтандыру төлемі  жылдық сома және түскен сома айырмасы көлемінде сақтандыру өтелімінен ұсталынады.  Егер, бақытсыз оқиға нәтижесінде, ұзақ стационарлық және амбулаториялық емдеу қажет етілген жағдайда, сақтандыру өтелімі төленіп кетсе, онда мүгедектікті тағайындағаннан кейін сақтандыру өтемін төлеуде алдын ала төленген өтелім сомасы ұстап алынады. Сақтандыру өтелімі келесі жағдайда төленеді:

· сақтанушы мерт болған жағдайында – заң бойынша пайда алушыға (выгодоприобретатель) және мұрагерге;

· мүгедектік байқалған кезінде, амбулаториялық және стационариялық емдеуде – сақтанушының өзіне (егер сақтандырылған бала болса – сақтану-шыға).

Сақтандыру өтелімін алу үшін сақтанушы сақтандырушыға келесі құжат-тарды шұғыл түрде тапсыру керек:

а) мүгедектілік тағайындалған жағдайда:

- арызын;

- сақтандыру полисін;

- бақытсыз жағдай туралы акт немесе  медициналық мекеменің анықтама қағазын;

- мемлекеттік өкілетті органның мүгедектік туралы бекіттемесін;

б) стационарлық және амбулаториялық емдеу кезінде:

- арызын;

- сақтандыру полисін;

- еңбекке жарамсыздық туралы қағаз немесе медициналық мекеменің анықтамасын;

в) сақтанушының мерт болған жағдайында пайда алушы және мұрагер сақтандырушыға заң бойынша мынадай құжаттарды тапсыруға міндетті:

· арызын;

· сақтандыру полисін;

-   бақытсыз жағдай туралы акт немесе анықтама қағазын; 

-   өлім туралы куәлігінің көшірмесін;

-   мұрагерлік құқық туралы куәлік.

Сақтандыру өтелімі мыналар үшін төленеді:

·  жарақаттар (соғып алу, жаралау, буыннын таюы немесе сүйектін сынуы, патологиялық сынықтардан тыс, бұлшық еттердің ыдырауы,  еріндердің кебірсуі, ішкі органдардың зақымдалуы, үсіп қалуы, тістердің жарақаттық жойылуы, құлаққа зақым келуі, тоқпен соғу, басылып қалу), бақытсыз оқиғасының нәтижесінде, улы өсімдіктер, химиялық заттардың, сапасыз тағамдардың (сальмонеллеза, дизентерия), ішкі органдарды алып тастауға мәжбүрлеген – дәрі дәрмек, патологиялық босану, маткадан тыс жүкті болу, клещ энцефалитімен ауру әсерінен улану, егер олар сақтандыру келісім шарттың мерзімінде орын алса;

· жоғарыда көрсетілген жағдайлардан басқа жағдайда сақтанушының мерт болуы, сондай-ақ дем алу жолдарына басқа заттардың кездейсоқ түсуі.  
4.3 Медициналық сақтандыру
Медициналық сақтандыру – халықтың денсаулығын қорғау жүйесі болып табылады. Жиналған қаражат есебінен азаматтардың тегін медициналық көмек алуына кепілдік беруді көздейді. Барлық деңгейдегі мемлекеттік бюджеттен қаржыландырылатын тегін денсаулық сақтаудан медициналық сақтандырудың айырмашылығы осында. Медициналық сақтандыру міндетті және ерікті сақтандыру жолымен жүзеге асырылады. Міндетті медициналық сақтандыру мемлекеттік әлеуметтік сақтандырудың бір бөлігі болып табылады және мұнда сақтандыру жарналарын жұмыс істеуші азаматтар үшін кәсіпорынның, ұйымның, басқа да жұмыс берушілердің қаражатынан төленеді, ал еңбекке жарамсыздар, жұмыс сыздар үшін тиісті деңгейдегі бюджеттерден қаражат аударылады. Ерікті медициналық сақтандыруда сақтандыру тарифтері сақтандырушы ұйым мен медициналық мекеме арасындағы келісім бойынша белгіленеді. Сақтандыру шарттарын азаматтар жеке өзі жасайды немесе олар сақтандыру жарнасын кәсіпорынның, ұйымның, тағыда басқа пайдасынан төлеу жолымен ұжымдық нысанда жасалуы мүмкін. Еңбекшілердің өз қаражатынан төленетін ерікті медициналық сақтандыру бойынша неғұрлым жоғары деңгейде медициалық көмек көрсету көзделеді. Арнаулы медициналық сақтандыру қорларына аударылатын міндетті не ерікті сақтандыру жарналары денсаулық сақтау мекемелерінің сақтандыру бойынша медициналық қызмет көрсетуін қаржыландыру көзі болып табылады. 
Ерікті медициналық сақтандыру міндетті медициналық сақтандыру жүйесіне толықтыру болып табылады. Ол сақтық төлемақыларды, яғни медициналық қызмет көрсетуге жұмсалатын өтемді, жүзеге асыруды қарастыратын жеке басты сақтандыру түрлерінің жиынтығы болып келеді. Сақтандыру полисінің құны қызметтердің ассортиментіне, емдеуге жататын сырқаттардың түріне, сақтандырылған ауруға қызмет көрсетілетін емдеу мекемелеріне байланысты болады. Ерікті медициналық сақтандырудың негізгі құндылығы қазіргі құрал-жабдықпен жарақталған және жоғары сыныптық мамандары бар клиникаларда сапалы медициналық жәрдем алу мүмкіндігі болып табылады.

Дамыған елдердің тәжірибесі көрсетіп отырғандай,ең дұрысы міндетті және ерікті медициналық сақтандырудың үйлесімі болып табылады.

Міндетті медициналық сақтандыру медициналық жәрдемнің сапасын бақылауды қарастырады, оның мақсаты - міндетті медициналық сақтандырудың базалық бағдарламасымен және медициналық жәрдемнің қолданыстағы стандарттарымен кепілденілген көлемде, сапада және шарттарда медициналық жәрдем алуға азаматтардың (сақтандырылған) құқықтарын қамтамасыз ету.

Медициналық сақтандыруды ұйымдастырудың жұмыс істеуі медщиналық қызмет көрсетудің рыногын тудырады, онда бұл қызметтер көрсетуді жасаушылардың - медициналық мекемелердің, олардың жұмыскерлерінің, жеке машықтанушы дәрігерлердің нақтылы бағалауы болатын өз еңбегінің саны мен сапасына тікелей мүдделігі пайда болады. Басқа жағынан, медициналық көмекті тұтынушылар ретіндегі пациенттердің емдеу-профилактикалық мекеме мен нақтылы дәрігерді таңдау құқығы пайда болады. Бұл міндетті медициналық сақтандыру қоры тарапынан пациенттердің мүддесін қорғаумен қосарланады: ол медициналық қызметтер көрсетудің сапасы мен көлеміне сараптық баға бере алады, емдеу нәтижелеріне кінәрат-талап таға алады, ал қажеттік кезінде емдеуші мекемеге немесе жеке машықтанушы дәрігерге экономикалық санкциялар қолдана алады.

Яғни, міндетті медициналық сақтандыруды енгізудің негізгі мақсаты – азаматтар мен жұмыс берушілердің денсаулыққа деген ортақ жауапкершілігін арттыру болып табылады. Қазіргі таңда бұл жауапкершілік тек мемлекеттке ғана жүктеліп отыр. Әрбір тұлға өз денсаулығын күтіп, салауатты өмір салтын ұстануы, ал жұмыс беруші әрбір жетекші өз қызметкерінің денсаулығын ақтауға мүдделі болуы керек. Себебі, қызметкер-кез келген кәсіпорын үшін табыс көзі екені бізге белгілі. Осындай ортақ жауапкершілік тетіктері сақтандыру медицинасы кезінде барынша нақты жұмыс істейтін болады.

Қазақстан 90-шы жылдардың басында міндетті медициналық сақтандыру жүйесін жасауға қадам басып көрді. Бірақ ол кезең аса қолайлы уақыт болған жоқ, жұмыссыздық қатты белең алды, зейнетақы мен жалақы кешігіп беріліп, көптеген кәсіпорындар жабылып жатты. Жас мемлекет үшін тұрғындардың әлеуметтік осал тобы үшін қажетті төлемдерді жасау ол кездері көтере алмайтын ауыр жүк болды. Осындай факторлардың бәрі де міндетті сақтандыру туралы жақсы идеяны жүзеге асыруға жол бермеді.

Қазақстандағы Сақтандыру нарығында ерікті медициналық сақтандыруға деген сұраныс төмен. Бар жоғы 2%-ды құрайды екен. Сақтандыру нарығындағы мамандардың ойынша бұл көрсеткіш 1-2 жылда өзгере қоймас. Ерікті медициналық сақтандыру міндетті медициналық сақтандыру жүйесіне толықтыру болып табылады. Ол сақтық төлемақыларды, яғни медициналық қызмет көрсетуге жұмсалатын өтемді, жүзеге асыруды қарастыратын жеке басты сақтандыру түрлерінің жиынтығы болып келеді. Сақтық полисінің құны қызметтердің ассортиментіне, емдеуге жататын сырқаттардың түріне, сақтандырылған ауруға қызмет көрсетілетін емдеу мекемелеріне байланысты болады. Ерікті медициналық сақтандырудың негізгі құндылығы қазіргі құрал-жабдықпен жарақталған және жоғары сыныптық мамандары бар клиникаларда сапалы медициналық жәрдем алу мүмкіндігі болып табылады.

Сонымен қатар мамандардың айтуынша, міндетті медициналық сақтандыру жүйесі медицина саласындағы қызмет көрсету мәдениетін көтереді. Сондай-ақ, денсаулық сақтау жүйесінде орын алып отырған мәселелерді тиімді шешіп, кемшіліктерді жоюға жол ашады.  Және де жаңа жүйеде үш қатысушы болады. Олар: мемлекет, емделуші және жұмыс беруші. Бұл жүйе тұрғындардың қажеттілігіне де жауап береді. Сондай-ақ, жұмысшылардың денсаулығын қорғау саласында жұмыс берушінің саясатын да айқындап береді. 

Сонымен қатар міндетті медициналық сақтандыру, денсаулық сақтауды ресурстық қамтамасыз етуді  арттыруға, экономикалық қызығушылықты және медициналық ұйымдар мен медициналық қызметкерлердің өз қызметінің соңғы нәтижесіне жауапкершілікті арттыруға мүмкіндік береді. Кәсіпкерлер жұмыскерлерінің денсаулығын сақтауға мүдделі болады. Яғни әр азамат өз денсаулығына өзі жауапты екенін түсініп, ол үшін белгілі бір салымдар жасап тұруы тиіс.

           Сөйтіп, медициналық сақтандыру сақтандыру жүйесінің маңызды құрамды буыны болып табылады және қоғамдық өндірістің аса маңызды факторы - еңбек ресурстарының ұдайы толықтырылуының әлеуметтік-экономикалық үдерістерінде оның рөлі салмақты. Бұл рөл медициналық сақтандыру қорларының жұмыс істеунің қағидалық ерекшеліктеріне негізделген: қалыптастырудың қоғамдық ынтымақтастығы, іс-әрекеттің орталықсыздандырылуы (бөлшектенуі), ұйымдастырудың міндетті нысаны - бұлар барлық азаматтарға қажетті медициналық көмек берудің кепілдіктерін қамтамасыз етеді.
Өзін-өзі тексеруге арналған сұрақтар:
1. Жеке сақтандыру дегеніміз не?

2. Жеке сақтандыруды әр түрлі негізде жіктеп беріңіз?

3. Жеке сақтандыруда сақтандыру өтелімі қандай жағдайда төленеді?

5. МҮЛІКТІК САҚТАНДЫРУ
5.1 Мүліктік сақтандыру

Мүліктік сақтандыру – бұл сақтандырудың бір саласы, мұнда сақтан-дыру құқық қатынастарының объектісі болып әр түрдегі мүлік саналады. Мүлік болып жеке және заңды тұлғаның жеке меншігінде және оперативтік басқаруындағы заттар мен материалдық құндылықтардың жиынтығы түсін-діріледі. Мүліктің құрамына, сол сияқты бағалы қағаздар мен ақшалар кіреді және заттарды алуға мүліктік құқықтар мен басқа тұлғалардан мүліктік қанағат  алу.

Мүлік сақтандырудың экономикалық мазмұны зиян тигізу нәтижесінде пайда болған қатысушылардың шығындарын толтыруға арналған ерекше сақтандыру қорын ұымдастыру және оны пайдаланудан турады. Бұл жерде, сақтандырылған болып сақтанушының (сақтандыру қорының қатысушысы) меншігі болып табылатын мүлік болуы мүмкін. Сондай-ақ, оның қол астындағы, қолдануындағы және әміріндегі мүліктер жатады. Сақтанушылар болып тек қана мүлік иелері саналмайды, сонымен қатар басқа оның сақталуына жауап беретін заңды және жеке тұлғалар жатады. 

Бөтен және жеке мүліктің сақтандыру шарттары бір-бірінен өзгеше бо-луы мүмкін. Бұл, сақтандырудың нақты ережелерінен көрінеді. Сақтандыру мақсатында, мүлікті – шаруашылық субъектілердің түрлері бойынша  жіктеу қалыптасқан. Сондықтан, мүлікті сақтандыруда мыналар ажыратылады:

·  өнеркәсіптік кәсіпорындар мүлігі;

·  ауыл шаруашылық кәсіпорындар және фермерлік шаруашылықтар мүлігі;

·  қоғамдық ұйымдар мүлігі;

·  мемлекеттік кәсіпорындар және мекемелер мүлігі;

·  банктер және басқалай қаржы несие институттар мүлігі;

·  кооперативтер мүлігі;

·  көлік және байланыс мекемелер мүлігі;

·  азаматтар мүлігі.

Сақтандыруға жататын мүлік құрамы мыналарды қамтиды:

· үйлер, ғимараттар, құралдар, күрделі құрылыстың бітпеген объекті-лері, көлік құралдары, машиналар, құрал-жабдықтар, инвентарлар, тауарлы материалдық құндылықтар және кәсіпорын мен ұйымға жататын басқа мүліктер (негізгі келісім-шарт);

· комиссиялық түрде, сақтауға, қайта өңдеуге, тасымалдауға және т.б. (қосымша келісім-шарт бойынша) ұйымдармен қабылданған мүлік; 

· ауылшаруашылық малдары, үйретілген аңдар, қояндар, үй құсы және ара ұялары.

· ауылшаруашылық саласының астығы.

Толық құны және осы құнның белгілі үлесі (пайыз түрінде) негізінде кәсіпорынға жататын мүлікті сақтандырудың келісім-шарты жасалады; құрылыстық сақтандыру бойынша – Қазақстан Республикасы территория-сындағы сақтандыру компаниялары, «Қозғалмайтын мүлікті бағалау орталы-ғының» құнынан төмен емес толық және белгілі үлесі бойынша сақтан-дырады.

Мүлікті сақтандыруда, яғни оның құнын бағалауда келесі шектер қабылданған:

·  негізгі қорлар үшін: максималды-баланстық құны, бірақ олардың жойылу күнгі  қайта өндіру  құнынан жоғары болмауы тиіс;

·  айналым қорлары үшін: орташа нарықтық тәуелсіз бағамен және жеке өнідірістік бағамен есептелген өзіндік құны алынады;

·  аяқталмаған құрылыс үшін – сақтандыру жағдайы туындаған кезге  өндірілген материалдық және еңбек ресурстар шығындары көлемінде есепте-леді. Сақтауға, қайта өңдеуге, жөндеуге, тасымалдауға басқа ұйымдардан және халықтан алынған мүлік, алынған  құнымен сақтандырылған болып табылады. 

Мүлікті сақтандыру ажал немесе өрт жағдайында, борандар, дауылдар, нөсерлер, бұршақтар, опырлып құлау, қалдық сулардың әрекеттері, апаттар (бұның ішіне көлік құралдары, жылу жүйелері, су өткізгіш және канали-зациялық жүйелер де кіреді) болғанда жүргізіледі. Сақтандыру өтемі барлық жойылған және зақымдалған мүлік үшін төленеді, сонымен қатар сақтану-шыға келісім-шарт әрекет ету мерзімінде түскен мүліктер үшін де төленеді. Тасымалдаушының, жүктің жойылуына және зақымдалуына байланысты, жауапкершілігі тасымалдау келісім-шартында анықталмаған жағдайда да, жүкті тасымалдау кезінде сақтандырылған мүлікті тасымалданғанда жойылып және зақымдалса сақтандыру өтемі төленеді. Сақтандыру өтемі мүліктің жойылуы және зақымдануы кезіндегі орналасқан жеріне қарамастан төленеді; ал басқа ұйымдардан және халықтан алынған мүлік үшін, тек сақтандыру туралы арызында көрсетілген жойылу және зақымдану орындары бойынша төленеді. Өзінің ерекшілігі бойынша сақтандырудың бұл саласында ауыл шаруашылығы субъектілерінің мүліктерін сақтандыру және азаматтар мүліктерін сақтандыру айрықшаланады. 

Ауыл шаруашылық кәсіпорында келесі мүліктер сақтандырылуы мүмкін:

1)  ауыл шаруашылық культураларының өнімі;

2)  ауыл шаруашылық малдары, үй құсы, ара ұялары, аңдар;

3)  үйлер, ғимараттар, құралдар, жеткізуші қондырғылар, жұмысшы, қуатты және басқа да машиналар және құрал-жабдықтар, инвентарлар, шикізат, материалдар және көп жылдық көшеттер.

Азаматтардың мүліктерін сақтандыру жою, ажал, шығындар, қайғылы жағдайлар, бақытсыз оқиғалар немесе басқа да көңілсіз оқиғалар нәтижесінде зақымданған жағдайында жүргізіледі. Азаматтардың мүлігі болып үй- тұрмыстық мүліктері, жеке шаруашылықта қолданылатын және отбасының жеке  қажеттілігін тұрмыстық және мәдени тұрғыдан қанағаттандыруға арналған күнделікті тұтыну заттары қарастырылады. Азаматтардың мүліктік сақтандырудың объектісі есебінде құжаттар, бағалы қағаздар, ақша белгілері, қол жазбалар, жинақтар, басқа тастар, қымбат металдардың бұйымдары, тастар, діндік  заттары және тағы басқа заттар  болып саналмайды.  Сақтандыру қойылымның көлемдері сақтандырудың ережелерімен қаралады және келісім шарттарымен анықталады.

Азаматтардың мүліктік сақтандырудағы зияны болып мыналар табылады: 

· заттың жойылуы немесе тартып алынуы жағдайында – оның негізгі құны нарықтық баға бойынша анықталады; 

· заттың зақымдалу жағдайында – оның негізгі құнымен сақтандыру жағдайының нәтижесінде кұнсыздандырылуы  есепке алынған құнның арасындағы айырма саналады.

Зиян сомасына мүлікті құтқару және сақтандыру жағдайының пайда болуына байланысты, оны ретке келтіру шығындары жатады. Мұндай шығындардың көлемі шұғыл түрдегі жұмыстың нормасы және тарифы бойынша есептеледі.

5.2 Жүктерді сақтандыру

Жүктерді сақтандыру – мүліктік сақтандыру түрі. Мұнда құрғақпен, су және әуе жолдарымен тасымалданатын жүктер опат болғанда (зақымданғанда) залалды өтеу көзделеді. Сақтандыру талаптарында “қоймадан қоймаға дейін” деген ескерту болуы мүмкін, бұл ескертуге сәйкес жүк сатушының қоймасынан сатып алушының қоймасына дейін сақтандырылды деп есептеледі. Сақтанушы көлік тасымалына кез келген қатысушы – сатушы немесе сатып алушы болуы мүмкін. Бұл мәселе тараптардың заңды, экономика өзара қатынастарына, өнімді жеткізу талаптарына қарай шешіледі; су жолымен тасымалдау кезінде СИФ, ФОБ, КАФ және сирегірек ФАС мәмілесі қолданылады, т. ж. және автокөлікпен тасымалдауда франко-шекара, франко-вагон, франко-қойма, тағы басқалар қолданылады.

СИФ (ағылшынша СІФ – цост, інсұранце, фреігїт – құн, сақтандыру, кірепұл) – талаптары бойынша сатушы жүкті жөнелтілетін жерге жеткізуге, оны тиеуге, кемені жалдауға және кірепұлды төлеуге, жүкті тасымалдау кезінде оны тасымалдаушы сатып алушыға өткізгенге дейін сақтандыруға міндетті. Бұл мәміледе жүк әдетте барлық тәуекел үшін жауапкершілікпен сақтандырылады. Тасымал мен сақтандыру жөніндегі қамқорлықты сатушыға жүктеген сатып алушы кез келген жағдайда не жүкті, не өтемақыны алуға тиіс. СИФ мәмілесі бойынша сақтандыру сомасы сатылған тауардың құнына сәйкес келуге тиіс.

ФОБ (ағылшынша ФОБ – фрее он боард – бортта азат) талаптарына негізделген мәміледе жүкті өзінің есебінен тасымалдау, оны тасымалдау кезінде сақтандыру міндеті сатып алушыға жүктеледі. Сатушы жүкті бортқа тиеуге міндетті, бұған дейін тәуекел оның өзіне жүктеледі.

ФАС (ағылшынша ФАС – фрее алонгсіде сһіп – кеме бортының бойында азат) талаптарына негізделген мәміленің заңды мазмұны ФОБ талаптарына ұқсас. ФАС мәмілесінде сатушы тауарды кеме бортына жеткізген уақыттан бастап жүк сатып алушының тәуекеліне көшеді, яғни ФАС мәмілесі бойынша жүктегі сақтандыру мүддесі сатып алушыда ФОБ мәмілесі кезіндегіден ертерек пайда болады.

КАФ (ағылшынша ЦАФ – цост анд фреігһт – құн және кірепұл) мәмілесінде сатушының міндеті – тасымалдау шартты жасау және жүкті бортқа жеткізу. Жүкті тасымалдау кезінде сақтандыру міндеті оның бортқа өтуі сәтінен бастап сатып алушыға жүктеледі

Өзін-өзі тексеруге арналған сұрақтар:
1. Сақтанушы жауапкершілігінің шекті көлемінің мөлшері бір сақтандыру жағдайы бойынша?

2. Сақтандырушыдан сақтандыру төлемін талап ету үшін сақтанушы  қандай құжаттарды тапсырады? 

3. Сақтандыру төлемін төлеген сақтандырушы сақтанушыдан қандай жағдайларда төленген сома көлемін кері қайтару құқықтарына ие?

4. Мүлік сақтандырудың экономикалық мәні мен мазмұнын ашып көрсетіңіз?

6. САҚТАНДЫРУДЫҢ ЖЕКЕЛЕГЕН  ТҮРЛЕРІН ҰЙЫМДАСТЫРУ
6.1 Әлеуметтік сақтандыру
Қоғам дамуының объективті факторларының бірі болып белгілі бір себеп-терге байланысты қоғамдық еңбекке қатыспайтын және еңбекақы арқылы өзінің өмірін қамсыздандыра  алмайтын тұлғаларды материалдық қамтамасыз ету қажеттілігі болып табылады. Осындай қоғам мүшелерін қамтамасыз ету мақсатында құрылған жиынтық өнімнің белгілі бір бөлігі бағытталады. Тауар-ақша қатынастарының қызмет ету жағдайында жиынтық өнімнің бұл бөлігі, белгілі бір ақша қорларын құру және пайдалану арқылы қолданылады.

Әлеуметтік сақтандыру – бұл, қатынастар жиынтығы болып табылады, яғни, оның көмегімен еңбекке жарамсыз немесе әр түрлі себептерге байланысты өзінің мүмкіндіктерін жүзеге асыра алмайтын тұлғаларды материалдық қамтамасыз ету үшін ақша қаражаттарының қорларын құру және пайдалануды айтады.

Әлеуметтік сақтандыруды ұйымдастыру келесі қағидаларға негізделеді:

- жеке жауапкершілік – қызметкерлер өздерінің сақтандыруына қатысады, төлемдер мөлшері қызметкерлердің алдын ала жарналары және сақтандыру өтіліне байланысты;

- ынтымақтастық – жұмыс берушілер, жалдамалы қызметкерлер және мемлекет сақтандыруға қаржылай қатысып, мүдделілерге өздерінің жарнамаларымен көмек көрсетеді (сақтандыру жағдайы болғанда);

- ұйымдастырушылық өзін-өзі басқару – екі әлеуметтік субъектілер және сақтандыру қоғамдастықтары арасында ынтымақтастықты күшейтетін, қызметкерлердің өкілетті өкілдері және тұрмыс берушілер жүзеге асыратын әлеуметтік сақтандыру органдарын басқару, әлеуметтік сақтандыру жүйесін қоғамға (ашық( жасап, әлеуметтік тұрақтылық, халықтың демократиялық сана сезімінің құрылуына себеп болады;

- жалпылық – әлеуметтік сақтандыру мүдделенушілердің ең үлкен бөліктерін қамтиды, ол сақтандырылғандардың құқықтарының іске асуын заңнамалық кепілдікпен белгілеумен, тиісті төлемдерді жүзеге асыру тәртібі және қызмет көрсетумен бейнеленеді;

- міндеттілік (мәжбүрлік) әлеуметтік сақтандырудың жұмыс берушілер және сақтандырылғандардың еркі және мүдделеріне тәуелсіз болуы жұмыс берушілермен және қызметкерлермен, сонымен қатар белгілі жағдайларда мемлекетпен (мемлекеттік бюджеттің) сақтандыру жарналарын төлеу міндеттілігімен (заң бойынша) бейнеленеді;

- мемлекеттік реттеу – сақтандыруды қорғау саласында, төлемдер деңгейі және қызмет көрсету сапасы, жәрдемақы тағайындау шарттары, қаржы қаражаттардың дұрыс пайдаланылуын бақылау.

Әлеуметтік сақтандырудың ең маңызды қызметтеріне мыналар жатады:

- қорғау қызметі – сақтандырудың қалыптасқан материалдық деңгейін қамтамасыз етуден тұрады, егер табыстың жай көздері қол жетпес болса, сонымен қатар оның жеке бюджетінде алдын ала ескерілмеген қосымша шығындар;

- орнын толтыру қызметі – табысты жоғалтуды материалдық өтеу көмегімен еңбекке жарамдылығынан айырылу және денсаулыққа зиянның орнын толтыру, сонымен қатар емделу және реабилитациямен байланысты қызметтерді төлеуден тұрады;

- ұдайы өндірістік қызметі – науқас, қарттың, мүгедек жүктілік жағ-дайында ұдайы өндірістік қалыпты өтуіне жағдай жасау барысында сақтану-шылардың (жанұясының мүшелерінің) барлық шығындарын өтеуді қамтамасыз ету; 

- қайта бөлу қызметі – әлеуметтік сақтандыру қоғамдық өнімді  қайта бөлуге едәуір әсер етеді. Сақтандырылғанның тұтынуына бағытталатын әлеуметтік төлемдер қайта құрылған құнның үлесін өсіреді Қызметтің мәні барлық сақтандырылғандардың жұмыс беруші және мемлекет арасында әлеуметтік тәуекел бойынша материалдық жауапкершілікті бөлуден тұрады. 

- тұрақтандыру қызметі – жалдамалы жұмысшылардың тіршілік әрекетіне маңызды сұрақтар бойынша әлеуметтік субъектілердің мүдделерін қиыстыру – әлеуметтік қорғау деңгейі; әлеуметтік сақтандыруға жататын тұлғалар тобы; әлеуметтік субъектілер арасында қаржылық жүктемені бөліп тарату; әлеуметтік сақтандыруды басқаруға қатысу.     

ҚР мiндеттi әлеуметтiк сақтандыру келесі   түрлерге бөлінеді: 

1) еңбек ету қабiлетiнен айрылған жағдай;

2) асыраушысынан айырылған жағдай;

3) жұмысынан айрылған жағдай.

 Мiндеттi әлеуметтiк сақтандырудың негiзгi қағидалары мыналар болып   табылады:

1) Қазақстан Республикасының мiндеттi әлеуметтiк сақтандыру туралы заңдарын сақтау мен орындаудың жалпыға бiрдейлiгi;

2) әлеуметтiк төлемдердi қамтамасыз ету үшiн қолданылатын шараларға мемлекеттiң кепiлдiк беруi;

3) мiндеттi әлеуметтiк сақтандыру жүйесiне қатысудың мiндеттiлiгi;

4) осы Заңға сәйкес әлеуметтiк аударымдарды әлеуметтiк төлемдерге пайдалану;

5) әлеуметтiк төлемдердiң осы Заңда көзделген шарттар бойынша мiндет-тiлiгi;

6) әлеуметтiк төлемдердiң мөлшерiн саралау;

7) мiндеттi әлеуметтiк сақтандыруды қамтамасыз ететiн мемлекеттiк органдардың қызметiндегi жариялылық.

Жұмыс iстейтiн зейнеткерлердi қоспағанда, қызметкерлер, Қазақстан Рес-публикасының аумағында тұрақты тұратын және Қазақстан Республика-сының аумағында табыс келтiретiн қызметтi жүзеге асыратын шетелдiктер мен азаматтығы жоқ адамдарды қоса алғанда, өзін-өзi жұмыспен қамтыған адамдар міндетті әлеуметтiк сақтандырылуға тиiс.

Еңбек ету қабiлетiнен айрылған жағдайдағы әлеуметтiк төлем өзi үшiн әлеуметтiк аударымдар жүргiзiлген мiндеттi әлеуметтiк сақтандыру жүйесiне қатысушыға, әлеуметтiк төлем алуға өтiнiш берген уақытта жұмысты тоқтатқанына немесе iстеп жатқанына қарамастан, тағайындалады.

Еңбек ету қабiлетiнен айрылған жағдайда әлеуметтiк төлемдер тағайындау үшiн өтiнiшке:

1) жеке басын куәландыратын құжат;

2) тұрғылықты жерi туралы мәлiметтер;

3) еңбек ету қабiлетiнен айрылу дәрежесiн куәландыруды жүргiзу мен белгiлеу туралы мәлiметтер қоса тiркеледi.

Еңбек ету қабiлетiнен айрылу дәрежесiн куәландыру, белгiлеу тәртiбiн Қазақстан Республикасының заңдарына сәйкес азаматтардың денсаулығын сақтау саласындағы уәкiлеттi мемлекеттiк органның келiсiмi бойынша әлеуметтiк төлемдердi тағайындау жөнiндегi уәкiлеттi орган айқындайды.     Құжаттарды ресiмдеу мерзiмi өтiнiш берiлген күннен бастап бiр айдан аспауға тиіс. 

Еңбек ету қабiлетiнен айрылған жағдайда әлеуметтiк төлем адамдардың  әлеуметтiк төлемдер тағайындауға өтiнiш берген күннен бастап, еңбек ету қабiлетiнен айрылды деп белгiленген барлық кезеңге тағайындалады. Еңбек ету қабiлетiнен айрылу дәрежесi өзгерген жағдайда әлеуметтiк төлем еңбек ету қабiлетiнен айрылу дәрежесi өзгерген күннен бастап еңбек ету қабiлетiнен айрылудың жаңадан белгiленген дәрежесiне сәйкес келетiн мөлшерде жүзеге асырылады. 

Бұл ретте әлеуметтiк төлемдердi тағайындау жөнiндегi уәкiлеттi орган орталыққа және оның құрылымдық бөлiмшелерiне әлеуметтiк төлемдер мөлшерiнiң өзгергенi туралы шығарылған шешiмге қатысты үш жұмыс күнi iшiнде хабарлайды. Қайта куәландырылушы еңбек етуге қабiлеттi деп танылған жағдайда, әлеуметтiк төлемдi тағайындау жөнiндегi уәкiлеттi орган оны еңбек етуге қабiлеттi деп шешiм шығарған күннен бастап әлеуметтiк төлем тоқтатылады. Бұл ретте уәкiлеттi орган орталыққа және оның құрылымдық бөлiмшелерiне шығарылған шешiм туралы үш жұмыс күнi iшiнде хабарлайды.  

Еңбек ету қабiлетiнен айрылған жағдайда ай сайынғы әлеуметтiк төлем-дердiң мөлшерi әлеуметтiк аударымдар объектiсi ретiнде ескерiлген соңғы жиырма төрт ай iшiндегi табыстың Қазақстан Республикасының заң актiле-рiнде белгiленген ең төмен жалақының сексен процентiн шегергендегi орта-ша айлық мөлшерiн табысты алмастырудың, еңбек ету қабiлетiнен айрылу мен қатысу өтілінің тиiстi коэффициенттерiне көбейту арқылы айқындалады.

Бұл ретте табысты алмастыру коэффициентi - 0,6 болады.

Еңбек ету қабiлетiнен айрылу коэффициентi: жалпы еңбек ету қабiлетiнен айрылу дәрежесi сексеннен жүз пайызға дейiн болатын еңбек ету қабiлетiнен айрылған адамдар үшiн - 0,7; жалпы еңбек ету қабiлетiнен айрылу дәрежесi алпыстан сексен пайызға дейiн болатын еңбек ету қабiлетiнен айрылған адамдар үшiн - 0,5; жалпы еңбек ету қабiлетiнен айрылу дәрежесi отыздан алпыс пайызға дейiн болатын еңбек ету қабiлетiнен айрылған адамдар үшiн - 0,3 пайыз болады.

Қатысу өтілінің коэффициентi мiндеттi әлеуметтiк сақтандыру жүйесiнiң өзi үшiн әлеуметтiк аударымдар жүргiзiлген қатысушысы үшiн: алты айдан кем болғанда - 0,1; алты айдан он екi айға дейiн - 0,7; он екi айдан жиырма төрт айға дейiн - 0,75; жиырма төрт айдан отыз алты айға дейiн - 0,85; отыз алты айдан қырық сегiз айға дейiн - 0,9; қырық сегiз айдан алпыс айға дейiн - 0,95; алпыс және одан да көп айларға - 1,0 болады.

Алушы жасына қарай зейнетақы төлемдерiн алуға құқық беретiн жасқа жеткен кезде еңбек ету қабiлетiнен айрылу жағдайында берiлетiн әлеуметтiк төлемдер тоқтатылады. Қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының – өзi үшiн әлеуметтiк аударымдар жүргiзiлген мiндеттi әлеуметтiк сақтандыру жүйесiне қатысушы-сының мына отбасы мүшелерi асыраушысынан айрылған жағдайда әлеумет-тiк төлемдер тағайындалуына және алуға құқылы:

1) Он сегiз жасқа толмаған және, егер олар он сегiз жасқа толғанға дейiн мүгедек болып қалса, осы жастан асқан балалары, оның iшiнде асырап алған балалары, аға-iнiлерi, апа-сiңлiлерi мен немерелерi. Бұл ретте аға-iнiлерiнiң, апа-сiңлiлерi мен немерелерiнiң еңбек етуге қабiлеттi ата-аналары болмаған немесе олар ата-аналарынан алимент алмаған жағдайда. Егер осы тармақ-шада аталған адамдар жалпы орта, бастауыш кәсiби бiлiм беретiн оқу орын-дарының орта кәсiби және жоғары кәсiби бiлiм беретiн күндiзгi нысанында оқыған жағдайда, әлеуметтiк төлем оқу орнын бiтiргенге дейiн берiледi.

2) Жасына және еңбекке қабiлеттiлiгiне қарамастан, ата-анасының бiреуi немесе жұбайы, не атасы, әжесi, аға-iнiсi немесе апа-сiңлiсi, егер ол қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының бiр жарым жасқа толмаған балаларын, аға-iнiле-рiн, апа-сiңлiлерiн немесе немерелерiн күтiп-бағумен айналысатын болса.

Өздерi үшiн мiндеттi әлеуметтiк аударымдар жүргiзiлген ата-ананың - мiндеттi әлеуметтiк сақтандыру жүйесiне қатысушының қамқорлығынсыз қалған балаларға тағайындалған әлеуметтiк төлемдер Қазақстан Республика-сының заң актiлерiне сәйкес айрылып қалған әрбiр ата-ана үшiн асырап алушыға, қорғаншыға (қамқоршыға) төленедi.

Бала кезiнен I немесе II топтағы мүгедектер деп танылған адамдарға әлеуметтiк төлемдер мүгедектiк белгiленген мерзiмге тағайындалады.

Асыраушысынан айрылған жағдайда әлеуметтiк төлемдер тағайындау үшiн өтiнiшке:

1) жеке басын куәландыратын құжат;

2) отбасы құрамы туралы мәлiметтер;

3) асыраушысының қайтыс болуы туралы куәлiктiң көшiрмесi немесе адамды хабар-ошарсыз кеттi деп тану туралы немесе қайтыс болды деп жариялау туралы соттың шешiмi;

4) қайтыс болған (сот хабар-ошарсыз кеттi деп таныған немесе қайтыс болды деп жариялаған) адаммен туыстық қатынастарын растайтын құжаттың көшiрмесi (неке туралы, қайтыс болған асыраушының балаларының тууы туралы, асырап алу туралы куәлiктер);

5) отбасы мүшелерiнiң оқушылар немесе студенттер болып табылатыны туралы оқу орнынан алынған анықтама (оқу жылының басында жыл сайын жаңартылады);

6) қорғаншылық туралы құжат (қажет болған жағдайларда);

7) мүгедектiк тобын куәландыруды жүргiзу және белгiлеу туралы мәлiметтер (он сегiз жасқа толмаған және осы жастан асқан балалары, оның iшiнде асырап алған балалары, аға-iнiлерi, апа-сiңлiлерi мен немерелерi бала кезiнен I немесе II топтағы мүгедектер деп танылған жағдайда) қоса тiрке-ледi.

Қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының асырауында болған, асыраушысынан айрылған жағдайда әлеуметтiк төлем тағайындалуына және алуға құқығы бар отбасының барлық мүшелерiне бiр әлеуметтiк төлем тағайындалады.

Қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының асырауында болған отбасы мүшесiнiң жазбаша өтiнiшi бойынша оның әлеуметтiк төлем үлесi бөлiнедi және оған бөлек төленедi.

Әлеуметтiк төлемнiң үлесiн бөлу әлеуметтiк төлемдер тағайындау жөнiндегi уәкiлеттi органға өтiнiш жасалған күннен бастап жүргiзiледi.

Қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының асырауында болған отбасы мүшелерi санының өзгергенi және тиiсiнше әлеуметтiк төлемдердi қайта есептеу туралы шешiмдi әлеуметтiк төлемдер тағайындау жөнiндегi уәкiлеттi орган қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының асырауында болған отбасы мүшесiнiң жазбаша өтiнiшi негiзiнде жүргiзедi. Бұл peттe әлеуметтiк төлемнiң мөлшерi әлеуметтiк төлем алуға құқығы бар отбасы мүшелерiнiң санына қарай тиiсiнше көбейедi немесе азаяды.

Асыраушысынан айрылған жағдайда ай сайынғы әлеуметтiк төлемдердiң мөлшерi әлеуметтiк аударымдар объектiсi ретiнде ескерiлген соңғы жиырма төрт ай iшiндегi табыстың Қазақстан Республикасының заң актiлерiнде белгiленген ең төмен жалақының сексен пайызы шегерiлген орташа айлық мөлшерi табысты алмастыру, асырауындағылар санының және қатысу өтілінің тиiстi коэффициенттерiне көбейту арқылы айқындалады.

Асыраушысынан айрылған жағдайда төленетiн әлеуметтiк төлемдер қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының асырауында болған отбасы мүшелерiне қайтыс болған (сот хабар-ошарсыз кеттi деп таныған немесе қайтыс болды деп жариялаған) асыраушының отбасы мүшесiнiң (мүшелерiнiң) әлеуметтiк төлем алу құқығы сақталатын кезең бойына ай сайын төленiп тұрады.

Асырауындағылар санының коэффициентi мiндеттi әлеуметтiк сақтан-дыру жүйесiне өзi үшiн әлеуметтiк аударымдар жүргiзiлген қатысушы қайтыс болғанға дейiн асырауында болған адамдар санына қарай айқындалады және асырауындағы бiр адам болса - 0,4, асырауында екi адам болса - 0,5, асырауында үш адам болса - 0,6, асырауында төрт және одан да көп адам болса - 0,8 болады.

Жұмысынан айрылған жағдайда берiлетiн әлеуметтiк төлем жұмыспен қамту мәселелерi жөнiндегi уәкiлеттi органға адам жұмыссыз ретiнде тiркеуге өтiнiш берген күннен бастап тағайындалады.

Жұмысынан айрылған жағдайда әлеуметтiк төлем тағайындау үшiн өтiнiшке:

1) жеке басын куәландыратын құжат;

2) тұрғылықты жерi бойынша мәлiметтер;

3) жұмыспен қамту мәселелерi жөнiндегi уәкiлеттi органның анықтамасы қоса тiркеледi.

Жұмысынан айрылған жағдайда төленетiн әлеуметтiк төлемнiң мөлшерi әлеуметтiк аударымдар объектiсi ретiнде ескерiлген соңғы жиырма төрт ай iшiндегi табыстың орташа айлық мөлшерiн тиiсiнше табысты алмастыру коэффициенттерiне және қатысу стажының коэффициентiне көбейту арқылы айқындалады. Бұл ретте кiрiстi алмастыру коэффициентi - 0,3 болады, ал қатысу өтілінің коэффициентi осы Заңның 21-бабына сәйкес есептеледi.

Мiндеттi әлеуметтiк сақтандыру жүйесiне қатысушы үшiн әлеуметтiк аударымдар жүргiзiлген жағдайда, оның жұмысынан айырылуы бойынша әлеуметтiк төлемдердi күнтiзбелiк есептеумен алғанда:

- алты айдан он екi айға дейiн - кемiнде бiр ай үшiн;

- он екi айдан жиырма төрт айға дейiн - екi ай бойы;

- жиырма төрт айдан отыз алты айға дейiн - үш ай бойы;

- отыз алты айдан жоғары - төрт ай бойы алуға құқығы бap.

   Өзін-өзі тексеруге арналған сұрақтар:
1. Әлеуметтік сақтандыруды ұғымы және оның ұйымдастыру  қағида-ларын атап беріңіз?

2. ҚР-ның  Мiндеттi әлеуметтiк сақтандырудың ерекшеліктерін ашып көрсетіңіз?

3. Еңбек ету қабiлетiнен айрылған, асыраушысынан айрылған және жұмысынан айрылған жағдайда төлемдер тағайындау үшiн өтiнiшке қандай құжаттар тіркіледі?

4.  Мiндеттi әлеуметтiк сақтандырудың негiзгi қағидалары атап беріңіз?

6.2 Жауапкершілікті сақтандыру
     Жауапкершілікті сақтандырудың мүліктісақтандырудан айырмашылығы-мүлікті сақтандыруда белгілі бір сомаға алдын ала анықталған немесе меншік нысаны сақандырылады, ал жауапкершілікті сақтандыруда – қорғаныс объектісі болып алдын ала анықталған мүліктік игілік емес, игілікті жақсы тұрмыс толығымен сақтандырылады. Жауапкершілікті сақтандырудың жеке басты, белгілі бір сақтандыру оқиғасы болған жағдайда өмірі мен еңбек қабілеттілігімен байланысты сақтандырудан да айырмашылығы бар. Жеке басты сақтандыру – белгілі бір соманы сақтандыру, ал жауапкершілікті сақтандыру – залалды, нұқсанды сақтандыру. 
     Жауапкершілік дегеніміз не және де залалды өтеу міндеті кімге байланысты болады? Жауапкершілік дегеніміз бір тұлғаның екінші тұлғаға келтірген шығынын өтеу міндетін білдіреді. Жауапкершілік белгілі бір әрекеттің немесе жіберелген қателердің болуы нәтижесінде, екінші тұлғаның игіліктері бұзылған кезде пайда болады. 
    Жауапкершілікті сақтандыру дегеніміз залалды, зиян шегуді сақтандыру және де ол сақтанушының шығын шегу мүмкіншілігінен құтқаруды мақсат етеді. Сақтанушы жеке тұлғаның шығын шегуі кінәрат-талап берілгеннен кейін, оның нақты бір мүлкі емес барлық игіліктеріне қауіп-қатер төнуді білдіреді. Сақтанушы заңды тұлға үшін жауапкершілікті сақтандыру олардың пассивтерінің ұлғаюын көрсетеді. 
     Сақтандырылушы үшін жауапкершілікті сақтандыру дегеніміз жауапкершілік бойынша барлық ниетті қорғауды білдіреді; сақтандыру сыйақылары  нәтижесінде анықталатын жауапкершілік тәуекелін сақтандырушыға аудару мүмкіндігі; сот ісін жүргізу шығындарын да сақтандырушыға аудару, өйткені залалды өтеу кінәрат-талаптары бойынша арнайы заң білімі жоқ адам өз бетімен күресе алмайды; сақтанушы мен зиян шегуші арасында келіспеушілік болып қалған жағдайда сақтандырушы үшінші тұлға ретінде болуға мүмкіншілік алады.

      Жауапкершілікті сақтандырудың объектісі дегеніміз сақтанушының келісімшартқа сәйкес пайда болатын және де өтелуге жататын үшінші тұлғаның өміріне, денсаулығына, мүлкіне және қоршаған ортаға өндіріс процесінде немесе басқа да жағдайларда келтірілген зиянымен байланысты мүліктік мүддесі. 

       Жауапкершілікті сақтандырудың субъектісі болып сақтанушылар, сақтандырушылар, сақтандырушы және пайда алушы тұлғалар болып табылады.

Қауіп көзі ретінде белгіленген көлік құралдарын пайдалану нәтижесінде үшінші тұлғалардың өміріне, денсаулығына және мүлкіне келтірілген залал орнын өтеумен байланысты, көлік құралдары иелерінің азаматтық-құқықтық жауапкершілігін міндетті сақтандырудың объектісі болып, Қазақстан Респуб-ликасының заңнамасымен бекітілген міндеттеріне қарай, сақтандырылған тұлғалардың мүліктік мұқтаждықтары табылады. Сақтандыру өтелімін төлеп беру арқылы, көлік құралдарын пайдалану нәтижесінде үшінші тұлғалардың өміріне, денсаулығына және мүлкіне келтірілген зиянның орнын толтыруда,  олардың мүліктік мұқтаждықтарын қорғауды қамтамасыз ету, көлік құрал-дары иелерінің жауапкершілігін міндетті сақтандырудың мақсаты болып табылады. 

Көлік құралдары иелерінің жауапкершілігін міндетті сақтандырудың негізгі қағидаларына мыналар жатады: 

· зиян шеккендердің мүліктік мұқтаждықтарын қорғауды қамтамасыз ету;

· көлік құралдары иелерінің жауапкершілігін міндетті сақтандыру бойынша сақтандыру полисінің қолда болу шартында көлік құралдарын пайдалану;

· көлік құралдары иелерінің жауапкершілігін міндетті сақтандыру келі-сім шарты бойынша тараптардың өз міндеттерін орындауын қамтамасыз ету;

· жол жүру қауіпсіздігін арттыруда көлік құралдары иелерінің экономикалық мүддесінің болуы.

Жеңіл, жүк автомобильдері, автобустар, микроавтобустар және көлік құралдары, олардың негізінде құрылған мотокөлік және оларға прицептер (жартылай прицептер), ішкі істер органдарының жол полициясы бөлімшелерінде тіркелген (мемлекеттік тіркеуге жататын) немесе Қазақстан Республикасының территориясына уақытша келгендер (әкелінгендер), сонымен қатар трамвайлар және троллейбустар; әр көлік бірлігі бойынша  көлік құралдарын пайдаланушылардың азаматтық-құқықтық жауапкершігі міндетті сақтандыруға жатады. 

Көлік құралдары иелерінің азаматтық-құқықтық жауапкершілігін сақтандыру бойынша ерікті келім шартын жасау, көлік құралы иесін міндетті сақтандырудан босатпайды. Қазақстан Республикасы қолдайтын халықаралық келісім шартқа сәйкес шетелде тіркелген көлік бойынша, көлік құралдары иелерінің жауапкершілігін міндетті сақтандыру келісім шарты Қазақстан Республикасының территориясына кірген жағдайда жасалмайды. Заңнамаға сәйкес ішкі істер органдарының жол полициясы бөлімшелерінде мемлекеттік тіркеуге және есепке алуға жатпайтын көлік бойынша,  иелерімен міндетті сақтандыру  келісім шарты жасалынбайды.  

Міндетті сақтандыру келісім шартында, мүліктің тауарлық құнын жоғалтуды қоса алғанда зиян шегушінің табысын жоғалтумен моральдық зиянды өтеуді, сонымен бірге тауарды жеткізу немесе жұмысты өндіру мерзімінің бұзылуымен байланысты айып-пұлдың орнын толтыруды және келісім шарттағы басқа міндеттемелерді қоспағанда,  зиян шегушінің мүлігіне немесе денсаулығына, өміріне зиян келтірумен байланысты міндеттемелер бойынша сақтандыру өтелімін жасау қарастырылады. Сақтанушыға (сақтандырылған) сақтандыру полисін беру арқылы, көлік иелерінің жауапкершілігін міндетті сақтандыру келісім шарты жазбаша түрде жасалынады. Көлік иелерінің жауапкершілігін міндетті сақтандыру келісім шартын жасаудың негізі болып сақтанушының өтініші табылады. 
Көлік құралдары иелерінің жауапкершілігін міндетті сақтандырудың келісім-шарттары келесі түрлерге бөлінеді:

1)стандарттық (қалыпты);

2) комплекстік  (кешенді).

Стандартты келісім бойынша көлік құралдарының бір және бірнеше иелерінің азаматтық-құқықтық жауапкершілігі сақтандырылуы мүмкін. Стандарттық келісім шарт сақтандырушының сақтанушыға көлік құралының әрбір бірлігіне берілген бөлек сақтандыру полисімен жасалады. Сақтандыру полисі сақтанушы және көлік құралы туралы мәліметтерді өзіне жинайды. Стандарттық келісім-шарт бойынша сақтандырылған болып, үшінші жаққа сақтанушымен тигізген зиянын айқындайтын сақтанушының азаматтық-құқықтық жауапкершілігі саналады, немесе:

1) сақтанушының өзі бар болған кезде басқа тұлғаның көлік құралдарын жүргізуге құқығы бар жағдайда, көлікті жүгізу;

2) жазбалы түрде рәсімделген сақтанушымен еңбектік және басқада келісім-шарт жасасқан тұлғаның көлік құралдарын басқаруы;

3) егер тигізілген зиян сақтанушының мойнына жүктелген жағдайда көлік құралдарын заңға қарсы ие болған тұлғаның көлік құралдарын басқаруы.

Кешенді келісім-шарт бойынша көлік құралдарының бір және бірнеше бірліктеріне ие болған жеке тұлғаның азаматтық-құқықтық жауапкершілігі сақтандрылуы мүмкін. Кешенді келісім-шарт сақтандырушының сақтандыру-шыға барлық көлік құралдарына берген бір сақтандыру полисімен жасалады. Сақтандыру полисі өзіне сақтанушы – жеке тұлға және барлық көлік құралдары туралы мәліметтерді жинақтайды. Кешенді келісім-шарт бойынша үшінші жаққа сақтанушымен тигізген зиянын айқындайтын азаматтық-құқықтық жауапкершілігі сақтандырылған болып саналады, немесе:

1) сақтанушының өзі бар болған кезде басқа тулғаның көлік құралдарын жүргізуге құқығы бар жағдайда, көлікті жүгізу;

2) егер тигізілген зиян сақтанушының мойнына жүктелген жағдайда көлік құралдарын заңға қарсы ие болған тұлғаның көлік құралдарын басқаруы.

Көлік құралдары иелерінің жауапкершілігін міндетті сақтандырудың келісім-шарты келесі жағдайларда тоқтатылады:

1) келісім-шарт мерзімінің түгесілуі (аяқталуы);

2) келісім-шарттың мерзімінен бұрын түгесілуі;

3) сақтандырушының бірінші сақтандыру оқиғасының тууына байланысты сақтандыру төлемінің іске асыруы.

Кешенді  келісім-шарт бойынша сақтандыру сыйақысы көлік құралдары-ның әр бірлігіне төленеді және осы сақтандыру полисінде  көрсетілген көлік құралдары үшін белгіленген сақтандыру сыйақысының көлемі сақтандыру сыйақыларынан ең үлкен көлеміне теңестіріліп анықталады. Көлік құралдарының иелері - Ұлы Отан соғысына қатысушулар және солармен бірдей құқыққа ие, І және ІІ топтағы мүгедектер қалыпты келісім шарт жасасқанда сақтандыру сыйақысы көлемінің 50% көлемінде төлейді. Сақтандыру оқиғасы болып көлік құралдары иелерінің жауапкершілігін міндетті сақтандыру  келісім-шартында көрсетілген, сақтанушымен көлік құралын пайдалану нәтижесінде үшінші тұлғаның мүлкіне және денсаулығына тигізген зиянның орнын толтырудағы, сақтанушының азаматтық-құқықтық жауапкершілігі болып танылады.

Мүлікке тигізілген зиянның көлемі, зиян келтірілген мүліктің қайта қалпына келтіруге кеткен құннан мүліктің есептелген амортизациясын алып тастаған соммасы негізінде анықталады. Мүлікке тигізілген зиянның көлемі сақтандыру жағдайының пайда болған күнгі нарықтық бағаның негізінде  есептеледі. Мүлік жойылған болып саналады, егер оны қалпына келтіру техникалық түрде мүмкін емес немесе экономикалық түрде негізсіз болса. Мүлікті қалпына келтіру экономикалық түрде негізсіз болып саналады, егер мүлікті қалпына келтіруге кеткен  шығындар сақтандыру жағдайының пайда болған күнгі нарық құнының 80% асып кетсе. Сақтанушы жауапкершілігінің шекті көлемі бір сақтандыру жағдайы бойынша (сақтандыру сомасы) мынаны құрайды (айлық есептік көрсеткішті есепке алғанда): 

- әр бір жапа  шегушінің  өміріне немесе денсаулығына тигізілген зияны және оның себебінен келесі жағдай болғанда,зиянның орны мынадай көлемде өтеледі:

· егер, ажал болған жағдайда                                 600;

· егер, мүгедектік қалпына келсе:

I    топ                                                                     500;

II   топ                                                                     400;

III  топ                                                                     300.

- мүгедектік қалпына  келмей денсаулығына зиян келтірілсе, жарақат алуы немесе басқа да зиян шегуде амбулаторлық стационарлық  емдеуге кететін шығынды өтеуде сақтандыру төлемінің көлемі емдеудің әр күні үшін 1,5 айлық есептік көрсеткішінен аз болмауы тиіс, бірақ 200 айлық есептік көрсеткіштен аспаған мөлшерде өтеледі;

·  жапа шегушінің мулігіне тигізілген зиян орны - тигізілген зиян көле-мінде, бірақ 400 айлық есептік көрсеткіштен аспаған көлемде өтеледі, ал бірнеше жапа шегушінің мүліктеріне зиян тигізілген жағдайда, оның орны – тигізілген  зиян көлемінде, бірақ барлық жапа шегушілерге 1000 айлық есептік көрсеткіш соммасынан көп емес, сонымен бірге сақтандыру  төлемі әр жапа шегушіге тигізілген зиянының пропорционалды  көлемінде өтеледі.

Сақтандырушыдан сақтандыру төлемін талап ету, сақтанушы немесе басқа да табыс алушы болып табылатын жеке тұлғаның  талабы жазбаша түрде және мынадай құжаттарды сақтандырушыға тапсыруымен жүзеге асырылады:

1. Сақтандыру полисін (оның көшірмесі).

2. Сақтандыру жағдайының болғанын растайтын және жапа шегушілерге тигізілген зиянның көлемін нақтылайтын  құжатты.

3. Жапа шегушінің уақытша еңбекке қаблетсіздігі жайында  денсаулық сақтау ұйымы анықтамасының көшірмесі немесе жапа шегушінің мүгедектік қалпына келу туралы арнайы мекемелердің анықтамасын (егер мұндай фактілер анықталса).

4. Жапа шегушінің өлімі туралы куәліктің наториалды расталған көшір-месі және жапа шегушінің өлімі – жағдайында табыс алушы (выгодо-приобретатель) зиянның орнын өтеу туралы құқығын растайтын құжатын.

5. Тәуелсіз эксперттердің келтірілген зиян көлемін бағалау туралы құжаттарын (мұндай құжат бар жағдайда).

6. Сақтанушының (табыс алушы - выгодоприобретатель) (жеке тулға үшін)  жеке күәлігінің көшірмесі немесе заңды тұлғаның өкіліне берген сенім хатының түп нұсқасы.

7. Сақтанушының (сақтандырылған) шығын көлемін растайтын,  сақтан-дыру жағдайына нұқсан келген  зиянның азайтылуы  немесе тоқтатылуы туралы құжатын.

8. Сақтанушының (сақтандырылған) немесе көлік құралын жүргізген тұлғаның жүргізуші күәлігінің көшірмесі және осы көлік құралын жүргізуге  мүмкіндік беретін құжаттың көшірмесі.

Құжатты алған күннен бастап сақтандыру төлемдері жеті жұмыс күні ішінде сақтандырушымен  төленеді. Егерде, сақтандыру төлемінің мөлшері табыс алушымен (выгодоприобретатель) өз пайдасына талап етілсе, бұл жағ-дайда сақтандырушы осы мерзімде дауылға салынбайтын бөлігін төлеп беру-ге тиіс. Дауылға салынған бөлігін сақтандырушы бейбіт келісім-шарт жасас-қан күннен бастап үш күннің ішінде  және осы дау бойынша шешімнің заң-дық күшіне енгені жайында соттың бекітілуімен төлеуі керек. Зиян шегуші-нің денсаулығы күрт нашарласа (мүгедектік және жоғары деңгейдегі мүгедек-тік байқалса) немесе өлім жағдайы орын алса, сақтандырушы зиян шегушінің түсірген арызы негізінде және осыған сәйкес құжат бойынша сақтандыру төлемінің сомасын қайта есептеуге міндетті. Тұлғаға бірнеше көлік құралдар- мен зиян тигізілсе, яғни әр көлік иесінің – көлік құралдар иелерінің жауапкер-шілігін міндетті сақтандыру келісім-шарттарының болған жағдайында, пайда алушы олардың әрқайсысынан сақтандыру төлемін алуға құқылы. Әр сақтандырушы сақтандыру төлемін жауапкершілік көлемі шеңберінде және сақтанушы  жауапкершілігінің көлеміне сәйкес төлейді. Осымен бірге барлық сақтандырушымен төленген сақтандыру төлемінің жалпы сомасы жапа шегушіге тигізілген шын зиянның көлемінен аспауы тиіс және әр сақтан-дырушы үшін қаралған жауапкершіліктің шектеулі көлемінен аспауы тиісті.

Сақтандыру төлемін төлеген сақтандырушы сақтанушыдан келесі жағдайларда төленген сома көлемін кері қайтару құқықтарына ие, егер: 

1) шұғыл қорғаныс және өте шұғылдылық жағдайында істелген әрекеттен тыс, сақтандыру жағдайын тудыратын  немесе оның пайда болуына әсер ететін, сақтанушының азаматтық-құқықтық жауапкершілігінің арнайы әрекеттер салдарынан пайда болуына қарай;

2) алкагольді, наркотикалық немесе токсикоманиялық ішкілік жағдайында көлік құралдарын жүргізу салдарының әсерінен сақтанушының азаматтық-құқықтық жауапкершілігінің пайда болуына қарай;

3) көлік құралын жүргізуге тұлғаның құқығы болмаған жағдайда;

4) көлік құралының техникалық бұзылуы туралы сақтанушы білген немесе білу керек салдарынан, яғни соттық талқылау  нәтижесінде сақтандыру жағдайының болуы анықталса;

5) көлік құралы оның техникалық қабілетіне сәйкес емес мақсатында қолданылса;

6) сақтанушы  әдейі сақтандыру жағдайының шығындарын азайту шараларын қолданбаса;

7) көлік құралын жүргізген тұлға көлік оқиғасы орын алған жерден жасырынса.

Сақтандырушы сақтандыру төлемін төлеуде толықтай немесе жартылай бас тарту құқығына ие, егер сақтандыру жағдайы мыналардың салдарынан орын алса:

1) шұғыл қорғаныс және өте шұғылдылық жағдайында істелген әрекеттен тыс, сақтандыру жағдайының пайда болуына бағытталған пайда алушының арнайы әрекеті негізінде;

2) Қазақстан Республикасының заң актілерінде белгіленген, әдейі қыл-мыстар және әкімшілік құқық бұзушылықтармен сақтандыру жағдайының байланысын тудыратын, пайда алушының әрекеттері негізінде. 

 Бұдан басқа сақтандырушының сақтандыру төлемін төлеуден бас тартудың негізі болып келесілер табылады:

1. зиянды келтірген тұлғадан сақтанушы шығындардың орнын толтыратын өтелімді алған жағдайда;

2. сақтандыру жағдайы туралы ақпаратты сақтандырушыға дер кезінде немесе мүлдем жеткізбеген жағдайда;

3. жүргізуге үйретуді орындарда немесе арнайы тексерулерде, көлік құ-ралдарының жарысында сақтанушымен көлік құралын  қолдану жағдайында;

4. көлік құралына тасу немесе тасымалдауда зиян тигізілген жағдайда;  

5. ақшалай, бағалы қағаз, алтын, күмістік бұйымдар, құнды заттар, әшекейлер, өнер туындылары және басқа құндылықтар түріндегі жапа шегушінің  мүлігіне зиян тигізілген жағдайда.

 Сақтандырушы сақтандыру төлемін төлеуден босатылады, егер сақтандыру жағдайы мыналардың салдарынан туындаса:

1) ядролық жарылыс, радияциялар және радиоактивтік жұғудың орын алуы;

2) әскери іс-қимылдар;

3) азаматтық соғыс, халықтық толқулардың әртүрлері, жаппай тәртіпсіздіктер және көтерілістер.

Өзін-өзі тексеруге арналған сұрақтар:
1. Көлік құралдары иелерінің жауапкершілігін міндетті сақтандырудың келісім-шарттары түрлерін сипаттап беріңіз?

2. Көлік құралдары иелерінің жауапкершілігін міндетті сақтандыруда көлік құралдарының әрбір бірілігіне жылдық сақтандыру сыйақысы қандай көлемде тағайындалады?

3. Сақтанушы жауапкершілігінің шекті көлемінің мөлшері бір сақтандыру жағдайы бойынша?

4. Сақтандырушыдан сақтандыру төлемін талап ету үшін сақтанушы  қандай құжаттарды тапсырады? 

5. Сақтандыру төлемін төлеген сақтандырушы сақтанушыдан қандай жағдайларда төленген сома көлемін кері қайтару құқықтарына ие?

6.4 Жолаушылар алдындағы тасымалдаушының азаматтық-құқықтық жауапкершілігін міндетті сақтандыру

Жолаушылар алдындағы тасымалдаушының азаматтық-құқықтық жауап-кершілігін міндетті сақтандырудың (әрі қарай – тасымалдаушы жауапкер-шілігін міндетті сақтандыру) объектісі болып тасымалданушының мүліктік қызығушылығы, яғни жолаушыларды тасымалдауда олардың өміріне, денсау-лығына  немесе мүлігіне келтірген зиянды өтеп беруде, Қазақстан Республи-касының азаматтық заңнамасында белгіленген  міндеттерімен байланысты тасымалдаушының мүліктік қызығушылығы табылады. Ал, жолаушыларды тасымалдау кезінде, сақтандыру өтелімін төлеу арқыры олардың мүліктік қызығушылығын қорғауды қамтамасыз ету, тасымалдаушы жауапкершілігін міндетті сақтандырудың мақсаты.

Тасымалдаушы жауапкершілігін міндетті сақтандырудың негізінде келесі қағидалар орын алады:

·  зиян  шегушілердің мүліктік қызығушылығын қорғауды қамтамасыз ету;

·  тасымалдаушы жауапкершілігін міндетті сақтандыру бойынша,   жолаушылардың сақтандыру полисінің негізінде оларды және мүліктерін тасымалдауын қамтамасыз ету;

· тасымалдаушы жауапкершілігін міндетті сақтандыру келісім-шарты бойынша тараптардың өз міндеттерін орындауды қамтамасыз ету.

Теңіз, ішкі су, әуе, автомобиль және қалалық электрлі көліктермен тасы-малдайтын, Қазақстан Республикасының тасымалданушылар резиденттерінің азаматтық - құқықтық жауапкершілігі сақтандыруға жатады. Сонымен бірге, жолаушыларды және  олардың мүліктерін тасымалдауда қолданылатын көлік құралының әр бірлігі бойынша тасымалдаушының жауапкершілігі сақтанды-руға жатады. Тасымалдаушыны, жолаушылардың алдында тасымалдаушы-ның азаматтық-құқықтық жауапкершілігін ерікті сақтандыру келісім шарты-ның жасалуы тасымалдаушы жауапкершілігін міндетті сақтандыру келісім-шартын жасау міндетінен босатпайды. Сақтандырушымен сақтанушының арасындағы жасалынатын келісім шарттың негізінде тасымалдаушы жауап-кершілігін міндетті сақтандыру іске асырылады. Бұл келісім шартта, мүліктің тауарлық құның жоғалтуды қоса алғанда зиян шегушінің табысын жоғал-тумен моральдық зиянды өтеуді, сонымен бірге тауарды жеткізу немесе жұмысты өндіру мерзімінің бұзылуымен байланысты айып-пұлдың орнын толтыруды және келісім шарттағы басқа міндеттемелерді қоспағанда,  зиян шегушінің мүлігіне немесе денсаулығына, өміріне зиян келтірумен байланыс-ты міндеттемелер бойынша сақтандыру өтелімін жасау қарастырылады. Келісім-шарт сақтанушыға  сақтандырушымен жазбаша түрде  сақтандыру полисін беру арқылы,  міндетті сақтандырудың осы түрі (сынып) бойынша қызмет етуге құқығын айқындайтын лицензиясы бар сақтандырушымен жасалынады. Бұл жерде, тасымалдаушы жауапкершілігін міндетті сақтанды-ру келісім шартың жасаудың негізі болып сақтанушының өтініші табылады.               

Темір жол тасымалдауларын атқаратын тасымалдаушы жауапкершілігінің міндетті сақтандыру бойынша, сақтандыру сыйақысының мөлшері, тасымал-даушы жауапкершілігін сақтандыру келісім шартының іске асыру мерзімінде Қазақстан Республикасы аумағы бойынша, жолаушыларды және олардың мүлігін тасымалдау қызметін көрсетуден табылған табыстын сомасынан   0,2 пайыздың көлемінде белгіленеді,  ол бір ай аралығында алынған табыстың көлемінен ай сайын төленентін сақтандыру қойылымы ретінде төленеді. 12-ай мерзімінен кем уақытқа тасымалдаушы жауапкершілігін міндетті  сақтандыру келісім-шартын жасасқанда  келесі көлемде сақтандыру сыйақылары белгіленеді.

Тасымалдаушы жауапкершілігін міндетті сақтандыру келісім-шартты сақтанушының сақтандыру сыйақысын төлеген уақытынан бастап күшіне енеді және тараптар үшін міндетті болады, ал оны бөліп төлеген кезде алғашқы сақтандыру қойылымы төленгеннен кейін енеді. Сақтандыру келісім шарты күшіне енген уақыттан бастап 12 ай мерзіміне жасалынады және барлық сақтандыру мерзімінде әрекет етеді, сонымен қатар өзінің іс-әрекетін алғашқы сақтандыру оқиғасы бойынша тоқтатпайды. Егер тасымалдау-шының жолаушыларды және олардың мүліктерін тасмалдауды іске асыру құқығы 12 айдан аз мерзімде бітсе, онда тасымалдаушы жауапкершілігін міндетті сақтандыру келісім-шарты тек сол кезеңде жасалады. Тасмалдаушы жауапкершілігін міндетті сақтандыру келісім-шартының мерзімінен ерте тоқталуы үшін сақтанушы (сақтанушының өлімі жағдайында - мұрагері) сақтандырушыға жазбалы түрде арыз береді

Темір жол тасымалдау қызметімен айналысатын  тасмалдаушының жолаушы алдындағы жауапкершілігін міндетті сақтандыру келісім-шартын жасасқанда, сақтандыру сыйақысының мөлшері тасмалдаушы жауапкер-шілігін міндетті сақтандыру келісім-шартын іске асыру мерзімі бойы, сақтандыру тәуекелін бағалау негізінде, Қазақстан Республикасынын аума-ғында жолаушы және олардың мүліктерін тасымалдау арқылы табылған табыстын көлемінен 0,5 пайыздан аспайтын шекте көбейтілуі мүмкін.          Темір жолдан басқа жолаушы тасымалдаудың басқа түрлерін іске асыратын тасымалдаушы жауапкершілігін сақтандыру келісім-шартың жасауда, сақтандыру тәуекелін бағалау нәтижесінде, сақтандыру сыйақысының мөлшері сақтандырушымен 50%-дан көп емес шекте  өсуі мүмкін.

Тасымалдаушы жауапкершілігін міндетті сақтандыру бойынша,  сақтан-дыру оқиғасы болып тасымалдаушымен жолаушыларды тасымалдаған кезде олардың мүлкіне, деңсаулығына, өміріне тигізілген зиянның орнын толтыру-дағы азаматтық-құқықтық жауапкершілігінің болу жасау фактісі саналады. Жапа шегушінің өміріне және деңсаулығына тигізілген зиян, өзіне, оның өлімі уақытша немесе тұрақты еңбек қабілеттілігінің жоғалуымен байланыс-ты зиянның материалдық түрін қамтиды. Жапа шегушінің өміріне және денсаулығына  тигізілген зиянның көлемі сәйкес ұйымдар берген құжаттар негізінде анықталады. Жапа шегушінің мүлігіне тигізілген зиян өзіне тасы-малдау  кезінде, тасымалдаушы тасымалдауға қабылдаған жүк немесе жолау-шының жанындағы мүлік,  жолаушының жойылған мәні бар және зақым-далған мүліктің құнын қамтиды. Жүктін жоғалуы, кемістігі және зақым-дауында немесе жолаушының жанындағы заттарына, тасымалдаушының кінәсы бойынша  тигізілген зиян көлемі келесі түрде анықталады:

· жолаушының жанындағы заттарының, жүктің жоғалу немесе жетіспеу жағдайында – олардың құнының көлемінде;

· жолаушының жанындағы заттары, жүктің зақымдалу жағдайында –  олардың құнының төмендетілген көлемінде, ал зақымдалған жүкті қалпына кетіру мүмкінсіз болғанда нақты құнының көлемінде;

· тасымалдауға берілген жүктің жоғалуы жағдайында оның бағасын жариялауымен бірге – жүктің жарияланған бағасы көлемінде төленеді.

Сақтандырушы жауапкершілігінің шекті көлемі бір сақтандыру оқиғасы бойынша келісіні құрайды (айлық есептеу көрсеткішінде):
1) теңіз және әуе тасымалдаулары бойынша:
- әр  жапа шегушінің өміріне  және денсаулығына зиян үшін:

ажал болған жағдайда – 2000;

мүгедектің белгіленуі:

I     топ – 1600;

ІІ    топ – 1200;

ІІІ   топ –   800;

- жарақат немесе мүгедектің белгіленуінсіз денсаулықтың басқа зақымдалуы – амбулаторлық немесе стационарлық емдеудің емдеу шығын-дары көлеміне тең, бір-ақ 200-ден көп емес;

- осымен бірге сационарлық емдеудің әр күні үшін айлық есептеу көрсекішінің 1,5-нан кем болмауы керек; 

- әр жапа шегушінің мүлкіне тигізілген зиян үшін - тигізілген зиян көлемінде, бірақ 250-ден көп емес;

2) темір жол, ішкі су және автомобильді тасымалдаулар бойынша:

- әр жапа шегушінің өмірі мен денсаулығына тигізіген зияны үшін: 

ажал болған жағдайда - 1000;

мүгедектің белгіленуі:

I     топ  - 800;

II    топ  - 600;

III   топ  - 400;

Тасымалдаушы жауапкершілігін міндетті сақтандыру келісім-шарты бойынша франшизасы  бір сақтандыру жағдайы және әр жапа шегуші бойынша айлық есептеу көсеткішінің 5 есе көлемін құрайды. Тигізілген зиянның көлемі белгіленген франшиза көлемінен асып кеткен жағдайларда сақтандыру өтелімі толық көлемде төленеді. Жапа шегүшінің өміріне және денсаулығына тигізілген зияны үшін сақтандыру төлемі франшизаның қолданылуынсыз іске асырылады.

Сақтандыру өтелімін төлеу туралы талаптар, сақтанушы немесе  табыс алушы болып табылатын басқа тұлғамен сақтандырушыға, сақтандыру төлемдерін төлеуге қажетті және міндетті құжаттар негізінде жазбалы түрде қойылады. Сақтандыру өтелімін төлеу туралы арызбен бірге, келесі түрдегі құжаттар талап етіледі:

- сақтандыру полисі (оның көшірмесі);
- сақтандыру жағдайын және жапа шегушілерге тигізілген зиян көлемін растайтын құжаты;

- тасымалдаушының, көлікте болған сақтандыру жағдайы туралы жасаған актісі;

- жолаушыға билет беру немесе заң жүзінде белгіленген бетімен безендірілген күәлік көрсеткіштер жағдайында, жол жүру билеті немесе оның орнын ауыстыратын, құжаты (билеттерді сату тізбесінің көшірмесі немесе тасымалдаушы арқылы расталған билет);

- уақытша мерзімді еңбекке жарамсыздық туралы денсаулық сақтау ұйымының анықтамасының көшірмесі немесе жапа шегушінің мүгедектігінің белгіленуі туралы арнайы мекемелердің анықтамасы - оның белгіленуі жағдайында;

- наториалды расталған, жапа шегушінің өлімі туралы жеке куәлік көшірмесінің және пайда алушының зиян орнын толтыру құқығын растайтын құжаты (көшірмесі) – оның мерт болған жағдайында; 

- жапа шегушінің жоғалған, жетпенген немесе зақымдалған мүлігінің тізімі – мүлекке зиян тигізілген жағдайында;

- сақтандыру оқиғасы болған кезде шығынның көлемін ескету немесе азайту мақсатында, сақтанушының шеккен шығындарын растайтын құжаты – олардың бар жағдайында.

Аталған құжаттарды сақтандырушымен алған күннен бастап, сақтандыру өтелімі 7 жұмыс күні ішінде төленеді. Егерде, сақтандыру төлемінің мөлшері табыс алушымен (выгодоприобретатель) өз пайдасына талап етілсе, бұл жағдайда сақтандырушы осы мерзімде дауға салынбайтын бөлігін төлеп беруге тиіс. Дауға салынған бөлігін сақтандырушы бейбіт келісім-шарт жасасқан күннен бастап үш күннің ішінде  және осы дау бойынша шешімнің заңдық күшіне енгені жайында соттың бекітілуімен төлеуі керек. Зиян шегушінің денсаулығы күрт нашарласа (мүгедектік және жоғары деңгейдегі мүгедектік байқалса) немесе өлім жағдайы орын алса, сақтандырушы зиян шегушінің түсірген арызы негізінде және осыған сәйкес құжат бойынша сақтандыру төлемінің сомасын қайта есептеуге міндетті.  Сақтандыру өтелімін қайта есептеуде алдан ала төленген сомалар есепке алынады.

Сақтандыру төлемін төлеген сақтандырушы сақтанушыдан келесі жағдайларда төленген сома көлемін кері қайтару құқықтарына ие, егер: 

- шұғыл қорғаныс және өте шұғылдылық жағдайында істелген әрекеттен тыс, сақтандыру жағдайын тудыратын  немесе оның пайда болуына әсер ететін, сақтанушының азаматтық-құқықтық жауапкершілігінің арнайы әрекеттер салдарынан пайда болуына қарай;

- алкагольді, наркотикалық немесе токсикоманиялық ішкілік жағдайында көлік құралдарын жүргізу салдарының әсерінен сақтанушының азаматтық-құқықтық жауапкершілігінің пайда болуына қарай;

- көлік құралын жүргізуге тұлғаның құқығы болмаған жағдайда;

- көлік құралының техникалық бұзылуы туралы сақтанушы білген немесе білу керек салдарынан, яғни соттық талқылау  нәтижесінде сақтандыру жағдайының болуы анықталса;

- сақтанушы  әдейі сақтандыру жағдайының шығындарын азайту шара-ларын қолданбаса.

Сақтандырушы сақтандыру төлемін төлеуде толықтай немесе жартылай бас тарту құқығына ие, егер сақтандыру жағдайы мыналардың салдарынан орын алса:

- шұғыл қорғаныс және өте шұғылдылық жағдайында істелген әрекеттен тыс, сақтандыру жағдайының пайда болуына бағытталған пайда алушының арнайы әрекеті негізінде;

- Қазақстан Республикасының заң актілерінде белгіленген, әдейі қыл-мыстар және әкімшілік құқық бұзушылықтармен сақтандыру жағдайының байланысын тудыратын, пайда алушының әрекеттері негізінде; 

- зиянды келтірген тұлғадан сақтанушы шығындардың орнын толтыра-тын өтелімді алған жағдайда;

- сақтандыру жағдайы туралы ақпаратты сақтандырушыға дер кезінде немесе мүлдем жеткізбеген жағдайда;

- ақшалай, бағалы қағаз, алтын, күмістік бұйымдар, құнды заттар, әше-кейлер, өнер туындылары және басқа құндылықтар түріндегі жапа шегушінің  мүлігіне зиян тигізілген жағдайда.

Сақтандырушы сақтандыру төлемін төлеуден босатылады, егер сақтан-дыру жағдайы мыналардың салдарынан туындаса:

3) ядролық жарылыс, радияциялар және радиоактивтік жұғудың орын алуы;

4) әскери іс-қимылдар;

5) азаматтық соғыс, халықтық толқулардың әртүрлері, жаппай тәртіпсіз-діктер және көтерілістер.

Өзін-өзі тексеруге арналған сұрақтар:
1. Тасымалдаушы жауапкершілігін міндетті сақтандырудың қағидаларын атаңыз?

2. Тасымалдаушы жауапкершілігін міндетті сақтандыруды іске асыруда көлік құралының бірлігіне сақтандыру сыйақыларының жылдық көлемі қандай мөлшерде белгіленеді?

3. Сақтандыру өтелімін төлеуге қажетті және міндетті құжаттар атап беріңіз?

4. Сақтандыру төлемін төлеген сақтандырушы сақтанушыдан қандай жағдайларда төленген сома көлемін кері қайтару құқықтарына ие?

5. Қандай жағдайларда сақтандырушы сақтандыру төлемін төлеуден босатылады?

7. САҚТАНДЫРУ ТАРИФТЕРІН ҚҰРУДЫҢ МӘНІ. АКТУАРЛЫҚ ЕСЕП
7.1 Сақтандыру тарифтерін  құрудың мәні және міндеттері
Сақтандыру тарифі –​ сақтандыру сомасының немесе сақтандыру сыйақысының қойылымы. Сақтандыру тарифі сақтандырудың міндетті түрлері бойынша тиісті заңмен белгіленеді. Сақтандырудың ерікті түрлері бойынша сақтандырушының өзімен  есептеледі. Сақтандыру тарифін есептеу  сақтаудың кез келген бойынша (актуарлық есептеу) берілген обьектіні  сақтандыру шығынын анықтау процесі болып табылады 

Актуарлық есептер көмегімен сақтанушыға  сақтандырушының   көрсет-кен  қызметінің өзіндік құны мен құны есептелінеді, сақтау қорын құрудағы әрбір сақтанушының  үлесі анықталды, яғни тарифтік қойылымның мөлшері анықталды. 

Берілген объектіні сақтандыру үшін қажетті шығындарды анықтау сақтандырушының  қызметіндегі ең күрделі процестердің бірі. Сақтан-дырудың бір түрін жүргізүге кеткен шығындарды есептеу формасы сақтан-дыру (актуарлық) калькулациясы деп аталады. Актуарлық  есеп айырысулар-дың негізгі міндеттері келесілер:

· жиынтық сақтандыру шеңберінде тәуекелдерді зерттеу және топтау;

· сақтандыру оқиғасының болуының математикалық ықтималдығын есептеу, жекелеген сақтандыру топтары, сондай-ақ жалпы жиынтық сақтандыру жағдайының салдарының жиілігімен ауырлығын анықтау;

· сақтандырушының жұмысын жүргізүге қажетті есеп айырысулардың және олардың даму тенденцияларын болжаудың материалық негізделуі;

· сақтандырушының қажетті резервтік қорын материалдық негіздеу осы қорлардың құрылуының нақты әдістері мен көздерін ұсыну.

Сақтандыру ісінің тәжірибесімен байланысты, актуарлық есепайырысу-лардың мынадай бірқатар ерекшеліктері бар:

· бағалауға ұшырайтын оқиға ықтималдық  сипатқа ие, бұл сақтандыру төлемдерін төлеу кезінде көрініс табады;

· жекелеген жылдарда жалпы заңдылық сақтандыру  төлемдерінде  тербелісте болатын кездейсоқ оқиғалар  арқылы көрінуі  сақтандырушының  көрсеткен қызметінің өзіндік құны бүкіл  сақтандыру  соммасына қатысты есептеледі;

· сақтандырушының арнайы резервтерін ерекшелеудің  қажеттігі, осы резервтердің оптималды мөлшерін анықтау;

· сақтандыру оқиғасымен байланысты толық немесе жартылай шығындардың болуы, бұл арнайы кестелер көмегімен уақытпен кеңістікке оның  көлемін  ашу қажеттігін анықтайды;

· сақтандырушы төлемдері  сақтандырумен қамсыздандыру арасындағы  теңдікті орнату.

 Актуарлық есеп айырысулар теориясының негізі  XVIIғ. Д. Граунт, Янадс Витта, Э. Галлей еңбектерінде қаланды. 1662-ж.ағылшын ғалымы Д. Граунт-тың "Өлімділік  бюллетенінде жасалған  табиғи және саяси бақылаулар" атты еңбегі басылды. Ол бірінші болып адамдар  өлімі тұралы мәліметтер жасады және өлімділік кестесін тұрғызды. Осы уақытта голландиялық ғалым Ян де Витт   өмірлік рентаны сақтандыру тарифтері атты еңбегін шығарды. Онда ол  ақшаның  өсу  нормасымен  сақтанушының жасына байланысты сақтандыру жарнамаларын есептеу әдісін көрсетті. 

Актуарлы есеп айырысулар тиориясының одан әрі дамуы ағылшын астраномы Э.Галлей еңбектерінде жалғасын тапты.Ол өлімділік кестесіне анықтама берді. Өлімділік кестесі-өлімнен кейін туылғандар жиынтығының жас бойынша азаюын көрсететін өзара  байланысты  өлшемдердің  реттеме  қатары.  Бұл  жас көрсеткіштерінің жүйесі  келесілерді  өлшейді:

· әттүрлі  өмір кезеңдерінде,  өлім  жағдайларының  жиілігін;

· әрбір жасқа дейін,  өмір сүрушілердің  үлесін;

· өмір ұзақтығы.

Сақтандыруда сақтандыру тарифтерінің 3-түрі қолданылады:

· орташа;

· диференциялды;

· жеке.

Орташа сақтандыру тарифтері - сақтандыру жиынтығына кіретін объектілердің жеке индивидуалды ерекшеліктері сақтандырушыға қызықтырмаған жағдайда қолданылады. Орташа тарифті сақтандыру сомасының залалы тұрақты деңгейінде мақсатқа сай қолданылады, өйткені залалдың өсімді болған жағдайда кезең соңында орташа тариф қажеттіден төмен болады және сақтандырушыға сақтандыру өтемін төлеуге қаражаттар жетпеуі мүмкін.  Орташа тариф міндетті сақтандыруда да қолданылады, ол сақтандырушыға жататын біртекті объектілер көпшілігін қамтитын бас шарттарды жасасуда пайдаланылады.
Анықталған белгілері бойынша топтарға біріктірілген нақты объектілер мен тәуекелдерге арналған сақтандыру жарнасының қойылымын  білдіретін сараланған (дифференцияланданған) сақтандыру тарифі жиі пайдаланы-лады. Мысалы, мұндай топтастыру табиғи жағдайы әртүрлі аудандарды ұқсас құрылыстарды сақтандыруда қажет. Шетел мемлекеттерінде сараланған тариф автокөлік иелерінің азаматтық жауапкершілігін міндетті сақтандыруда пайдаланады. 

Жеке (индивидуалды) тарифтер 2 түрлі болуы мүмкін:

· тиісті сақтандыру қызметінің қауіптілік дәрежесіне сүйене отырып, нақты экономикалық есептеу түрінде;

· жеңілдіктерді (бонустар) немесе үстемақылар (манустар), қолдану арқылы құралатын тарифтік қойылым түрінде.

Бұл жеңілдіктер анықталған және сараланған тарифтерде белгілі бір сақтанушы тәуекелінің экспертті немесе статистикалық бағаларының төмендеуі немесе көтерілуіне сүйене отырып қоладанылады.

Жеке тарифтерді есептеу өте күрделі және статистикалық мәліметтердің жеткіліктілігіне сүйенеді, алдын ала метематикалық және экономикалық талдау жүргізуді талап етеді. Мұндай тарифтерді пайдалану типтік емес тәуекелді аса үлкен объектілерді сақтандыруда ақталады. 

Тарифтік қойылымының таза сыйақыға есептегенде тиісті үстемақы-лардың басты бөлігі – істерді жүргізу шығындары. Мұнда сақтандыру шартын жасау мен қызмет көрсету шығындары кіреді. Себебі қызметті атқаруға әсер ететін көптеген факторлар бар, бұл шығындарды нормалау бойынша жалпыға бірдей кепілдеме жоқ. Сақтандыру тәжірибесінде сақтандыруға қойылған ішкі қызмет істері және сақтандыру қоғамының сыртқы желі істерінің шығындарын айыра білу қалыптасқан. 

Шығындарды тұрақты және өзгермелі шығындарға бөлуге болады. Істерді жүргізуге өзгермелі шығындарды бөлек сақтандыруға (сақтандыру түрі, бөлек сақтандыру полисі) жатқызуға болады. Тұрақты шығынды бөлек сақтандыруға жатқызуға болмайды. Олар жасалған сақтандыру шарттарының бүкіл портфеліне жүктелуі керек. Тұрақты және өзгермелі шығындар іс-әрекет мерзімі бір жылдан астам сақтандыру шарттарының актуарлы есептеулерінде қолданылады. Салыстырмалы тұрақты шығындар сақтандыру қызметінде тербелістерге тәуелсіз, яғни берілген сақтандыру ұйымы персоналдық жұмыс бастылық деңгейінен тәуелсіз. Сақтандыру қойылымын есептеуде сақтандыру жарналары сақтандыру сомасы және өтеу мерзімін жауып қана қоймайды, сонымен қатар сақтандыру ұйымын ұстау шығындарын ескеру керек. Сонымен байланысты қызметті жүргізу шығын-дарын келесідей жіктеуге болады: 

· ұйымдастырушылық;

· аквизициондық;

· инкассациялық;

· ликвидациялық  (тарату);

· басқару.

Ұйымдастырушылық шығындары - сақтандыру қоғамын құрумен байланысты. Олар сақтандырушының активтеріне жатқызылады.       

Аквизициондық шығындар – сақтандыру агенттігінің делдалдылығы арқылы жаңа сақтанушыларды тарту және жаңа сақтандыру шарттарын жасау мен байланысты сақтандыру компаниясының өндіріс шығындары.                  

Инкассациялық шығындар – қолма-қол ақша айналымын, сақтандыру төлемдерінің түсімдеріне қызмет көрсетумен байланысты. Олар сақтандыру төлемдерін қабылдау туралы квитанция құжаттарын және есеп құжат тізімдерін жасау шығындары. 

Тарату шығындары – сақтандыру оқиғасы залалын жою шығындары. Оларға таратушылардың (зиянды таратумен айналысатын тұлғалар) еңбек ақысын төлеу, куәгерлік, сот шығындары, пошта – телеграф шығындары, сақтандыру өтемін төлеу шығындары кіреді.

Басқару шығындарын – жалпы басқару шығындары және мүліктік басқа-ру шығындарына бөлуге болады. Олардың үлкен бөлігі берілген сақтандыру компаниясының жұмыстылық деңгейіне тәуелді. Сақтандыруды ұйымдас-тыру кешені, ақпараттық-аналитикалық, сақтандырушыларға қолайлығын, тартылымдығын және сақтандырушы операциялары табыстылығын қамтама-сыз ететін тарифтік анықтамаларды қолдану әзірлеуге бағытталған экономи-калық шаралар маңызды роль атқарады. Тарифтік саясат келесі қағидаларға негізделеді: 

- Тарифтік саясаттың бірінші қағидасы ретінде елде сақтандыру қатынастарының баламалылығын айтуға болады. Ол нетто-ставканың зиян ықтималдығына максималды сәйкес болуы керек.  Тарифтік қойылымдар аумақтық бірлік маштабының 5-10 жылға белгіленеді. Осы масштабта белгіленген кезенде төлем түрінде төленген сақтандыру жарнасының қайтарылуы керек. Баламалық қағидасы зиянының тұйықталған үлестірме жүйесі ретінде сәйкес келеді.

- Тарифтік қойылымдардың қол жететіндігі сақтанушылардың  саны және сақтандырылған объектілерінің мөлшеріне тура тәуелді болады. Неғұрлым сақтандыруда сақтандырылған тұлғалар және объектілер көп болса, соғұрлым әр адамға зиян үлестірмесінің кіші үлесі жетеді. Ол тарифтік қойылымды төмендетеді және  сақтандыруға кол жеткізеді.

- Сақтандыру тарифтері мөлшерінің ұзақ уақыттағы тұрақтығы. Егер сақтандыру тарифтері көптеген жылдар аралығында өзгермесе, онда сақтанушыларда сақтандыру компаниясының қаржылық тұрақтылығына сенімділік артады. Егер сақтандыру сомасының залал көрсеткіштері төмендесе тарифтер өзгермеген жағдайда сақтандыру жауапкершілігі көлемін арттырған жөн. Шығындардың тұрақты өсу жағдайында тарифтер көтеру соңғы іс-шара болып табылады. Сақтандыру сомасының шығындылық көрсеткіштерін төмендету арқылы сақтандыру жауапкершілік қөлемін ұлғайтуға қол жеткізіледі. Сақтандыру жауапкершілігі – сақтандырушының сақтандыру сомасын немесе сақтандыру өтемін төлеу міндетті. Заңмен немесе сақтандыру шартымен белгіленеді. Сақтандыру жауапкершілігінің көлемімен, яғни сақтандыру тәуекелдерінің белгілі тізбесімен сипатталады - сақтандыру жағдайы болған уақытта төленетін төлемдермен. Сақтандырудың нақты объектісіне қатысты қауіптің тізбесіне байланысты, сақтандыру жауапкершілігінің көлемі нақтыланады. 

- Сақтандыру жауапкершіліктің көлемін кеңейту, егер оны қолданыс-тағы тарифтер мүмкіндік берсе жүзеге асырылады. Сақтандырушы қызме-тінде бұл қағиданы сақтау басыңқы, өйткені сақтандыру сақтандырушының мүдделеріне сәйкестілігі арта түседі. Сақтандыру жауапкершілігін кеңейту сақтандыру сомасының залал көрсеткіштерін төмендету арқылы қамтамасыз етіледі.

- Сақтандыру операцияларының өзін-өзі өтеуін және табыстылығын қамтамасыз ету. Есептелген және тарифке сәйкес сақтандыру жарналары, сақтандыру төлемдерінің мөлшерін және табыстардың шығыстарға қарағанда белгілі бір мөлшерде арттыруын қамтамасыз етеді. Бұл артықшылық тарифтік ставкаға жоспралы түрде жүктеме салынуы мүмкін. Бірақ, егер қолайлы жылда сақтандыру сомасының нақты залалы қолданыстағы нетто-ставкадан төмен болса, онда үнемділік екі бағытқа бөлінуі керек: 

а) сақтандырушының босалқы қорына;

б) пайданы толтыруға. 

Сақтандыру тарифін есептеудің негізінде сақтандырудың келесі белгілері жатады:

· зиянның тұйық үлестірмесі;

· төлеуге арналған (нетто-төлемдер) сақтандыру төлемдерінің қайтарылымдығы 

Бұл белгілер мынадай теңдікпен көрсетіледі:

П=В, мұндағы В-төлемақылар;П-төлемдер

Нетто – ставканы есептеу осы теңдікке сүйенеді. Теңдік тек есептеу мезетінде жұмыс істейді. Осыдан кейін бұл теңдік бұзылады, өйткені тәуекел мен шығындар үздіксіз өзгереді. Бағалар алдын ала және нақты шығындар негізінде белгіленетін қоғамдық өндіріс пен қызмет саласымен салыстырғанда сақтандыру сыйақылары сақтандырушының нақты төлемдеріне сәйкестігі сирек кездеседі. Сақтандыру залалы да, сақтандырушының  шығындары да - болжамды көрсеткіштер. Үлкен сандар заңы аз мөлшерде көрінетін кіші жиынтықтарға үлкен дәрежеде қатысты.                Сақтандыру жарналарын есептеудің екі жүйесі қалыптасты: кейінгі және алдыңғы. Кейінгі жүйенің мәні сақтандыру қатысушыларының біреуіне тиген заянды, барлық қатысушылраға үлестіру. Залалды  бөлу сақтандыру оқиғасы болғаннан кейін, зиян сомасы белгілі болған кезде. Қазіргі бұл талап сирек қолданылады. Қазіргі уақытта сақтандыру жарналарын төлеуде алдыңғы нысан пайдаланылады, яғни тарифтер негізіндегі. 

Тарифтерді есептеудің келесі кезеңдерін атап айтуға болады: 

- Сақтандыру жиынтыққа кіретін бөлек объектінің есептеу бірлігін анықтау. Бұл бірлік натуралдық, сонымен қатар бағалық мазмұнда болады. Бұл бірлік бөлек аймақта, жалпы мемлекетте және т.б. бойынша қарастырылуы мүмкін.

- Берілген есептеу бірлігінің тәуекел деңгейін анықтау. Ол экономикалық статистика арқылы жүзеге асырылады. Нәтижесінде жалпы және белгілі бір уақыт мезетіне сақтандырылатынын ықтималды төлемдер көлемі есептеледі.

- Содан  кейін жиынтыққа кіретін әр есептеу бірлігіне түсетін тәуекелдің бір бөлігі ретінде орташа өлшемі белгіленеді. Бұл сатыда,  тәуекел бірлігінің орташа статистикалық ықтималдығы және әр объектінің берілген оқиғаға ерекше тәуелділігінің нетто-қойылымының  тәуекел бөлігі есептелінеді. 

- Тәуекел ауытқуына әсер ететін факторларды және қажеттілігі болса тәуекел үстемесін анықтаймыз. Тәуекел үстемесін есептеудің бірнеше тәсілі бар - дисперсия тәсілі, стандартты ауытқу тәсілі;

- Нетто - қойылымды қалыптастыру: сақтандыру сомасының орташа залалдығының қажеттігі бойынша тәуекел үстемесін қосамыз, яғни толық нетто - қойылымды қалыптастырамыз.

- Берілген сақтандыру түрінің операциялары бойынша өзіндік құнын бейнелейтін жеткілікті сыйақыны анықтаймыз. Ол іс жүргізу шығындарына қосылған нетто-қойылымға тең.

- Қажетті емес, бірақ мақсатқа сай болатын әртүрлі үстемелердің жеткілікті сыйақыға қосылуының қажеттігін зерттейміз. Көбінесе мұндай үстеме тарифтің бір бөлігі болып табылатын, алдын алу шаралар қорына аударымға арналған. Қор сақтандыру оқиғаларының алдын алу шараларын жүзеге асыру көзі ретінде қызмет атқарады, яғни амалдар арқылы сақтандырудың қаржылық тұрақтылығын күшейтеді. 

- Тарифтік ставкаға  енгізілетін пайданың оптималды көлемі анықталады. Кейбір жағдайларда есептеме берілген кезеңде аяқталмай бірнеше сатылардан өтеді де сақтандырушы алдында тұрған әлеуметтік- экономикалық мәселелерге байланысты тариф түзетілуі мүмкін.  

7.2 Сақтандыру жарнасының мәні және оның түрлері

Сақтандыру жарнасы үш тұрғыдан қарастырылады: экономикалық, заңна-малық және математикалық. Сақтандыру жарнасының экономикалық мәні жағымсыз оқиғалардың зиянды әсерінен өз мүдделерін сақтау мақсатында сақтанушымен бөлінетін ұлттық табыстың бөлігі ретінде көрінеді. Заңнама-лық тұрғыдан сақтандыру жарнасы сақтандыру жауапкершілігінің ақшалай көрінісі деп анықталған, сақтандыру шартын жасасушылармен расталады. Математикалық мағынада сақтандыру жарнасы сақтанушының сақтандыру-шыға кезенді қайталанатын төлемі. 
Сақтандыру жарнасын есептеу тәртібі. Егер:

· В - өмірді сақтандыру бойынша сақтандырушы міндеттеменің көлемі болса;
· Ах - бір рентаның құны, мұндағы х-сақтандыру жарнасын төлейтін тұл-ғаның жасы;

· Рх - сақтандыру жарнасы.

Онда Рх=В/Ах, егер, сақтаныдыру жарналары өмір бойы төленсе, немесе:

         Рх=В/LtАх, егер, сақтаныдыру жарналары мерзімді болса.

Келтірілген формулалар сақтандыру жарнасы математикалық мағынада тек орташа шама ретінде көрініс табуы мүмкін, яғни сақтандыру портфелінің бір полисіне сәйкес келетін сақтандырушының барлық міндеттемелерінің бөлігі ретінде.

Сақтандыру жарнасы сақтандырушы жауапкершілігі сақтандыру жиын-тығының ішінде бөлек алынған бірліктерге бөлінуін көрсетеді. Оның көлемі көптеген факторларға тәуелді. Бәрінен бұрын жеке және мүліктік сақтан-дырудың салалық ерекшеліктеріне байланысты. Жеке сақтандыру бойынша нетто-ставканы анықтағанда өлім, мүгедектік, зақым  ауру ықтималдығын болжау керек. Шарттың сақтандыру сомасының көлемі және пайда нормасы назарға алынады. Мүліктік сақтандыру бойынша нетто-ставканы анықта-ғанда келесі факторлар ескеріледі:

· сақтандыру оқиғасының болу ықтималдығы;

· тәуекелдің жиілігі және ауырлығы;

· шарттың сақтандыру сомасының көлемі.

Мүліктік сақтандыруда маңызды еместігіне байланысты пайда нормасы назарға алынбайды. Сақтандыру жарнасы өзінің арнауына байланысты келесі түрлерге бөлінеді: тәуекел сыйлығы, жинақтау сыйлығы, нетто сыйлығы (жарна), брутто сыйлығы.
Тәуекел сыйлығы – тәуекелді жабуға арналған ақшалай түрде сақтандыру жарнасының бір бөлігін білдіретін таза нетто- сыйлық. Тәуекел сыйлығының көлемі сақтандыру оқиғасының ықтималдық дәрежесіне тәуелді. Тәуекел жарнасының тәуекелдің уақыт және кеңістікте болуы ықтималдығының туындысы ретінде қарастыруға болады. 

Жинақтау сыйлығы өмірді сақтандыру шарттарында болады. Ол сақтан-дыру мерзімі аяқталғанда сақтандырушының төлемдерін жабуға арналған. Жинақтау сыйлығының көлемі сақтандыру шартының жұмыс атқару мерзі-мінде өзгеруі мүмкін. Тәуекел сыйлығы мен жинақтау сыйлығын үйлестіру және сақтандыру жағдайларын нетто-сыйлық сақтандыру шартының жұмысын атқару мерзімінде өзгермейтіндей құру қажет. Нетто-сыйлығының белгіленген көлемі уақыт өткен сайын тәуекелдің өсуіне байланасты тәуекел сыйлығы көбейеді, ал жинақтау сыйлығы азаяды. Мұндай жағдайда нетто- сыйлық құрылғыларының жалпы тепе-теңдігін қолдайды.  

Нетто-сыйлық – сақтандырудың берілген түріне белгілі уақыт аралығын-да сақтандыру төлемдерін жабуға қажетті сақтандыру жарнасының бөлігі. Нетто-сыйлық көлемі тәуекел дамуына тура тәуелді. Нетто-сыйлық тәуекел сыйлығына тең болады, егер тәуекел дамуының жалпы жоспарлығы орын алса. Бірақ сақтандыру жарнасы берілген төлемдердің орташа мөлшері бол-ғандықтан, оның оң және теріс ауытқулары болуы мүмкін. Кепілдік үстемесі мүмкін ауытқулардың орнын толықтыруы тәуекел сыйлығына жасалады.

Жеткілікті сыйлық сақтандырушының шығындарына кіретін нетто-сыйлықпен жүктеме сомасына тең болады. Жектілікті сыйлық брутто-сыйлық немесе тарифктік қойылым ретінде қарастырылуы мүмкін. 

Брутто-сыйлық – сақтандырушының тарифтік қойылымы. Алдын алу шараларын жүргізу, жарнама және насихат, сақтандарудың зиянды түрлерінің шығындарын жабу және басқалармен байланысты жеткілікті жарна мен шығындарды жабу үстемдерінен құралған. Брутто – қойылымға кіретін әрбір үстемелік элемент, тарифтік қойылым ставканың өсуіне әкеледі.

Өзін-өзі тексеруге арналған сұрақтар:
1. «Сақтандыру тарифі» және «актуарлы есептеу» түсініктерінің мәнін ашыңыз?

2. Актуарлы есептердің мақсаттары мен ерекшеліктерін атаңыз?

3. Актуарлы есептеулер теорияларының негізін кім қалады?

4. Сақтандыру тарифтерінің қандай түрлерін білесіңдер?

5. Қызметті жүргізу шығындарын жіктеңіз?

6. Тарифктік саясаттың қағидаларын атаңыз?

7. Тарифтерді есептеу кезеңдерін сипаттаңыз?

8. Сақтандыру жарнасының мәнін ашыңыз?
8. САҚТАНДЫРУ ҚЫЗМЕТІНДЕГІ ҚАЙТА САҚТАНДЫРУДЫҢ ЭКОНОМИКАЛЫҚ МӘНІ
8.1 Қайта сақтандырудың түсінігі және экономикалық мәні
Қайта сақтандыру – бұл сақтандыру  келісімінің мүмкіндігінше балансталған портфелін құру, сақтандыру операцияларының қаржылық тұрақтылығы мен рентабельдігін қамтамасыз ету мақсатында сақтандырушы өзінің қаржылық мүмкіндігіне қарай сақтандыру тәуекелдерінің бір бөлігін, жауапкершілікті қабылдай отырып, басқа сақтандырушыға келісілген жағдайлармен сақтандыруды тапсыруда туындайтын экономикалық қатынастар жүйесі, яғни тәуекелдерді қайта бөлу. Қазіргі уақытта кез-келген сақтандыру компаниясы  сақтандыру сомаларының тұрақты өсуі есесінен, қатаң қайта сақтандырумен қамтамасыз ету тәуекелін ала алады. Қайта сақтандыру бірнеше компаниялар арасындағы мүмкіндігінше ірі төлемдерді қайта бөлуге және сақтандыру портфелін қорғауға көмектеседі.

Қайта сақтандырушы немесе цедент – бұл сақтандыру тәуекелік мойнына алатын және оны толығымен немесе бөліктеп  қайта сақтандыруға басқа сақтандырушыға беретін сақтандырушы. Қайта сақтандыру тәуекелін мойнына алған сақтандырушы, қайта сақтандырушы деп аталады. Қайта сақтандыруда тәуекелді жеткізумен көбінесе қайта сақтандыру брокері айналысады. Қайта сақтандыру тәуекелін ала отырып, қайта сақтандырушы оны бөліктеп, үшінші сақтандырушыға бере алады. Мұндай операция ретроцессия деп аталады, ал ретроцессияға тәуекелді беруші қайта сақтандырушы – ретроцессионер деп атайды.

Қайта сақтандыру туралы мәселені қарастырғанда, әрбір сақтандыру компаниясы оның  мақсатқа жету жолында экономикалық тиімділікті, сондай-ақ қайта сақтандыру бағасын ескеретіндей болу керектігін ұмытпауы керек. Қайта сақтандыру  бағасы – бұл қайта сақтандырушының есептелген үлесі ғана емес, сонымен қатар, қайта сақтандыру тәуекелін жеткізумен байланысты жұмыстарды жүргізудегі компания шығындары да болып табылады. Мұндай шығындарға қайта сақтандыру келісімдерін рәсімдеу,  клиенттердің карточкаларын  жасау, есеп және т.б. жатады. 

Қайта  сақтандырудың көлемін дұрыс анықтау әрбір сақтандыру компаниясы үшін зор. Цеденттің жеке  ұстап қалуы - сақтандыру компания-сының сақтандырылатын тәуекелдің белгілі үлесін аз жауапкершілігінде қалдыратын экономикалық негізделген сома деңгейі. Мұнда қайта сақтандыру келісімінің неғұрлым кең тараған, танымал формасы, яғни эксцедентік формасы туралы айтылуда. Жеке ұстап қалудың анықтауға әсер ететін бірқатар факторларын қарастырайық:

· сақтандырудың түрлері мен сақтандырылатын тәуекел бойынша орташа  шығындылық, яғни бұл жерде жеке ұстап қалу шегі анықталады;

· сыйақы көлемі – тәуекелдердің жалпы көлемінен минималды ауытқыда  сыйақының көлемі неғурлым жоғары болса, соғурлым жеке ұстап қалу шегі жоғары болады;

- сәйкес сақтандыру түрі бойынша операциялардың орташа табыс-тылығы - операциялар неғұрлым табысты болса, жеке ұстап қалудың шегі соғұрлым жоғары денгейде бекітіледі;

· сақтандырылған объектілердің территориялық бөлінуі – сақтанды-рылған объектілер бір зонада неғұрлым көп жинақталған болса, жеке ұстап қалу шегі соншалықты төмен болады;

· жұмыс жүргізу бойынша шығындар  көлемі – сақтандырудың белгілі бір  түрі бойынша жұмыстар жүргізу шығындары өте жоғары болса, онда сақтандыру компаниясы   жеке ұстап қалу  шегін осы шығындар қайта сақтандырушыға аударылған жағдайда және комиссиондық сыйақы есебінен жабылып кеткен жағдайдағы деңгейге қоюға тырысады.

Өзін-өзі тексеруге арналған сұрақтар:
1. Сақтандыру қажеттігі мен мақсаты неде?

2. Сақтандыру қандай жағдайлар мен себептерге байланысты пайда болады?

3. Сақтандыру – экономикалық категория ретінде және оның экономика-лық мәні неде?

4. Қайта сақтандыру түсінігін және оның мәнін ашыңыздар?

9. САҚТАНДЫРУ ҰЙЫМЫНЫҢ  ҚАРЖЫСЫН ҚАЛЫПТАСТЫРУ
9.1 Сақтандыру ұйымының табысы мен шығыстары

Сақтандыру ұйымының табысы – сақтандыру және өзге де заңмен тыйым салынбаған қызметтерді жүзеге асыру нәтижесінде түсетін ақша қаражат-тарының жиынтық сомасы. Сақтандыру қызметінен түсетін табыстардың басты элементі – сақтандыру жарналары және сақтандыру сыйақылары.

Сақтандыру ұйымының табыс көлемі сақтандыру портфелінің құрамы мен құрылымына, тарифтік саясатына, маркетингтік стратегиясына және басқа да факторларға байланысты. 

Сақтандырушының сақтандыру сыйлықақыларын жинақтауы объективті факторлармен айқындалады, яғни нарық коньюктурасымен заңнамалық нормативтік құқықтық база салық салу жүйесінен мемлекеттің әлеуметтік қорғаудың даму деңгейімен және т.б.

Аталған факторлар сақтандыру ұйымының сақтандыру төлемдерінің ағынын арттырып немесе тежеп отырады.

Сақтандыру ұйымының табыстарын 3 топқа жіктейміз:

1. Сақтандыру қызметін жүзеге асырумен байланысты табыстар:

· Сақтандыру шарты бойынша сақтандыру жарналары

· Сақтандыру бойынша сыйақы

· Сақтандыру агенті және брокерінің көрсеткен қызметі үшін сыйақы

· Сақтандыру қызметімен байланысты өзге де табыстар

2. Инвестициялық қызметтен түскен өзге де табыстар – инвестициялық табыс сақтандыру ұйымы үшін маңызды табыс көзі болып табылады. Сақтандыру операциялары бойынша шығынды жабуға мүмкіндік береді, инвестициялық табыстарға банктік салымдар бойынша сыйақы, акция бойынша дивидент, бағалы қағаздар бойынша табыс және т.б. жатады.

3. Өзге де табыстар – негізгі құралдар, материалдық құндылықтар мен өзге де активтерді сатудан түскен табыс, мүлікті жалға беруден түскен түсім, сақтандыру қызметін жүзеге асырумен байланысты емес, заңға қайшы келмейтін қызметтерді жүзеге асырумен байланысты табыс.

Сақтандыру шартының жіктелімі:

· Сақтандыру келісімшартын дайындаумен байланысты шығыстар;

· Сақтандыру келісімшартын жасау және орындаумен байланысты шығыстар;

· Сақтандыру оқиғасы болған жағдайдағы шығыстар;

· Сақтандыру қызметімен байланысты емес шығыстар және ағымдағы шығыстар.

Сақтандыру келісімшартын жасағанға дейін немесе сақтандыру өнімін өткізгенге дейін сақтандыру ұйымы жарнама, өнімді нарықта өткізу, келісім-шартты дайындау тәуекелді бағалау, кеңес берумен байланысты шығыстар, келісімшартты жасау, оны жүргізу және орындау көп шығындармен байла-нысады. Келісімшарт орындаумен байланысты шығындардың негізі залалды қаржыландыру және сақтандыру өтемақысын қамтамасыз етумен байланысты. 

Сақтандыру ұйымының қаржы қорлары меншікті капитал мен тартылған капиталынан тұрады. Сақтандыру компаниялары сақтандыру резервтерін қалыптастырады. Сақтандыру резервтерінің мақсаты және оларды қалыптас-тыру тәртібі әр түрлі. 

Сақтандырудың қолданылып жүрген шарттары бойынша қабылдаған міндеттемелерін орындауды қамтамасыз ету үшін сақтандыру ұйымының актуарий есептеген көлемде қалыптасқан сақтандыру резервтерінің болуы міндетті. Сақтандыру резервтерінің қаражаты қолданылып жүрген сақтан-дыру және қайта сақтандыру шарттары бойынша өз міндеттемелерін орын-дауға байланысты сақтандыру төлемдерін жүзеге асыруға арналған. Сақтан-дыру резервтері әрбір сақтандыру шарты бойынша және әрбір сақтандыру сыныбы бойынша жеке қалыптастырылады. Сақтандыру ұйымының қалып-тасуы міндетті болып табылатын сақтандыру резервтерінің түрлері:

· Шығындар резервтері;

· Күтпеген тәуекелдер резервтері;

· Тұрақтандыру резервтері.

Сақтандыру ұйымының меншік қаражатының жеткілікті болуы оның төлем қабілеттілігіне 2 жағдайда кепілдік береді:

· Сақтандыру резервтерінің болуы;

· Дұрыс инвестициялық саясатының болуы.

Сақтандыру ұйымының төлем қабілеттілігін қамтамасыз етудің міндетті шарты активтер мен міндеттемелердің нақты арақатынастарының сақталуы. Қаржылық тұрақтылық бұл сақтандыру ұйымының қабылдаған міндеттеме-лерін сөзсіз орындауды қамтамасыз ету мүмкіндігі. Қаржылық тұрақтылық пен төлем қабілеттілікті қамтамасыз ету мақсатында әрбір сақтандыру ұйымы өзінің міндеттемелерін орындауға жететіндей қорды қалыптастыру керек. 

Қаржылық тұрақтылық пен төлем қабілеттілікті қамтамасыз ету әдістері:

· Жарғылық қордың болуы;

· Сақтандыру резервтерінің болуы;

· Ортақ және қайта сақтандырудың болуы;

· Сақтандырушының жауапкершілік көлемінің арақатынастық норматив-тің белгіленуі;

Сақтандырушының қаржылық тұрақтылығына ішкі және сыртқы фактор-лар әсер етеді:

Сыртқы факторларға:

· Экономикалық, қоғамдық шаруашылық жағдай;

· Сақтандыру қызметін мемлекеттік реттеу;

· Сақтандыру нарығының ағымдағы жағдайы;

· Сақтандыру нарығының инфрақұрылымы;

· Бағалы қағаздар нарығының жағдайы;

· Халықтың төлем қабілеттілігі.

Ішкі факторлар:

· Сақтандыру қызметінің мамандануы;

· Клиент базасының тұрақтылығы;

· Басқарудың ұйымдастырушылық құрылымы;

· Сақтандыру портфелінің құрамы мен құрылымы;

· Сақтандыру резервтерінің құрылымы;

· Тарифтік саясат;

· Инвестициялық саясат;

· Шығындарды басқару саясаты.

Өзін-өзі тексеруге арналған сұрақтар:
1. Сақтандыру ұйымының табысы мен шығыстарына не жатады?

2. Сақтандыру ұйымының төлем қабілеттілігі мен қаржылық тұрақты-лығы қалай анықталады?

3. Сақтандырушының қаржылық тұрақтылығына қандай ішкі және сырт-қы факторлар әсер етеді.

4.  Қаржылық тұрақтылық пен төлем қабілеттілікті қамтамасыз ету әдіс-тері қандай?

5.  Сақтандыру ұйымының инвестициялық табысына сипаттама беріңіз?

10 CАҚТАНДЫРУ ҚЫЗМЕТІН МЕМЛЕКЕТТІК РЕТТЕУ, БАҚЫЛАУ МЕН ҚАДАҒАЛАУ

10.1 Сақтандыру саласындағы мемлекеттік реттеудің қызметтері мен міндеттері

Сақтандыру қызметін мемлекеттік реттеуді, бақылау мен қадағалауды Уәкілетті орган жүзеге асырады. Сақтандыру саласындағы мемлекеттік реттеудің міндеттері:
1. Тұрақты сақтандыру жүйесін жасау және ұлттық сақтандыру нарығының инфрақұрылымын қалыптастыру;

2. Сақтандыру нарығын реттеу, сақтандыру қызметін бақылау мен қадағалау;

3. Сақтандыру негіздерін сақтандыру заңнамасымен баянды ету;

4. Сақтандыру нарығының қатысушысының құқықтары мен заңды мүдделерін қорғау.

Уәкілетті органның атқаратын қызмет түрлері:

· Сақтандыру нарығын реттеудің қағидаларын мен әдістерін, Сақтан-дыру нарығының қызметін қадағалау мен ұйымдастыру тәртібін айқындайды;

· Сақтандыру ұйымын құруға рұқсат береді;

· Сақтандыру ұйымын өз еркімен қайта ұйымдастыруына және таратылуына келісім береді;

· Лицензия беру тәртібін айқындайды;
· Берілген лицензияларды тоқтатуға және айыруға шешім қабылдайды;
· Пруденциалды нормативтерді және нормалар мен лимиттерді, жарғы-лық капитал көлемін белгідейді;
· Басшы қызметкерлердің тағайындалуына келісім береді;
· Нарыққа қатысушылардың тізілімін жасайды;
· Нарыққа кәсіби қатысушылардыңа санкция мен ықпал ету шараларын қолданады;
· Мемлекеттік органдар мен ұйымдардан өзінің бақылау мен қадағалау қызметі үшін қызметтік немесе коммерциялық құпия болып табылатын мәліметтерді алуға құқылы.
Сақтандыру ұйымының, сақтандыру брокерлерінің, сақтандыру топтары-ның қызметін тексеруді Уәкілетті орган өз бетінше мемлекеттік органды және ұйымдарды тарта отырып жүргізеді. Сақтандыру ұйымдарын тексеруді жүргізуге қажетті дерек көздерімен қамтамасыз етуге міндетті. Тексеруді жүзеге асыратын тұлғалар тексеру барысында алған сақтандыру құпиясын немесе коммерциялық құпияны құрайтын мәліметтерді жария еткені үшін жауапты. Тексеруді жүзеге асыратын мемлекеттік органдар анықталған бұзушылықтар туралы Уәкілетті органға хабардар етуі қажет.
10.2 Сақтандыру ұйымдарына қолданылатын санкциялар мен ықпал ету шаралары

Сақтандыру ұйымының төлем қабілеттілігі мен қаржылық тұрақтылығын бақылау және қадағалау Уәкілетті орган белгілеген пруденциалдық нормативтерінің және сақталуға тиісті өзге де нормалар мен лимиттердің сақталуын бақылау мен қадағалау арқылы жүргізеді. 

Сақтандыру ұйымына арналған пруденциалдық нормативтер:

1. Жарғылық капиталдың ең төменгі мөлшері
2. Төлем қабілеттілігі маржасының жеткіліктілігі
3. Өтімділігі жоғары активтердің жеткіліктілігі
4. Активтерді әртараптандыру
Уәкілетті орган белгілеген пруденциалдық нормативтерінің және сақталуға тиісті өзге де нормалар мен лимиттерді бұзғаны үшін сақтандыру ұйымының  лауазымды тұлғаларын жауапкершілікке тарту жөнінде шаралар қолданады. 

Төлем қабілеттілігі маржаларының жеткіліктілік нормасын бұзған жағдайда Уәкілетті Органға қайта капиталдандыру жоспарын жіберу тиіс.

Бұзушылықтарды жою жөнінде іс-шаралар толық сипаттамасы мен мерзімдері бар жоспарын Төлем қабілеттілігі маржаларының жеткіліктілік нормативін бұзған күннен бастап 1 ай ішінде берілуі тиіс.

Сақтандыру ұйымына мынадай іс-әрекет етуге тыйым салынады:

· Акциялардын басқа, бағалы қағаздың өзге түрлерін шығаруға;

· Банктерден меншікті капиталдың мөлшерінен асатын көлемде қарыз алуға;

· Өтеусіз негізде қаржылық көмек көрсетуге;

· Кез-келген тәсілдермен қарыз беруге;
· Туынды бағалы қағаздармен жасалатын операцияларға;
· Коммерциялық емес ұйымдарды құруға және олардың қызметіне қатысуға;
Сақтандырушының заңды мүдделерін қорғау, қаржылық тұрақтылығын қамтамасыз ету, олардың қаржылық жағдайының нашарлауын және сақтандыру қызметіне байланысты тәуекелдерді болдырмау мақсатында уәкілетті орган алдын ала ертерек ден қою шараларын қолданады. 

Сақтандыру ұйымының қаржылық жағдайының нашарлауына әсер ететін факторларды анықтау үшін талдау жұмыстарын жүргізеді. 

Сақтандыру ұйымы және олардың акционерлері 5 жұмыс күнінен аспайтын мерзім де, ертерек ден қою шараларының әрбір тармағы бойынша атқаратын мерзімдері мен жауапты лауазымды көрсете отырып, іс-шаралар жоспарын әзірлеуге және уәкілетті органға табыс етуге міндетті. 

Сақтандыру ұйымдарының ден қою шаралары:

· Сақтандыру ұйымының ұйымдық құрылымының штат санын өзгерту;

· Дивидендтерді есептеуді немесе төлеуді тоқтату;

· Басшы қызметін лауазымынан шектету;
· Төлем қабілеттілігі маржасын тиісті деңгейіне жеткізу;
· Әкімшілік шығыстарды, сақтандыру делдалдарына комиссияларының сыйақыларын төмендету;
· Сақтандыру және қайта сақтандыру шарты бойынша міндеттер қабылдауды шектеу;
Уәкілетті орган  сақтандыру ұйымының пруденциалды нормативтерді және нормалар мен лимиттерді бұзған, ҚР-ның заңнамасының бұзылғанын анықтаған СҰ-ның лауазымды тұлғалары мен қызметкерлерінің заңсыз іс-әрекеттерін анықтаған, сондай-ақ заңда көзделген өзге де талаптарын орындамаған жағдайда Уәкілетті орган сақтандыру ұйымына мынадай ықпал ету шараларын қолдануға құқылы: 

1. Міндеттеме-хат;

2. Жазбаша нұсқама;

3. Жазбаша ескерту;

4. Жазбаша келісім;

Міндеттем-хат орын алған жағдайда ҚР-ның заңнамасын бұзғанын мойындау фактісін, сондай-ақ, сақтандыру ұйымы басшылығының анықтал-ған ҚР заңнамасының бұдан әрі жол бермеу жөніндегі кепілдігін қамтуға тиіс. 

Жазбаша нұсқама сақтандыру ұйымының анықталған ҚР заңнамасының бұзылуын, сондай-ақ шарттық міндеттемелерді, бұзушылықтарды қатаң белгіленген  мерзімді жоюға бағытталған орындауға міндетті түзету, шара-ларын қолдану туралы және ҚР  заңнамасының бұзылуын одан әрі болғыз-бау туралы нұсқауы. 

Сақтандыру ұйымы жазбаша міндеттемеге сәйкес өзіне қабылдаған міндеттемелерді қатарынан 6 ай бұзған жағдайда жазбаша нұсқама шығара алады, СҰ жазбаша нұсқаманы алған, күннен бастап күнтізбелік 7 күн ішінде Уәкілетті органға жазбаша нұсқамада көрсетілген мерзім шеңберінде қаржылық сауықтыру жөніндегі іс-шаралар жоспарын беруге міндетті. 

Жоспарланған іс-шараларды орындау кезінде Сақтандыру ұйымының Уәкілетті органға іс-шаралар жоспарында айқындалған іс-шаралардың орындалуы туралы есеп береді.

Жазбаша ескерту сақтандыру ұйымына орын алған бұзушылықтар  Уәкілетті орган  белгіленген мерзімде жойылмаса, сондай-ақ, қабылдаған  міндеттемелерді орындалған жағдайда санкцияларды қолдану мүмкіндігі туралы Уәкілетті органның хабарламасы болып табылады. 

Жазбаша келісім – Уәкілетті орган  мен сақтандыру ұйымы арасында айқындалған бұзушылықтарды және кемшіліктерді жою қажеттігі туралы және осы кемшіліктерді жою жөнінде 1-ші кезектегі шараларды бекіту туралы келісімі. 

Уәкілетті орган сақтандыру ұйымына кез келген шектеулі ықпал ету шараларын қолдануға құқылы. Уәкілетті орган сақтандыру ұйымына мынадай санкцияларды қолдануға құқылы: 

1. Әкімшілік айыппұл салу;

2. Лицензияның қолданылуын  тоқтап тұру;

3. Лицензиядан айыру;

4. Сақтандыру ұйымының акцияларын оның акционерлерінен мәжбүрлеп сатып алу және жаңа инвесторға сату;

5. Сақтандыру ұйымының басшы қызметкерлерінің лауазымына тағайын-далуға берілген келісімді кері қайтарып алу және қызметтік міндеттерін орындаудан шеттету. 

Сақтандыру ұйымының лицензиясының қолданылуын мынадай негіздер бойынша 6 айға дейінгі мерзімге тоқтата тұруға құқығы бар:

1. Ықпал ету шараларының талаптарын орындамаған жағдайда;

2. Пруденциалдық нормативтердің және өзге де сақталуға міндетті нормалар мен лимиттерді сақтамағанда;

3. Сақтандыру ұйымы белгіленген мерзім ішінде Уәкілетті Органға есептілікті табыс етпегенде;

4. Сақтандыру ұйымын тексеруге байланысты Уәкілетті Органның талап еткен құжаттары мен ақпараттарын беруден бас тарту, басшы қызметкерлерін келісуге  байланысты талаптарды бұзғанда;

5. Лицензия  беруге негіз болған құжаттарда жалған ақпарат беру фактісі анықталған жағдайда

10.3 Сақтандыру қызметін концервациялау (сауықтыру)
Сақтандыру ұйымын концервациялау. Уәкілетті органның шешімі бойын-ша сақтандыру ұйымына қатысты оның қаржылық жағдайын сауықтыру және жұмыс сапасын жақсарту мақсатында әкімшілік, заң, қаржылық жүргізуді білдіреді. 

Сақтандыру ұйымына мынадай жағдайда концервациялауға ұшырауы мүмкін:

· Төлем қабілеттілігі маржасының жеткіліктілігі нормасын орындамаған жағдайда;

· Лицензияның қолданылуын 6 айға тоқтата тұруға негіз болған кез-келген фактілер.

Уәкілетті орган Сақтандыру ұйымына консервация жүргізу туралы шешімінде мынадай мәліметтер көрсетіледі:

1. Сақтандыру ұйымының атауы, орналасқан жері, консервациялау туралы шешімінің негіздемесі;

2. Сақтандыру ұйымының консервациялау әрекетінің басталу мерзімі;

3. Уақытша әкімшіліктің дербес  құрамы;

4. Сақтандыру ұйымының қызметіне қойылатын шектеулер тізбесі.

Уақытша әкімшіліктің өкілеттіктері:

1. Сақтандыру ұйымының органның өкілеттіктерін тоқтату;

2. Сақтандыру ұйымының акционерлерінің акцияларды пайдалану жөніндегі құқықтары уақытша әкімшіліктеріне көшеді;

3. Сақтандыру ұйымының қызметінің барлық  мәселелері бойынша өздігінен шешім қабылдайды;

4. Сақтандыру шарты бойынша сақтандыру ұйымының міндеттемелерін толық және ішінара тоқтата тұру;

5. Сақтандыру ұйымының атынан және оның мүддесіне орай талап қоюға;

6. Сақтандыру портфелінің 1 бөлігін  инвесторға сатуға.

Өзін-өзі тексеруге арналған сұрақтар:
1. Сақтандыру саласындағы мемлекеттік реттеудің ерекшеліктері.
2. Сақтандыру ұйымына консервация жүргізу туралы шешімінде қандай  мәліметтер көрсетіледі.

3. Сақтандыру қызметін концервациялау дегеніміз не?

4. Сақтандыру ұйымдарына қолданылатын санкциялар мен ықпал ету ша-ралары қандай?

ЕСЕПТЕР

№1 есеп.
Сауда-саттық кәсіпорны сақтандыру компаниясымен 35 мың теңгеге мүлікті сақтандыру туралы келісім-шартқа отырды. Мүліктің баланстық құны 60 мың тг. Табиғи апаттың салдарынан кәсіпорынның мүлкіне 33 мың теңгеге зиян келтірілді. 19 мың теңгеге мемлекет кәсіпорынға су тасқынының салдарын жоюға көмектесті. Кәсіпорынның төлеуге тиісті сақтандыру өтемақысын анықтаңыз.

№2 есеп.
Сақтандыру компаниясы ұжымдық ауылшаруашылық кәсіпорынның бидай алқабын сақтандыру туралы келісім-шартқа отырды. Ол бойынша шығынды өтеп беруге міндетті, егер кәсіпорын егіннің 70% алмайтын болса. 5 жылғы орташа астық - 20ц/га. Бидайды егу ауданы 205 га. Нақты астық 18ц/га құрайды. 1 ц бидайдың сатып алу құны = 65 теңге. Шығынның көлемін және сақтандыру өтемақысын есептеңіз.

№3 есеп.
Шаруа қожалығы ауданы 300га дәнді дақылдар алқабын сақтандырды. Соңғы 5 жылда аудандағы дәнді дақылдардың астығы 35,38,32,36,34 ц/га құрады. Бағасы 1ц/га=45 тг (сақтанушымен келісілген). Сақтандыру тарифі 8%. Астықтың бағасын, сақтандыру сомасын, сақтандыру төлемақысын анықтаңыз.

№4 есеп.
Қарапайым өндірістік кешен табысының орташа жоғалу мөлшерін және нетто мөлшерін анықтаңыз. Есептеу үшін берілген: кәсіпорынның берілгенін бақылау мерзімі 6 жыл (күн). Тоқталған саны - 3. Жалпы тоқтау уақыты 4 ай(120 күн). Өнімнің бір бірлігінен пайда 100 тг, күніне тауар шығарылымы 20 дана.

№5 Есеп

Бірінші тәуекел жүйесі арқылы сақтандыру өтемақысын анықтаңыз. Есептеу үшін: автокөлік бірінші сақтандыру жүйесі арқылы 120 мың теңгеге сақтандырылған. Автокөлік құны 270 мың тг. Сақтандыру жағдайы кезінде автокөліктің бұзылуына байланысты сақтаушының шығыны 150 мың тг.

№6 есеп.
Қайта қалпына келтіру құны жүйесі бойынша сақтандыру өтемақысын анықтаңыз. Есептеу үшін берілген: сақтандыру жағдайы кезіндегі сақтандыру объектісінің нақты сақтандыру сомасы 350 мың тг. Объект 240 мың теңгеге сақтандырылған. Мүлік сақтандыру жағдайы нәтижесінде толықтай жойылды.

№7 есеп.
Шекті жауапкершілік жүйесі бойынша сақтандыру өтемі сомасы мен сақтандырушының залалын анықтаңыз. Есептеуге мәліметтер. Қарабидайдың өнімі шекті жауапкершілік жүйесі бойынша, 1 га-на 15 ц шығымдылықпен орташа 5 жылды қарай отырып, өнімнің шықпай қалуынан келетін залалдың 70% көлемінде сақтандырылған. Өнім егілген аудан - 1000 га. Қарабидайдың нақты өнім шығымдылығы - 1 га-дан 24 центнерді құрады. 1 центнерге қарабидайдың сатып алу құны 170 теңгені құрады.

№8 есеп.
Сақтандыру өтемі сомасын анықтаңыз.

Есептеуге мәліметтер: Сақтандыру келісім-шарты бойынша шартсыз «бастапқы 5 пайыздан еркін» франшизасы қарастырылған. Сақтандыру объектісінің нақты құны 200 мың теңгені құрайды. Объект 200 мың теңгеге сақтандырылған. Сақтандыру жағдайы нәтижесінде залал 51 мың теңгені құрады.

№9 есеп.
Сақтандыру жарнасы көлемі мен сақтандыру өтемі көлемін анықтаңыз.

Есептеуге мәліметтер. Ұйым өзінің мүлкін 1 жылға бұзып кірумен ұрлыққа жауапкершілікпен 300 мың теңге сомасына сақтандырды. Сақтандыру сомасынан 0,5% көлемінде сақтандыру тарифі қойылымы белгіленген.Сақтандыру келісім-шарты бойынша 3 мың теңгеге шартсыз  франшиза қарастырылған, ол бойынша тарифке 5% жеңілдік беріледі. Сақтандыру жағдайы нәтижесінде залал 10 мың теңгені құраған.

№10 есеп.
Үйлесімді жауапкершілік жүйесі бойынша сақтанндыру өтемінің сомасын есептеңіз. Сақтандыру объектісінің құндық бағасы – 4,75 млн теңге, сақтандыру сомасы – 2,8 млн теңге, объекттің зақымдануы нәтижесінде сақтандырушының залалы – 3 млн теңгені құрады.
№11 есеп.
Алғашқы тәуекел жүйесі бойынша сақтандыру өтемі сомасын есептеңіз. Автокөлік 195 мың теңгеге алғашқы тәуекел жүйесі бойынша сақтандырылған. Автокөлік құны – 210 мың теңге. Сақтандырушының автокөліктің авариясымен байланысты залалы 112 мың теңгені құрады. Үйлесімді жауапкершілік жүйесі мен алғашқы тәуекелді сақтандыру жүйесі арасында қандай ұқсастықтар мен айырмашылықтар бар?

№12 есеп.
Жол-көлік оқиғасының нәтижесінде автокөлікке зақым келді. Автокөлік құны – 120 мың теңге. Сақтандыру келісім-шартын жасау уақытында тозу – 20%. Аман қалған бөлшектердің құны 15 мың теңгені құраған. Оларды қалыпқа келтіруге 1,2 мың теңге кетті. Сақтандырушының залалын және сақтандыру өтемін есептеңіз, егер автокөлік толық құнына сақтандырылған болса.

№ 13 есеп.
Бидай егіні шекті жауапкершілік жүйесі бойынша, соңғы 5 жылдың 18 ц/га орташа егін шығымдылығына қарап, егіннің шықпай қалуынан келетін зиянның 70% көлеміде сақтандыру өтемін төлу шартында сақтандырылған. Егін ауданы 600 га. Нақты егіннің шығымдылығы 16,5 ц/га құрады. Бидайдың сатып алу бағасы – 1 центнеріне 84 мың теңге болды. Сақтандырушының залалын және сақтандыру өтемін шекті жауапкершілік жүйесі бойынша есептеңіз.

№ 14 есеп.
Шаруашылық жүргізуші субъект өзінің мүлкін 1 жыл мерзімге бұзып кірумен ұрлыққа жауапкершілікпен 200 млн теңге сомаға сақтандырды. Сақтандыру тарифінің қойылымы – сақтандыру сомасынан 0,3%. Сақтандыру келісім-шарты бойынша шартты «4% бастап еркін» франшизасы қарас-тырылған. Тарифке жеңілдік – 2 %. Сақтандырушының нақты залалы 13,5 млн теңге. Сақтандыру жарнасы мен сақтандыру өтемінің көлемін есептеңіз.

№15 есеп.
Шаруашылық жүргізуші субъект өзінің мүлкін 2 жыл мерзімге бұзып кірумен ұрлыққа жауапкершілікпен 500 млн теңге сомаға сақтандырды. Сақтандыру тарифінің қойылымы – сақтандыру сомасынан 0,3%. Сақтандыру келісім-шарты бойынша 0,5 млн теңгеге шартсыз  франшиза қарастырылған, ол бойынша тарифке жеңілдік беріледі - 4 %. Сақтандырушының нақты залалы 13,7 млн теңге. Сақтандыру жарнасы мен сақтандыру өтемінің көлемін есептеңіз.

№16 есеп.
Жол-көлік оқиғасы нәтижесінде автокөлік жойылды. Оның шын мәніндегі бастапқы сомасы – 200 мың теңге, сақтандыру келісім-шартын жасау кезінде тозу 10%-ды құрады. Сақтандыру жағдайынан кейін жарамды бөлшектердің құны 15 мың теңде болды (тозуды есептесек – 13,5 мың теңге). Аталған бөлшектерді қалпына келтіруге 2,5 мың теңге жұмсалды. Сақтадыру келісім-шартында 2 мың теңгеге шартсыз франшиза қарастырылған. Сақтандырушының залалын және сақтандыру өтемі көлемін есептеп шығарыңыз, егер автокөлік шын мәніндегі құнынан 70%-ға сақтандырылса.

№17 есеп.
Сақтандыру сомасының 100 теңгесіне нетто-ставканы анықтаңыз. Есеп-теуге мәліметтер: Өрттен сақтандырылған үйлердің 1000-нан зардап шегетіні 80. Бір сақтандыру келісім-шартына сақтандыру өтемінің орташа сомасы 20 мың теңге. Орташа сақтандыру сомасы бір сақтандыру келісім-шартына 120 мың теңге.

№18 есеп.
Брутто-ставканы анықтаңыз. Есептеуге мәліметтер: Нетто тариф – 100 теңге сақтандыру сомасынан 40 тиын. Амортизация сомасы 100 теңгеге 20 тиын, аренда төлемі сомасы – 100 теңгеге 15 тиын. Еңбекақы төлемдері және басқа да айналым табыстары брутто тарифке 20%. Пайда брутто табысқа 15% көлемінде жоспарланып отыр.

№19 есеп.
Мүліктің нақты құны жүйесі бойынша сақтандыру өтемінің сомасын анықтаңыз. Есептеуге мәліметтер: Сақтандыру объектісінің нақты құны 165 мың теңгені құрайды. Сақтандыру жағдайының нәтижесінде мүлік толығымен жойылып, осы мүлікті құтқару бойынша сақтандырушының қажетті шығындары сәтсіз болып, 12 мың теңгені құраған.

№20 есеп.
Шекті жауапкершілік жүйесі бойынша сақтандыру өтемі сомасын және сақтандырушының залалын есептеңіз. Есептеуге мәліметтер: қырыққабат өнімі шекті жауапкершілік жүйесі бойынша, 1 га-дан 5 мың теңгі өнімнің нормативтік құнынан, өнімнің шықпай қалу кесірінен келтірілген залалдың 70% көлемінде сақтандыру төлемі шартында сақтандырылған. Өнім егілген аудан – 300 га. Өніңнің нақты құны 1 га-дан 4 мың теңгені құраған.

ТЕСТ ТАПСЫРМАЛАРЫ

1. Сақтандыру сыйақысы бұл:

А. сақтандыру объектісі нақты сақтандылылған сома

В. сақтандыру үшін төлемақы

Г. сақтандыру агентінің жалақысы

С. сақтандыру ұйымдарының қызметкерлеріне берілген сыйлықақысы

Е. сақтандыру агентінің жалақысы

2. Сақтандыру франшизасы:

А. сақтандыру ұйымымен төленген салық

В. зиянның төленбейтін бөлігі

Г. сақтандыру мерзімінің ұзартылуы

С. сақтандыру қызметін жүргізу үшін лицензияның ерекше нысаны

Е. көрсетілген  жауаптарың барлығы дұрыс емес

3. Хеджерлеу бұл:

А. тәуекділікті өзіне алу

В. тәуекелділіктен жалтару

Г. тәуекелділікті бөлу

С. тәуекелділікті шешім қабылдау үшін ақпаратты іздестіру

Е. барлық жауаптар дұрыс

4. Кәсіпкерлік қызметті сақтандыру мыналарға бөлінеді:

А. қаржылық тәуекелді сақтандыру

В. жауапкершілікті сақтандыру

Г. шығындарды сақтандыру

С. Келісімшартты бұзуда сақтандыру

Е. қаржылық емес тәуекелдіктерді сақтандыру

5. Сақтандыру нарығы дегеніміз:

А. сатып-алу – сату объектісі болып табылатын  сақтандыру қызметі мен қатысушылардың жиынтығы

В. сақтық әдебиет сататын  дүкендер жілісі;

Г. маркетингтік зерттеулер кешені;

С. сақтық ұйымдары мен қаржылық қадағалау агенттігі;

Е. сақтандыру агенттерінің желісі.

6. Сақтандыру төлемдеріне кепілдік беру қоры туралы заң қай жылы қабылданды:

А. 1995ж;
В. 1993ж;
Г. 1998ж:
С. 2003ж;
Е. 2005ж.
7. Жалпы сақтандыруға мыналардың қайсысы жатпайды:

А. жауапкершілікті сақтандыру

В. мүлікті сақтандыру

Г. аннуитеттік сақтандыру

С. медициналық сақтандыру

Е. көлік құралдарын сақтандыру

8. Сақтандыру ұйымының табыс көзіне не жатады?
А. Сақтандыру қызметінен түскен табыс

В. Мемлекеттік бағалы кағаздар бойынша табыстар

Г. Басқа кәсіпорындардың акциялары бойынша табыстар

С. Банктік депозиттар бойынша табыстар

Е. Сақтандыру қызметінен түскен табыс және өзге де инвестициялық кірістер

9. Қай белгі сақтандыруды несие категориясымен ұқсастығын көрсетеді?
А. Мерзімділік;

В. Ақылық;
Г. Қайтарымдылық

С. Қамтамасыз етілуі;


Е. Барлық аталғандар

10. Сақтандырылған мүлікке залал тигенде сақтандырушының өз мүддесін корғау үшін кандай жеке немесе занды тұлғалар қызметін пайдаланады:
А. аквизитор

В. сақтандыру инкассаторы

Г. сақтандыру брокері

С. авария комиссары

Е. аджастер

11. Сақтандырудың мәні оның келесі белгілі функцияларынан көрінеді:

А. ескерту;

В. Жинақтаушы;
Г. алдын-алу

С. Делдалдық;
Е. ескерту, жинақтаушы, алдын-алу

12. Сақтандыру тәуекелдігі бұл:

А. заңды бұзумен сақтандыру шартын жасасу

В. белгілі бір зиян алып келетін сақтандыру оқиғасының болу мүмкіндігі

Г. 100% ықтималдылықпен болатын белгілі бір оқиға

С. сақтандыру ұйымының ойластырған (қасақана) банкроттығы

Е. сақтандыру ұйымы өзінің міндеттерін орындаудан қасақы бас тарту.

13. Қайта сақтандыру бұл:

А. екі еселі сақтандыру

В. үш еселі сақтандыру

Г. көп еселі сақтандыру

С. басқа тұлғаларға сақтандыру куәлігін табыстау

Е. жауапкершіліктің бір бөлігін басқа сақтандырушыларға табыстау

14. Сақтандыру полисі  дегеніміз не?

А. сақтандыру ұйымының қызметкерінің жалақысына ведомость сиықты

В. сақтандыру келісімінің қорытындысын растайтын фактілі құжат

Г. сақтандыру келісімін бұзуды растайтын  фактілі құжат

С. сақтандыру келісім-шарты сияқты

Е. сақтандыру төлемі туралы хабарлама

15. Сақтандыру қызметтері:

А. тәуекелдік, жинақтау, бақылау, алдын – алу, инвестициялық

В. тәуекелдік, жинақтау, бақылау

Г. жинақтау, тәуекелдік, бақылау

С. тәуекелдік, жинақтау, бөлу, инвестициялық, бақылау

Е. бөлу, жинақтау, бақылау

16. Актуарий – бұл:

А. сақтандыру шартын жасаудың мүмкіндігі мен шарттарын анықтайды;

В. сақтанушынының сақтық  ұйымдағы өкілдігі

Г. сақтасақтаушы алдында сақтық ұйым өкілі

С. сақтандыру статистикасын жүргізеді

Е. сақтандыру  тарифтері  мен  резервтерінің көлемдерін   есептейді.

17. Сақтандыру объектісі бойынша сақтандыру қалай жіктеледі:

А. ерікті және міндетті

В. жеке және мүліктік

Г. ерікті және мүліктік

С. ұлттық және аймақтық

Е. мемлекеттік

18. Сақтандыру төлемдерін жүзеге асырудың негіздері бойынша сақтандыру нысандары келесідей бөлінеді:
А. Ерікті, міндетті

В. Жеке, мүліктік

Г. Жинақтық, жинақтык емес

С. Жалпы сақтандыру, өмірді сақтандыру

Е. Медициналык, аннуитеттік

19. Төмендегілердің қайсысы сақтандыру нарығында сақтандыру делдалы болып табылады:
А. сақтандыру брокері

В. сюрвейер

Г. сақтандыру компаниясы

С. аджастер

Е. аудитор
20. Цессия- бұл:

А. қайта сақтандыруға тәуекелдерді беру;

В. сақтандырудың жаңа келісімдерін жасау;

Г. сақтандыру келісімін бұзу;

С. сақтандыру полисін жазып беру;

Е. сақтандыру келісім-шартын жасау бойынша келіссөз жүргізу.

ТЕРМИН СӨЗДЕРГЕ ТҮСІНІКТЕР

Аджастер – функциясына сақтандыру төлемі бойынша өтінішті қарау және сақтандыру жағдайынан болған залалды бағалау кіретін сақтандыру (қайта сақтандыру) ұйымының қызметкері;

Актуарий – сақтандыру (қайта сақтандыру) ұйымының қажетті төлем қабілеттілігі мен қаржылық тұрақтылығының қажетті деңгейін қамтамасыз ету мақсатында сақтандыру және қайта сақтандыру шарттары бойынша міндеттемелер мөлшерінің, сақтандыру сыйлықақысы ставкаларының экономикалық-математикалық есептеулерін жүргізуге байланысты қызметті жүзеге асыратын, сондай-ақ сақтандыру (қайта сақтандыру) ұйымы жүргізіп жатқан және жүргізуді жоспарлап отырған сақтандыру түрлерінің пайдалылығы мен табыстылығын бағалауды жүргізетін, уәкілетті органның лицензиясы бар жеке тұлға;

Актуарийлер бірлестігі – өз мүшелерінің мүддесін қорғауды және олардың кәсіби қызметтеріне жағдай жасауды қамтамасыз ету үшін қоғамдық бірлестік нысанында құрылған коммерциялық емес ұйым;

Андеррайтер – функциясына сақтандыруға қабылданатын сақтандыру тәуекелдерін бағалау және сақтандыру (қайта сақтандыру) шарттарының талаптарын айқындау кіретін сақтандыру (қайта сақтандыру) ұйымының қызметкері;

Аннуитеттiк сақтандыру сақтандырылушы белгiлi бiр жасқа жеткен, еңбек ету қабiлетiн (жасына байланысты, мүгедектiгiне байланысты, науқастығына байланысты) жоғалтқан, асыраушысы қайтыс болған, жұмыссыз қалған жағдайларда немесе сақтандырылушының жеке табыстарының кемуiне немесе одан айрылуына әкелiп соққан өзге де жағдайларда зейнетақы немесе рента түрiнде шартта белгіленген мерзім ішінде немесе өмір бойы кезең-кезеңiмен сақтандыру төлемдерiн жүзеге асыру көзделетiн жинақтаушы сақтандыру түрлерiнiң жиынтығы болып табылады. Аннуитеттiк сақтандыру шарттары бойынша кезең-кезеңiмен сақтандыру төлемдерiн жүзеге асыру жағдайы сақтандыру төлемдерiнің мөлшерін айқындаумен, нақтылаумен және растаумен байланысты емес.

Жазатайым жағдай дегеніміз – адамның ерік-жігеріне қарамастан басталған, сақтандырылушының организміне сырттан оның денсаулығына зиян келуіне, мертігуіне не өліміне әкеліп соққан механикалық, электрлік, химиялық немесе термикалық әсер етуі салдарынан кенеттен болған, қысқа мерзімді оқиға (жағдай).

Жүктердi сақтандыру жүктi, оның ішінде багажды, тауарларды және өнімнің басқа да барлық түрлерін қоса алғанда, иеленуге, пайдалануға, оған билiк етуге байланысты тұлғаның мүлiктiк мүдделерiне тасымалдау әдiсiне қарамастан, оның зақымдануы, жойылуы, жоғалып кетуi салдарынан келтiрiлген залалды iшiнара немесе толық өтемi мөлшерiнде сақтандыру төлемдерiн жүзеге асыру көзделетiн сақтандыру түрлерiнің жиынтығы болып табылады.

Ипотекалық сақтандыру ипотекалық тұрғын үй заемы бойынша кепілдік мүлік болып табылатын тұрғын үйдің нарықтық құны төмендеген жағдайда заемшының ипотекалық тұрғын үй заемы шарты бойынша міндеттемелерді орындамауы салдарынан кредитордың мүліктік мүдделеріне келтірілген залалды ішінара немесе толық өтемі мөлшерінде сақтандыру төлемдерін жүзеге асыру көзделетін сақтандыру түрі болып табылады.

Қайта сақтандыру – өздерінің арасында жасалған қайта сақтандыру шартына сәйкес бір жағынан қайта сақтанушының сақтандыру тәуекелдерінің бәрін немесе бір бөлігін қайта сақтандыруға беруіне және екінші жағынан осы тәуекелдерді қайта сақтандыру ұйымының қабылдауына байланысты туындайтын қызмет және соған байланысты қатынастар;

Қайта сақтанушы (цедент) – өзі қабылдаған сақтандыру тәуекелдерін қайта сақтандыруға беруді жүзеге асыратын сақтандыру немесе қайта сақтандыру ұйымы;

Мүлiктi сақтандыру мүлiктi иеленуге, пайдалануға, оған билiк етуге байланысты тұлғаның мүлiктiк мүдделерiне осы Заңның 6-бабы 3-тармағының 3)-7) тармақшаларында тізбеленген мүлiктi қоспағанда, оның зақымдануы немесе жойылуы, ұрлануы салдарынан келтiрiлген залалды iшiнара немесе толық өтемі мөлшерiнде сақтандыру төлемдерiн жүзеге асыру көзделетiн сақтандыру түрлерiнің жиынтығы болып табылады.

Сақтандыру агенті – сақтандыру агенттерінің тізіліміне енген және тапсырыс шарты негізінде бір немесе бірнеше сақтандыру ұйымдарының атынан және олардың тапсыруымен сақтандыру шарттарын жасасу жөніндегі делдалдық қызметті жүзеге асыратын жеке немесе заңды тұлға;

Сақтандыру брокері – сақтанушының тапсыруы бойынша сақтанды-рушымен сақтандыру шарттарын жасасуға және орындауға байланысты қатынастарда сақтанушының атынан өкілдік ететін немесе өз атынан сақтандыру немесе қайта сақтандыру шарттарын жасасуға байланысты қызмет көрсету жөніндегі делдалдық қызметті, сондай-ақ сақтандыру және қайта сақтандыру мәселелері бойынша консультациялық қызметті жүзеге асыратын заңды тұлға;

Сақтандыру нарығына кәсіби қатысушылар – өз қызметін уәкілетті органның тиісті лицензиялары негізінде жүзеге асыратын сақтандыру (қайта сақтандыру) ұйымы, сақтандыру брокері, актуарий;

Сақтандыру омбудсманы – сақтандыру нарығына қатысушылар арасындағы өзара қатынастарды реттеуді жүзеге асыратын, өз қызметінде тәуелсіз жеке тұлға;

